
سەرۆكی حكومەتی هەرێمی كوردستان 
پیرۆزبایی لە پڕۆفیسۆر شێرزاد نەجاڕ دەكات

بەڕێـــز نێچیرڤـــان بارزانـــی ســـەرۆكی حكومەتـــی كوردســـتان بـــە بۆنـــەی پێدانـــی پلـــەی 
پڕۆفیســـۆر بـــە د.شـــێرزاد نەجـــاڕ، پیرۆزباییەكـــی ئاراســـتە كـــردووە، ئـــەم پیرۆزباییـــەی 
ســـەرۆكی حكومـــەت بـــۆ پڕۆفیســـۆر شـــێرزاد نەجـــاڕ، نیشـــانەی بایـــەخ و گرنگیدانـــە بـــە 

ـــی نەتەوەكەمـــان. ـــە زانایان ـــن ل رێزگرت
ــێرزاد نەجـــاڕ، كـــە بڕوانامـــەی دكتـــۆرای لـــە فەلســـەفەی زانســـتی  پڕۆفیســـۆر شـ
سیاســـەت، لـــە زانكـــۆی ڤیەننـــا لـــە وڵاتـــی نەمســـا وەرگرتـــووە، جیـــا لـــەوەی بـــۆ چەندیـــن 
دەیەیـــە یەكێكـــە لـــە مامۆســـتایانی كۆلێـــژی یاســـا و سیاســـەت و سەرپەرشـــتیی دەیـــان 
و ســـەدان تێـــزی ماســـتەر و دكتـــۆرای كـــردووە و، نەوەیەكـــی تـــازەی پەروەردەكـــراوی 
ــاوە. لـــە هەمانكاتـــدا لـــە دەرەوەی پیشـــەكەی كـــە مامۆســـتای  مەعریفـــەی بەرهەمهێنـ
لـــە توێـــژەر و نووســـەر و چاودێـــرە سیاســـییە دیـــار و  بـــووە  بـــووە، یەكێـــك  زانكـــۆ 
بەناوبانگەكانـــی كوردســـتان و عێـــراق و بەشـــداری لـــە نووســـینەوەی پـــڕۆژەی دەســـتووری 
ــەرە  ــە نووسـ ــووە لـ ــك بـ ــەردەوام یەكێـ ــێوەیەكی بـ ــە شـ ــردووە و، بـ ــتاندا كـ ــی كوردسـ هەرێمـ
بـــەردەوام و دیارەكانـــی گۆڤـــاری گـــوڵان و هەمـــوو كات گـــوڵان شـــانازی بـــە وتـــار و 

ــردووە. ــەوە كـ ــییە تازەكانیـ ــە سیاسـ بیروبۆچوونـ
پڕۆفیســـۆر شـــێرزاد نەجـــاڕ لەســـەر ئاســـتی كـــۆڕ و كۆڕبەندەكانـــی كوردســـتان و 
عێـــراق و وڵاتانـــی ئەوروپـــی و عەرەبـــی، وەك كەســـایەتییەكی ئەكادیمـــی و بیرمەنـــدی 
سیاســـی و یاســـایی، ئامادەیـــی هەبـــووە و بـــە ئاســـتی بـــەرز بەشـــدارییەكی كارا و 

چالاكانـــەی هەبـــووە.
بـــەم بۆنەیـــەوە، ئێمـــەش بـــە نـــاوی تـــەواوی ســـتافی گۆڤـــاری گوڵانـــەوە، پیرۆزباییەكـــی 
گـــەرم لـــە پڕۆفیســـۆر شـــێرزاد نەجـــاڕ دەكەیـــن و، بـــە جێگـــەی شـــانازی دەزانیـــن كـــە 
یەكێـــك لـــە نووســـەرە دیارەكانمـــان ئـــەم كەســـایەتییە ئەكادیمـــی و بیرمەندەیـــە و خاكڕایانـــە 
و بـــە بـــێ بەرامبـــەر بـــەردەوام لەســـەر لاپەڕەكانـــی گـــوڵان خزمەتـــی دۆزی رەوای 

گەلەكەمـــان دەكات.



ـی
سـ
ـــا
سیـ

3 ژمارە )1182(  2018/8/14



 خاوەن ئیمتیاز
شەوكەت شێخ یەزدین

Concessioner
Shewket Sh. Yezdeen

 سەرنووسەر
فەرهاد محەمەد

Editor-in-Chief:
Farhad M.hassn
frhd_mhmd@yahoo.co.uk
Mob: 07504030900

 سكرتێری نووسین
هێمن غەنی

 سیاسەت و ناوخۆ:
ساڵح عومەر
شەماڵ نوری

د. شێبان فەرهاد
بەهادین جەلال

 گشتی:
ئەحمەد عەزیز
د.عادل حوسێن
رۆشنە عومەر
خەلیل بلەیی

سەنگەر شنۆیی  
مەهدی حاجی ساڵح

 بەڕێوەبەری كارگێڕی و دارایی:
سلێمان یاسین

 بەڕێوەبەری هونەری:
شاخەوان جەعفەر

 بەرگ:
لوقمان رەشیدی

 وێنەگر:
كەمال ئاكرەیی

بۆ ریكلام كردن پەیوەندی بكە بە:

Mob: 0750 2206537
salih_omer2003@yahoo.com

Web: www.gulan-media.com 

 ناوونیشان: هەولێر -رووناكی/ شەقامی 40 مەتری

چاپخانا خانی - دهۆك

» دكتۆر كاوە مەحمود

پڕۆفیسۆر محەمەد شەفیق :

نادر هاشمی :

د.عەرەفات كەرەم ستونی :

مەسەلەكە ئەوەیە چۆن رێز 
لە سەرجەم مرۆڤایەتی 

بگرین بە چاوپۆشین لەوەی 
پەیڕەوكاری هەر ئایینێك بن

رۆژهەڵاتی ناوەڕاست 
بە تاریكترین 
و نائومێدترین 
ساتەوەختدا تێدەپەڕێت

گرفتی پەیوەندیی 
نێوان دەستەبژێرو 
دەسەڵات لە عێراقدا

كە دەچین بۆ بەغدا 
لەبیرمان نەچێت 

كوردستان نیشتمانە

»

»

»
 



» »

لاڤە كەریم : »
» د.نەزاکەت حوسێن حەمەسەعید

کێشەکانی میدیا
لە هەرێمی کوردستان

هیوادارم بتوانین كچان زیاتر
بۆ ناو ئەم وەرزشە رابكێشین

رێژەی جیابوونەوەی 
هاوسەران

لە هەڵكشاندایە 
و داوای دۆزینەوەی 

هۆكارەكان و چارەسەری 
دەكرێت

قفڵێكی هۆشمەنـد 
ئەمنییەتی زیاتر

چەورییە خراپەكان
لە خۆراكدا

»

سینەمای كوردی 
لە شوێنی 
خۆی وەستاوە 
و بەرەوپێش 
نەچووە »

سەما ئیسماعیلی:

خوێندنەوەیەك 
بۆ رەهەندە بێدەنگەكانی 

پارتی 
بۆچی مستەفا بارزانی لە مەهابادەوە داوای دامەزراندنی پارتی 

كرد، نەك لە سلێمانییەوە؟

مارتـــن هایدگـــەر لـــە كتێبـــی )پرســـیار لـــە شـــت 
- الســـۆال عـــن الشـــیء( ئەوەمـــان پـــێ دەڵێـــت: 
هەمـــوو )شـــتێك -  Thing( جێگـــەی پرســـیارە، 
ئاســـمان،  ئەســـتێرەیەكی  )شـــتە(  ئـــەو  ئەوجـــا 
یـــان چیایـــەك، یـــان دارێـــك، یـــان بەردێـــك بێـــت، 
شـــتە  بـــەڵام  ماددییـــەكان،  )شـــتە(  وەك  ئەمـــە 
بڕیارێـــك،  دەركردنـــی  وەك  مەعنەوییەكانیـــش 
دامەزراندنـــی پارتێـــك، دامەزراوەیـــەك و...هتـــد، 

پرســـیارن. جێگـــەی  ئەوانیـــش 
وەڵامـــی ئـــەو پرســـیارانەش كـــە لـــە هـــەر )شـــت(
ێـــك دەكرێـــت، پەیوەســـتە بـــە ئاســـتی تێگەیشـــتنی 
ئـــەو كەســـەی وەڵامـــی ئـــەو پرســـیارە دەداتـــەوە، یـــان 
بایەخـــی ئـــەو شـــتە لای ئـــەو كەســـەی وەڵامەكـــە 
شـــوانێك  كاتێـــك  نموونـــە،  بـــۆ  هـــەر  دەداتـــەوە. 
رۆژ  ئـــەو  لای  دێنێتـــەوە،  مەڕەكانـــی  ئێـــواران 
ئـــاوا دەبێـــت، بەیانییـــش كاتێـــك رۆژ هەڵدێتـــەوە، 
مەڕەكانـــی دووبـــارە دەباتـــە دەرەوە، كەواتـــە ئەگـــەر 
بپرســـین: )رۆژ( لای ئـــەو شـــوانە چییـــە؟ ئـــەوا 
بێگومـــان رۆژ، لای شـــوانەكە ئـــەو بازنـــە درەوشـــاوە 
نیومەتریەیـــە كـــە ئێـــواران ئـــاوا دەبێـــت و بەیانیـــان 
هەڵدێتـــەوە، بـــەڵام ئەگـــەر هەمـــان پرســـیار لـــە 
زانایەكـــی فیزیـــای گەردوونـــی بكەیـــن و، پێـــی 
ــت: رۆژ  ــان دەڵێـ ــەوا پێمـ ــە؟( ئـ ــن: )رۆژ چییـ بڵێیـ
ــەی  ــە جێگـ ــرە و لـ ــە زەوی گەورەتـ ــتێرەیەكە لـ ئەسـ
ــتێرەیەكی  ــد ئەسـ ــت و زەوی و چەنـ ــۆی ناجووڵێـ خـ
دیكـــە بـــە دەوریـــدا دەســـووڕێنەوە. لێـــرەدا ئەگـــەر 
لـــە خۆمـــان بپرســـین: ئایـــا )رۆژ( ئەوەیـــە كـــە 
شـــوانەكە پێمـــان دەڵێـــت، یـــان ئەوەیـــە كـــە زانـــا 
فیزیـــا گەردوونییەكـــە پێمـــان دەڵێـــت؟ بێگومـــان، 
نـــە لـــە وەڵامـــی شـــوانەكە و نـــە لـــە وەڵامـــی زانـــا 
فیزیـــا گەردوونییەكـــەوە، ئێمـــە تێناگەیەنـــن، رۆژ 
وەك )شـــتێك( چییـــە، بۆیـــە كاتێـــك پرســـیار لـــە رۆژ 
ـــە خـــۆی  ـــتێك ك ـــان ش ـــتێرەیەك، ی ـــن، وەك ئەس دەكەی
چییـــە، ئـــەوا هەمـــان پرســـیاری ئەمانوئیـــل كانـــت 
لـــە ســـەر ئەقـــڵ دروســـت دەبێتـــەوە، كـــە )رەخنـــە 
لـــە ئەقڵـــی پەتـــی( دەگرێـــت، بۆیـــە دەكرێـــت ئـــەو 
كانـــت  كتێبەكـــەی  ناونیشـــانی  لـــە  پرســـیارەش 
ـــە  ـــا ل ـــە؟( و ئای ـــی چیی ـــی پەت ـــا ئەقڵ ـــن، )ئای بكەی
ــی  ــن: )ئەقڵـ ــت بڵێیـ وەڵامـــی ئـــەم پرســـیارە دەكرێـ

پەتـــی( میتافیزكـــە؟
ئەگـــەر لەســـەر ئـــەم میتـــۆدە و لـــە 72هەمیـــن 
دیموكراتـــی  پارتـــی  دامەزرانـــی  ســـاڵیادی 

كوردســـتاندا، ئێمـــەش پرســـیار لـــە خۆمـــان و لـــە 
بـــەوەی  بكەیـــن،  كوردســـتان  خەڵكـــی  تـــەواوی 
)ئایـــا پارتـــی چییـــە؟(. بێگومـــان هـــەر یەكێـــك 
وەڵامـــی ئـــەم پرســـیارە بداتـــەوە، كۆمەڵێـــك لاپـــەڕە 
لاپەڕانـــەدا  لـــەو  و  هەڵدەواســـێت  پارتییـــەوە  بـــە 
ــگ  ــیاری گرنـ ــەڵام پرسـ ــی دەكات، بـ ــی پارتـ باسـ
ــە پارتـــی  ــە لـ ــەم لاپەڕانـ ــەر ئـ ــە: ئەگـ ــرەدا ئەوەیـ لێـ
بكەینـــەوە و جارێكـــی دیكـــە بـــە چەمكـــی پارتـــی 
)ئەقڵـــی  بارزانـــی  مســـتەفا  فیكـــری  نـــاو  لـــە 
پەتیـــی مســـتەفا بارزانـــی( هەڵبواســـینەوە، ئایـــا 
ئـــەوەی ئێمـــە نووســـیومانە دەبێتـــە مانـــا و مەغـــزای 
مســـتەفا  فیكـــری  لەنـــاو  )پارتـــی(  چەمكـــی 

بارزانـــی-دا؟
 چەمكی )پارتی(

لەناو فیكری مستەفا بارزانی-دا
پێـــش  )فیكـــر(ی  كانـــت،  ئەمانوئیـــل 
پراكتیزەكـــردن بـــە )ئەقڵـــی پەتـــی _العقـــل المحـــض( 
پێناســـە دەكات، بۆیـــە لـــە كاتـــی پراكتیزەكردنـــی 
ـــت،  ـــی دەگرێ ـــی پەت ـــە ئەقڵ ـــە ل ـــەو فیكـــرەدا، رەخن ئ
ـــەوەی بیـــری  ـــەو مانایـــەی مـــەرج نییـــە ئ ئەمـــەش ب
ـــە هەمـــان  ـــۆ دادەنێیـــت، ب لـــێ دەكەیتـــەوە و پلانـــی ب
ئـــەو وێنایـــە جێبەجـــێ بكرێـــت كـــە تـــۆ پێشـــتر 
بیـــرت لـــێ كردووەتـــەوە، هەروەهـــا مەرجیـــش نییـــە 
ـــەو فیكـــرەی پێشـــتری خـــۆت  ـــەر خـــۆت ئ ـــك ه كاتێ
جێبەجـــێ دەكەیـــت، بـــە هەمـــان شـــێوە جێبەجێـــی 
بكەیـــت كـــە پێشـــتر بیـــرت لـــێ كردووەتـــەوە، كانـــت 
ئەمەشـــی نـــاو لێنـــاوە: )رەخنەگرتـــن لـــە ئەقڵـــی 

پراكتیكـــی(.
ئەگـــەر لەســـەر ئـــەم بنەمایـــە، پێـــش ئـــەوەی 
باســـی چۆنیەتـــی دامەزراندنـــی پارتـــی دیموكراتـــی 
ـــارە )پارتـــی( وەك چەمـــك و  كوردســـتان بكەیـــن، دی
فیكـــر لەنـــاو ئەقڵـــی پەتیـــی مســـتەفا بارزانـــی-دا 
ــارت( ــەم )پـ ــو ئـ ــووە، بەڵكـ ــەر بوونـــی هەبـ ــەك هـ نـ
ـــۆ  ـــەرك و ئامانجەكانیشـــی ب ـــە دامەزراویشـــەوە و ئ ـ
ــتەفا بارزانـــی داوای  ــە مسـ ــەر بۆیـ ــراوە، هـ دیاریكـ
پێشـــتر  كـــە  دەكات  فیكـــرە  ئـــەو  جێبەجێكردنـــی 
خـــۆی بیـــری لـــێ كردووەتـــەوە. كەواتـــە ئەگـــەر 
ئاراســـتەی پرســـیارمان لـــە چەمكـــی )پارتـــی( 
بێـــت، وەك ئـــەوەی لـــە فیكـــری مســـتەفا بارزانـــی 
بـــۆ  هەنـــگاو  ئـــەوەی  پێـــش  هەبـــووە،  بوونـــی 
دامەزراندنـــی هەڵگیرابێـــت، ئـــەوا ئـــەو پرســـیارەی 
ـــۆ )پارتـــی(،  ـــی ب ـــە پرســـیارێكی مێژووی ئێمـــە نابێت

پارتی وەك حزب ناتوانێت 
چوارچێوەیەك بە سەر فیكری 
مستەفا بارزانی-دا فەرز بكات، 
بەڵكو فیكری بارزانی دەبێتە 
چوارچێوەیەك و چەمكی پارتی 
پێناسە دەكات

چەندین ساڵ پێش ئەوەی 
پارتی دیموكراتی كوردستان 
دابمەزرێت، مستەفا بارزانی 
رێبەرایەتی شۆڕشی كوردستانی 
كردووە و هەموو نەتەوە و 
ئایینە جیاوازەكانی كوردستان 
پشتگیرییان كردووە، حكومەتی 
پاشایەتی عێراقیش وەك 
رێبەری شەرعیی كوردستان 
دانوستاندنی لەسەر مافەكانی 
گەلی كوردستان لەگەڵ كردووە

پێش ئەوەی پارتی دیموكراتی 
كوردستان دابمەزرێت، مستەفا 
بارزانی سنووری نێوان بەشەكانی 
كوردستانی نەهێشت و چوو بە 
هانای كۆماری كوردستانەوە 
و بوو بە سەربازی پارێزەری 
كۆماری كوردستان

بەڵكـــو دەبێتـــە پرســـیارێك بـــۆ چەمكـــی )پارتـــی( 
لـــە حاڵەتـــی بێدەنگیـــدا و ئـــەو بێدەنگییـــە دەشـــكێنن 
لـــەو  )پارتـــی(  چەمكـــی  مەغـــزای  مانـــاو  و 

بەدەنگهێنانەوەیـــە بەرهـــەم دەهێنێتـــەوە.
گەڕانـــەوە بـــۆ چەمكـــی )پارتـــی( لـــە حاڵەتـــی 
لەنـــاو  مێـــژوو  نییـــە  ئـــەوە  مانـــای  بێدەنگیـــدا، 
بەڵكـــو  نەبـــووە،  ئامادەیـــی  پارتیـــدا  بێدەنگیـــی 
خـــودی بێدەنگییەكـــە بناخـــەی بوونیەتـــی و لەگـــەڵ 
بەدەنگهێنانەوەی ئەو بێدەنییگە دیســـان پرســـیارێكی 
دیكـــەی مێژوویـــی لـــە پارتـــی دەكرێـــت، بـــەڵام 
مێژوویـــی بـــە چ مانایـــەك؟ بێگومـــان )مێژوویـــی( 
بـــەو مانایـــەی لـــە ســـەرەتای مێـــژووی دروســـتبوونی 
ئـــەم فیكـــرەوە بـــۆ دامەزراندنـــی )پارتـــی( و هەتـــا 
بۆیـــە  هەیـــە،  درێـــژەی  مێـــژووە  ئـــەو  ئێســـتاش 
كاتێـــك بـــەم شـــێوازە چەمكـــی )پارتـــی( وەك فیكـــر 
و پێـــش دامەزراندنـــی دەخوێنینـــەوە، ئـــەوا دەرگای 
رەخنەگرتـــن لـــە ئەقڵـــی خۆمـــان لەســـەر ئاســـتەكانی 
شـــێوازی  پراكتیكـــی،  ئەقڵـــی  پەتـــی،  )ئەقڵـــی 
جارێكـــی  ناچاردەبیـــن  و  دەكرێتـــەوە  حوكمـــدان( 
ـــەی  ـــە ئەخلاقیی ـــەو بناخ ـــەر ئ ـــەوە س دیكـــە بگەڕێین
كـــە لەنـــاو فیكـــری مســـتەفا بارزانـــی، چەمكـــی 

پارتـــی پێناســـە دەكاتـــەوە. 
مســـتەفا  فیكـــری  نـــاو  لـــە  ئەگـــەر  لێـــرەوە 
بارزانـــی-دا ئـــەو پرســـیارە بكەیـــن: ئایـــا پارتـــی 
چییـــە؟ یـــان ئەگـــەر پرســـیارەكە بـــە شـــێوەیەكی 
ــی  ــی پارتـ ــا زەروورەتـ ــن: ئایـ ــن و بڵێیـ ــە بكەیـ دیكـ
ـــەوەی  ـــۆ بزووتن ـــی-دا ب ـــە فیكـــری مســـتەفا بارزان ل
رزگاریخوازیـــی كوردســـتان چـــی بـــووە؟ ئەگـــەر 
ــا بـــۆ چەنـــد  ــیارە پەنـ بـــۆ وەڵامدانـــەوەی ئـــەم پرسـ
گوتەیەكـــی بەڕێـــز مســـعود بارزانـــی بەریـــن، كـــە 
ــارە لـــە  خـــۆی پـــەروەردەی فیكـــری بارزانییـــە، دیـ
ــی  ــەیەك وەڵامـ ــد وشـ ــە چەنـ ــەدا و بـ ــن بۆنـ چەندیـ
ــە؟(  ــا پارتـــی چییـ ــەوە )ئایـ ــیارەی داوەتـ ــەو پرسـ ئـ
)رەوینـــەوەی  لـــە  بریتییـــە  پارتـــی  ئـــەو  لای 
نائومێـــدی و دەركەوتنـــی ئومێـــد بـــۆ نەتەوەیـــەك(، 
ئـــەوەی  دوای  1993یـــش  ســـاڵی  لـــە  هەروەهـــا 
پارتـــی لەگـــەڵ حزبـــی یەكگرتـــن یەكیـــان گـــرت، 
بەڕێـــز مســـعود بارزانـــی لـــە ســـلێمانی گوتـــی: 
»تەنیـــا نـــاوی پارتـــی وەك خـــۆی بمێنێـــت، هیـــچ 
كێشـــەیەك لەســـەر پلـــە و پۆســـت دروســـت نابێـــت..«، 
ـــی،  ـــز مســـعود بارزان ـــەی بەڕێ ـــەم گوتان بێگومـــان ئ
ــۆ زەروورەتـــی دامەزراندنـــی  ــەرزە بـ ــەیەكی بـ پێناسـ

پارتـــی دیموكراتـــی كوردســـتان، بـــەڵام میتـــۆدی 
ــعود بارزانی-یـــش  ــینە پێناســـەكەی مسـ ــەم نووسـ ئـ
بـــۆ )پارتـــی( دەكاتـــە جێگـــەی پرســـیار و دەپرســـێت: 
ئایـــا رەوینـــەوەی نائومێـــدی و دەركەوتنـــی ئومێـــد 
بـــۆ نەتەوەیـــەك لـــە نـــاو فیكـــری مســـتەفا بارزانـــی-
ـــت؟  ـــی جێبەجـــێ دەكرێ ـــە پارت ـــە چ شـــێوەیەك ب دا ب
ـــی( وەك خـــۆی  ـــاوی )پارت ـــۆ گرنگـــە ن ـــا ب ـــان ئای ی

ــت؟  بمێنێـ
وەڵامدانـــەوەی  بـــۆ  هەوڵێـــك  ئـــەوەی  پێـــش 
ئـــەم پرســـیارە بخەینەگـــەڕ، دەبێـــت پێشـــوەختە ئـــەو 
راســـتییە لەبـــەر چـــاو بگریـــن، كـــە پارتـــی وەك حـــزب 
ناتوانێـــت چوارچێوەیـــەك بـــە ســـەر فیكـــری مســـتەفا 
بارزانـــی-دا فـــەرز بـــكات، بەڵكـــو فیكـــری بارزانـــی 
دەبێتـــە چوارچێوەیـــەك و چەمكـــی پارتـــی پێناســـە 
فیكـــری  رەهەندەكانـــی  زیاتـــر  لەمـــەش  دەكات، 
ـــت،  ـــدا فەرزدەكرێ ـــە ســـەر پێناســـەی پارتی ـــی ب بارزان
ئـــەم فەرزكردنـــەش بـــەو مانایـــەی كـــە دەبێـــت پارتـــی 
بـــەو شـــێوەیە بێـــت كـــە بارزانـــی مســـتەفا بیـــری لـــێ 
كردووەتـــەوە، نـــەك ئێمـــە بێیـــن وەك هـــەر حزبێكـــی 
ـــە  ئاســـایی و خـــاوەن ئایدیۆلۆژیـــای جیـــاواز، مامەڵ

لەگـــەڵ پارتـــی بكەیـــن.
)جـــۆرج  وەك  كەســـایەتییانەی  ئـــەو  هەمـــوو 
ــەت  ــۆل، تەنانـ ــلا، دیگـ ــدی، ماندیـ ــنتۆن، گانـ واشـ
نەتـــەوەی  نـــاو  لـــە  كـــە  و...هتـــد(  چەرچلیـــش 
خۆیـــان بـــوون بـــە رابـــەر و كاریزمـــای نیشـــتمانێك، 
لەبـــری ئـــەوەی هەوڵیاندابێـــت حـــزب دابمەزرێنـــن و 
نەتەوەكـــەی خۆیـــان بـــەش بـــەش بكـــەن، هەمـــوو 
هەوڵێكیـــان داوە، جیاوازیـــی نێـــوان ئایدیۆلۆژیەتـــە 
ــداوە  ــەوە، هەوڵیانـ ــت بكەنـ ــەوە ئاشـ ــاوازەكان پێكـ جیـ
جیـــاوازەكان  نەتـــەوە  و  ئاییـــن  نێـــوان  جیـــاوازی 
پێكـــەوە ئاشـــت بكەنـــەوە و ناســـنامەیەكی نیشـــتمانی 
ئەگـــەر  ئەوجـــا  كۆبكاتـــەوە.  پێكـــەوە  هەموویـــان 
وەك  بارزانـــی  مســـتەفا  بنەمایـــە،  ئـــەم  لەســـەر 
نیشـــتمانێك  كارێزمـــای  و  نەتەوەیـــەك  رابـــەری 
ــتەفا  ــا مسـ ــین: ئایـ ــان بپرسـ ــە خۆمـ ــن و لـ وەربگریـ
بارزانـــی پێویســـتی بـــەوە بـــووە حزبێـــك دروســـت 
حـــزب؟  ســـەرۆكی  ببێتـــە  ئـــەوەی  بـــۆ  بـــكات، 
بێگومـــان مێـــژوو ســـەربەرزانە وەڵامـــی ئـــەم پرســـیارە 
دەداتـــەوە و بـــە دەنگـــی بـــەرز دەڵێـــت: چەندیـــن 
ـــتان  ـــی كوردس ـــی دیموكرات ـــەوەی پارت ـــش ئ ـــاڵ پێ س
رێبەرایەتـــی  بارزانـــی  مســـتەفا  دابمەزرێـــت، 
شۆڕشـــی كوردســـتانی كـــردووە و هەمـــوو نەتـــەوە 

لە مێژووی ئەدەبیاتی سیاسیی 
پارتی دیموكراتی كوردستان-

یشدا، زۆر جاران لەسەر 
لاپەڕەی رۆژنامەی »التاخی«، 

نووسراوە: »الپارتی«، 
لە ئێستاشدا ئەو توێژەرە 

بیانییانەی كە تایبەتمەندن 
لەسەر پرسی سیاسیی كوردستان 

هەر وشەی )Party( بە 
مانا كوردییەكەی بۆ پارتی 
دیموكراتی كوردستان بەكار 

دەهێنن

لە فیكری مستەفا بارزانی-دا 
خەڵكی كوردستان هۆشیارە و 
ژێردەستەیی قبووڵ ناكات، 

ئەمەش راستیەكی مێژووییە، 
لەبەر ئەوەی مستەفا 

بارزانی پێش ئەوەی پارتی 
دابمەزرێنێت، رێبەرایەتی 

شۆڕشی كوردستانی كردووە لە 
شۆڕشی دووەمی بارزان و خەڵكی 

كوردستانیش بە جیاوازیی 
نەتەوە و ئایینەوە پشتگیرییان 

لێ كردووە

لە فیكری مستەفا بارزانی-دا، 
پارتی هیچ تایبەتمەندییەكی 
رەگەزپەرستی و ناوچەگەری و 

توندڕۆیی ئایینی و ئایدیۆلۆژیی 
نییە و لەگەڵ هیچ نەتەوە 
و ئایین و ئایدیۆلۆژیەتیكی 
جیاوازیشدا هاودژی دروست 

ناكات

و ئایینـــە جیاوازەكانـــی كوردســـتان پشـــتگیرییان 
وەك  عێراقیـــش  پاشـــایەتی  حكومەتـــی  كـــردووە، 
دانوســـتاندنی  كوردســـتان  شـــەرعیی  رێبـــەری 
لەگـــەڵ  كوردســـتان  لەســـەر مافەكانـــی گەلـــی 
كـــردووە. هەروەهـــا پێـــش ئـــەوەی پارتـــی دیموكراتـــی 
كوردســـتان دابمەزرێـــت، مســـتەفا بارزانـــی ســـنووری 
نێـــوان بەشـــەكانی كوردســـتانی نەهێشـــت و چـــوو 
بـــە هانـــای كۆمـــاری كوردســـتانەوە و بـــوو بـــە 

ســـەربازی پارێـــزەری كۆمـــاری كوردســـتان. 
ـــان  ـــیارە لەخۆم ـــەو پرس ـــت ئ ـــە دیســـان دەبێ كەوات
بكەینـــەوە، كـــە مســـتەفا بارزانـــی پێویســـتی بـــە 
ــی  ــی دیموكراتـ ــی پارتـ ــەی بۆچـ ــووە، ئـ ــزب نەبـ حـ
ئـــەم  وەڵامدانـــەوەی  دامەزرانـــد؟  كوردســـتانی 
شـــێوەیەكی  بـــە  دەكات،  ناچارمـــان  پرســـیارە 
ئارەزوومەندانـــە ئـــەو مەرجانـــە قبـــووڵ بكەیـــن كـــە 
فیكـــری مســـتەفا بارزانـــی بـــە ســـەر چەمـــك و 
پێناســـەی پارتیـــدا فـــەرزی دەكات، ئـــەم فەرزكردنـــە 
پێناســـەی پارتـــی لـــە چەمكـــی حزبـــی تەقلیـــدی و 
بـــاوی ئـــەو ســـەردەمە دەردەهێنێـــت و پارتێكـــی تـــازە 
دروســـت دەكات، كـــە بەهیـــچ شـــێوەیەك ناتوانیـــن 
ـــزب(،  ـــن: )ح ـــی بڵێی ـــی و پێ ـــە عەرەب ـــن ب ـــە بیكەی ن
بـــە ئینگلیـــزی و پێـــی  نـــە دەشـــتوانین بیكـــەن 
ــی  ــژووی ئەدەبیاتـ ــە مێـ ــارە لـ ــن: )Party(، دیـ بڵێیـ
سیاســـیی پارتـــی دیموكراتـــی كوردستان-یشـــدا، زۆر 
جـــاران لەســـەر لاپـــەڕەی رۆژنامـــەی »التاخـــی«، 
ئـــەو  ئێستاشـــدا  لـــە  »الپارتـــی«،  نووســـراوە: 
لەســـەر  تایبەتمەنـــدن  كـــە  بیانییانـــەی  توێـــژەرە 
 )Party( پرســـی سیاســـیی كوردســـتان هـــەر وشـــەی
بـــە مانـــا كوردییەكـــەی بـــۆ پارتـــی دیموكراتـــی 

كوردســـتان بـــەكار دەهێنـــن. 
ـــە  ـــە پێناســـەی پارتـــی ل ـــن جیـــاوازی ل گرنگتری
ــی  ــە باوەكانـ ــەڵ پێناسـ ــی-دا، لەگـ ــری بارزانـ فیكـ
ـــدا  ـــی تێی ـــەردەمەی پارت ـــەو س ـــی ئ ـــوو حزبەكان هەم
ـــی  ـــی پارت ـــەزراوەو ئەوانەشـــی دوای دامەزراندن دام
و هەتـــا ئێســـتا دامـــەزراون، ئەوەیـــە، هـــەر گرووپێـــك 
كۆبووبێتـــەوە بـــۆ ئـــەوەی حزبێكـــی سیاســـی دروســـت 
بـــكات، پێـــش هەمـــوو شـــت لـــە بەیانـــی دامەزراندنیـــدا 
ئامـــاژەی بـــەوە كـــردووە كـــە پێویســـتە خەڵـــك هۆشـــیار 
ـــەوەی  ـــۆ ئ ـــات ب ـــۆ خەب ـــت ب ـــەوە و جـــۆش بدرێ بكرێت
ـــان  ـــن، ی شـــۆڕش بكـــەن و ســـەركەوتن بەدەســـت بهێن
كۆمەڵێـــك  دامەزراندنەكەیـــدا  بەیانـــی  لـــە  هـــەر 
ـــۆ  ـــردووە، ب ـــەی دروســـت ك ـــۆ حزبەك ـــدی ب تایبەتمەن

ـــە حزبەكانـــی دیكـــە خـــۆی جیـــا بكاتـــەوە،  ئـــەوەی ل
بـــەڵام ئەگـــەر ســـەیری پێناســـەی چەمكـــی پارتـــی 
بكەیـــن لـــە فیكـــری مســـتەفا بارزانـــی-داو دەبینیـــن 
هیـــچ كام لـــەو تایبەتمەندییانـــە نابینینـــەوە كـــە ئـــەو 
حزبانـــەی لەســـەر دروســـت كـــراوە، لێـــرەدا بەچەنـــد 

ـــن: ـــێ دەكەی ـــك ئامـــاژەی پ خاڵێ
ـــی-دا خەڵكـــی  ـــە فیكـــری مســـتەفا بارزان 1. ل
قبـــووڵ  ژێردەســـتەیی  و  هۆشـــیارە  كوردســـتان 
نـــاكات، ئەمـــەش راســـتیەكی مێژووییـــە، لەبـــەر 
ئـــەوەی مســـتەفا بارزانـــی پێـــش ئـــەوەی پارتـــی 
ــتانی  دابمەزرێنێـــت، رێبەرایەتـــی شۆڕشـــی كوردسـ
كـــردووە لـــە شۆڕشـــی دووەمـــی بـــارزان و خەڵكـــی 
كوردســـتانیش بـــە جیاوازیـــی نەتـــەوە و ئایینـــەوە 

پشـــتگیرییان لـــێ كـــردووە.
بارزانـــی-دا،  مســـتەفا  فیكـــری  لـــە   .2
رەگەزپەرســـتی  تایبەتمەندییەكـــی  هیـــچ  پارتـــی 
و  ئایینـــی  توندڕۆیـــی  و  ناوچەگـــەری  و 
ئایدیۆلۆژیـــی نییـــە و لەگـــەڵ هیـــچ نەتـــەوە و 
ئاییـــن و ئایدیۆلۆژیەتیكـــی جیاوازیشـــدا هـــاودژی 
ـــەو  ـــەوە هەمـــوو ئ ـــاكات، بەڵكـــو بەپێچەوان دروســـت ن
جیاوازییانـــە پێكـــەوە ئاشـــت دەكاتـــەوە و پێكـــەوە 
ـــدا دروســـت دەكات. ـــە نێوانیان ـــان و لێبووردەیـــی ل ژی
3. لـــە فیكـــری بارزانـــی-دا، دوای پشـــتیوانیی 
خـــوا، ئیـــرادەی میللـــەت شـــۆڕش بەرپـــا دەكات، 
پارتـــی تەنیـــا كاری ئەوەیـــە ببێتـــە چوارچێوەیـــەك 
بـــۆ ئـــەوەی ئـــەو ئیـــرادە زینـــدووە بـــۆ بەدیهێنانـــی 

ئامانجـــە هاوبەشـــەكان یەكگرتـــوو بێـــت.
ـــەی  ـــەو خاڵان ـــەر رۆشـــنایی ئ ـــرەوە ئەگـــەر لەب لێ
ـــە هـــەر حزبێكـــی  ئاماژەمـــان پێكـــردن، كـــە پارتـــی ل
دروســـت  پرســـیارە  ئـــەو  دەكاتـــەوە،  جیـــا  دیكـــە 
دەبێـــت كـــە: ئایـــا مســـتەفا بارزانـــی وەك هـــەر 
جیهـــان،  نەتەوەكانـــی  كاریزمایەكـــی  و  رێبـــەر 
ــان  ــرد، یـ ــت كـ ــدی دروسـ ــی تەقلیـ ــی سیاسـ حزبێكـ
ـــە  ـــەوەی رێگـــە ل ـــۆ ئ ـــتكرد ب ـــی دروس چوارچێوەیەك
ـــت و هەمـــوو  ـــەوە و نیشـــتمان بگرێ دابەشـــبوونی نەت
بۆچـــوون و ئاییـــن و نەتـــەوە جیاوازەكانـــی پێكـــەوە 
ئاشـــت كـــردەوە؟ بێگومـــان ئەگـــەر لەنـــاو مێـــژووی 
ــەوەی  ـــۆ بزووتنـ ــی ب ــتەفا بارزانـ ــی مسـ رێبەرایەتیـ
ـــەم  ـــە دوای وەڵامـــی ئ ـــی كوردســـتان ب رزگاریخوازی
پرســـیارەدا بگەڕێیـــن، ئـــەوا ئـــەم مێـــژووە پێمـــان 
دەڵێـــت: پارتـــی نـــەك هـــەر وەك حزبـــە سیاســـییەكانی 
هـــەن،  ئێســـتاش  ئەوانـــەی  و  خـــۆی  ســـەردەمی 

لە فیكری بارزانی-دا، دوای 
پشتیوانیی خوا، ئیرادەی میللەت 
شۆڕش بەرپا دەكات، پارتی 
تەنیا كاری ئەوەیە ببێتە 
چوارچێوەیەك بۆ ئەوەی ئەو 
ئیرادە زیندووە بۆ بەدیهێنانی 
ئامانجە هاوبەشەكان یەكگرتوو 
بێت

پارتی چ لە سەردەمی مستەفا 
بارزانی و چ ئێستا لە سەردەمی 
مسعود بارزانی، ئەگەر وەك 
كاردانەوەش وەك حزبە 
سیاسییەكانی دیكە رەفتاری 
كردبێت، ئەوا جێگەی رەخنەی 
مستەفا بارزانی و مسعود 
بارزانی بووە و رێگە نەدراوە كە 
)پارتی( وەك حزبەكانی دیكە 
سیاسەتی تەسكی حزبایەتی 
پیادە بكات

پارتی نوێنەرایەتی گەلێك 
دەكات كە گەلی كوردستانە 
و نەتەوە و نیشتمان پێكەوە 
كۆدەكاتەوە، پێش ئەوەی 
داكۆكی لە مافەكانی كورد 
بكات، داكۆكی لە مافەكانی كلد 
و ئاشووری و توركمان و ئەرمەن 
و تەواوی نەتەوەكانی دیكەی 
كوردستان دەكات، پێش ئەوەی 
داكۆكی لە مافی موسڵمانەكان 
بكات، بەو حیسابەی زۆرینەی 
خەڵكی كوردستان موسڵمانن، 
داكۆكی لە مافی تەواوی ئایینە 
جیاوازەكانی كوردستان دەكات

كاری نەكـــردووە، بەڵكـــو پارتـــی چ لـــە ســـەردەمی 
ســـەردەمی  لـــە  ئێســـتا  بارزانـــی و چ  مســـتەفا 
مســـعود بارزانـــی، ئەگـــەر وەك كاردانـــەوەش وەك 
حزبـــە سیاســـییەكانی دیكـــە رەفتـــاری كردبێـــت، ئـــەوا 
جێگـــەی رەخنـــەی مســـتەفا بارزانـــی و مســـعود 
ـــی( وەك  ـــە )پارت ـــەدراوە ك ـــووە و رێگـــە ن ـــی ب بارزان
ــی  ــكی حزبایەتـ ــەتی تەسـ ــە سیاسـ حزبەكانـــی دیكـ

پیـــادە بـــكات.
لـــەم راســـتەوە ئەگـــەر بگەڕێینـــەوە ســـەر ئـــەو 
ئـــەم  كـــە  بارزانـــی  مســـعود  بەڕێـــز  گوتانـــەی 
نووســـینە خســـتیە ژێـــر پرســـیارەوە، دووبـــارە ئـــەو 
ــۆی  ــە هـ ــی دەبێتـ ــۆن پارتـ ــەوە، )چـ ــیارە بكەینـ پرسـ
رەوینـــەوەی نائومێـــدی و دەركەوتنـــی ئومێـــد بـــۆ 
ــی  ــاوی پارتـ ــت نـ ــی دەبێـ ــان )بۆچـ ــەك؟( یـ نەتەوەیـ
هیـــچ گۆڕانكارییەكـــی  و  بێـــت  )پارتـــی(  هـــەر 
ـــارە  ـــە دووب ـــینە ب ـــەم نووس ـــەوا ئ ـــەت؟( ئ بەســـەردا نەی
گەڕانـــەوەی بـــۆ پێناســـەی چەمكـــی )پارتـــی( لـــە 
فیكـــری بارزانـــی-دا و پێـــش دامەزراندنـــی پارتـــی، 
دەتوانێـــت بـــە شـــێوەیەك لـــە شـــێوەیەكان لـــە مانـــا و 
ــك  ــی نزیـ ــعود بارزانـ ــەی مسـ ــەو گوتانـ ــزای ئـ مەغـ
ــرازی  ــە ئامـ ــك دەبێتـ ــت: پارتـــی كاتێـ ــەوە و بڵێـ ببێتـ
رەوینـــەوەی نائومێـــدی و دەركەوتنـــی ئومێـــد بـــۆ 
نەتەوەیـــەك، كـــە شـــانۆیەك بێـــت بـــۆ نمایشـــكردن 
و یەكگرتوویـــی ئیـــرادەی نەتەوەیەكـــی هۆشـــیار و 
ئازادیخـــواز، هەروەهـــا نابێـــت نـــاوی پارتـــی بگۆڕێـــت 
Par� ( لەبـــەر ئـــەوەی )حـــزب وParty  بـــۆ )حـــزب یـــان
ـــە  ـــك ك ـــتە و تاقمێ ـــۆ گـــرووپ و دەس ـــاژەن ب ty( ئام

نوێنەرایەتـــی چینێـــك، یـــان توێژێـــك، یـــان نەتەوەیـــەك 
ـــەش  ـــدا داب ـــاو خۆی ـــەوە لەن ـــە نەت دەكات، ئەمـــەش وات
دەكات، بـــەڵام پارتـــی نوێنەرایەتـــی گەلێـــك دەكات 
نیشـــتمان  و  نەتـــەوە  و  كوردســـتانە  گەلـــی  كـــە 
پێكـــەوە كۆدەكاتـــەوە، پێـــش ئـــەوەی داكۆكـــی لـــە 
مافەكانـــی كـــورد بـــكات، داكۆكـــی لـــە مافەكانـــی 
ـــەواوی  ـــەن و ت ـــان و ئەرم ـــووری و توركم ـــد و ئاش كل
پێـــش  دەكات،  كوردســـتان  دیكـــەی  نەتەوەكانـــی 
ئـــەوەی داكۆكـــی لـــە مافـــی موســـڵمانەكان بـــكات، 
كوردســـتان  خەڵكـــی  زۆرینـــەی  حیســـابەی  بـــەو 
ــە  ــەواوی ئایینـ ــی تـ ــە مافـ ــی لـ ــڵمانن، داكۆكـ موسـ
جیاوازەكانـــی كوردســـتان دەكات، ئـــەم تایبەتمەندییانـــە 
ـــاو هیـــچ حزبێكـــی دیكـــەی  ـــە ن ـــە پارتـــی ل بێجگـــە ل
دەبێـــت  بۆیـــە  نییـــە،  رۆژئاوایـــی  و  رۆژهەڵاتـــی 
نـــاوی پارتـــی هـــەر )پارتـــی( بێـــت و نابێـــت هیـــچ 

گۆڕانكارییەكـــی بەســـەردا بێـــت.
 پارتـــی وەك پڕۆژەیـــەك بـــۆ دامەزراندنـــی 
لـــە  كۆمەڵگـــە  رزگاركردنـــی  و  دەوڵـــەت 

سیاســـی پاشـــاگەردانیی 
ئەگـــەر خوێندنـــەوەی مێـــژوو بـــۆ میتـــۆدی 
ئـــەم نووســـینە لـــە میتـــۆدی قوتابـــی و مامۆســـتاوە 
بگۆڕێـــن بـــۆ میتـــۆدی دادوەر و شـــاهید، ئـــەوا 
دەتوانیـــن مێـــژوو بكەینـــە شـــاهیدی ئـــەو تێزانـــەی 

ــەوەڕوو. ــینەدا دەخرێنـ ــەم نووسـ لـ
مامۆســـتا  و  قۆتابـــی  میتـــۆدی  جیاوازیـــی 
لەگـــەڵ میتـــۆدی دادوەر و شـــاهید بـــۆ خوێندنـــەوەی 
مێـــژوو، لـــەو خاڵـــەوە ســـەرچاوە دەگرێـــت، ئەگـــەر 
تـــۆ مێـــژوو بكەیـــت بـــە مامۆســـتای خـــۆت، ئـــەوا 
ئـــەو مێـــژووە هەرچییەكـــی پـــێ گوتـــی، دەبێـــت 
ــت كام  ــەوەی بزانیـ ــێ ئـ ــت، بەبـ ــێ بگریـ ــی لـ گوێـ
رووداو راســـتە، یـــان كام رووداو هەڵەیـــە، هـــەر بۆیـــە 
لـــەم حاڵەتـــەدا تـــۆ ئـــاگاداری مێژوویـــت، بـــەڵام 
ـــاكات،  ـــی نووســـینەكەت ن ـــە خزمەت ـــەم ئاگاداربوون ئ
بـــەڵام كاتێـــك نووســـەر خـــۆی دەكاتـــە دادوەر و مێـــژوو 
دەكات بـــە شـــاهید، ئـــەوا نووســـەر وەك دادوەر گـــوێ 
لـــە شـــاهید دەگرێـــت، بـــەڵام گوێگرتنـــی دادوەرەكـــە 
وەك گوێگرتنـــی قوتابییەكـــە نییـــە، دادوەر دەیەوێـــت 

راســـتییەكان لـــە شـــاهید وەربگرێـــت.
ئەگـــەر لەســـەر ئـــەم بنەمایـــە هەڵوەســـتەیەك 
لەســـەر ناونیشـــانی دووەمـــی ئـــەم راپۆرتـــە بكەینـــەوە 
مســـتەفا  بۆچـــی  دەڵێـــت:  و  پرســـیارێكە  كـــە 
داوای  كوردســـتانەوە  كۆمـــاری  لـــە  بارزانـــی 
ـــلێمانییەوە؟  ـــە س ـــەك ل ـــرد، ن ـــی ك ـــی پارت دامەزراندن
هەروەهـــا ئەگـــەر ســـەیری ناونیشـــانی ئـــەو بەشـــەش 
بكەیـــن كـــە نووســـراوە: )پارتـــی وەك پڕۆژەیـــەك 
رزگاركردنـــی  و  دەوڵـــەت  دامەزراندنـــی  بـــۆ 
ـــە پاشـــاگەردانیی سیاســـی(، لێرەشـــەوە  كۆمەڵگـــە ل
و  یەكـــەم  پرســـیارەكەی  هـــەم  دیكـــە  جارێكـــی 
هەمیـــش ناونیشـــانەكەی دووەم بكەینـــەوە جێگـــەی 
ـــا  ـــینەوە: ئای ـــان بپرس ـــە خۆم ـــیارێكی دیكـــە و ل پرس
دەتوانیـــن مێـــژوو بكەینـــە شـــاهیدێكی راســـتگۆ بـــۆ 
وەڵامدانـــەوەی پرســـیارەكەمان )بۆچـــی مســـتەفا 
بارزانـــی لـــە مەهابـــادەوە داوای دامەزراندنـــی پارتـــی 
ـــن  ـــا دەتوانی ـــان ئای ـــە ســـلێمانییەوە؟(. ی ـــەك ل ـــرد، ن ك
مێژوو بكەینە شـــاهیدێكی راســـتگۆ بۆ ســـەلماندنی 
ئـــەو ناونیشـــانەی نووســـراوە: )پارتـــی پڕۆژەیـــەك بـــۆ 
ــە  ــەت و رزگاركردنـــی كۆمەڵگـ دامەزراندنـــی دەوڵـ

مستەفا بارزانی لە پرسی 
گەڕانەوەی بۆ بارزان و 

هەڵگیرسانەوەی شۆڕشێكی 
سەرتاسەری شێخ مەحموودی 

حەفید ئاگادار دەكاتەوە و بە 
تێروتەسەلییش لەگەڵ شێخ 

لەتیفی حەفید باسی دەكات، بۆ 
ئەم پرسەش جیا لەوەی لەلایەن 

شیخ لەتیفی حەفیدەوە هەموو 
ئامادەباشییەك پیشان دەدرێت 
بۆ هاوكاریی مستەفا بارزانی، 
لە هەمانكاتدا لەلایەن حزبی 

هیوا و ئەفسەرانی ئازادیخوازەوە 
پشتگیری دەكرێت

چەمكی پارتی لە فیكری 
مستەفا بارزانی-دا، دامەزراندنی 

ئەو حزبە سیاسییە نییە كە 
گرووپێك كۆببنەوە دایبمەزرێنن 

و رایبگەیەنن، بەڵكو چەمكی 
پارتی چوارچێوەیەك بووە كە 
ئیرادەی گەلی كوردستان تێیدا 

یەكگرتوو بێت

مستەفا بارزانی ئەو كاتەی 
لە سلێمانییەوە بڕیاری داوە 

بگەڕێتەوە بۆ بارزان و شۆڕش 
بەرپا بكات، زۆر باش ئەو 

راستییەی زانیوە كە شۆڕش بە 
حزبێكی سیاسی هەڵناگیرسێت، 
كە نوێنەرایەتی گرووپێك، یان 

تەنیا نەتەوەو ئایینێك، یان 
چینێكی دیاریكراو بكات، بەڵكو 
شۆڕش كاتێك دروست دەبێت و 
بەردەوامی دەبێت، كە خودی 

شۆڕشەكە ببێتە چوارچێوەیەك و 
هەموو ئیرادەی گەل و نەتەوە 

كۆبكاتەوە

ــی(. ــاگەردانیی سیاسـ ــە پاشـ لـ
بێگومـــان ئەگـــەر توانیمـــان لـــە چوارچێـــوەی ئـــەم 
نووســـینەدا مێـــژوو بكەینـــە شـــاهێدێكی راســـتگۆ، 
پاراســـتووە،  مێژوومـــان  ئەمانەتـــی  هـــەم  ئـــەوا 
هەمیـــش ئـــەو بڕیـــارەی لەســـەر رووداوەكان دەیدەیـــن، 
بڕیارێكـــی دادپەروەرانـــە دەبێـــت، بـــەڵام بەپێچەوانـــەوە 
ـــەو  ـــش ئ ـــن و هەمی ـــژوو دەكەی ـــە مێ ـــەت ل ـــەم خیان ه
ــە  ــن، دەبێتـ ــەر رووداوەكان دەیدەیـ ــە سـ ــەی لـ بڕیارانـ

جێگـــەی گاڵتەجـــاڕی خوێنـــەر.
لـــەم راســـتەوە و پێـــش ئـــەوەی بێینـــە ســـەر شـــەن 
ــانە  ــەلماندنی ناونیشـ ــیارەكەمان و سـ ــەوی پرسـ و كـ
ــری  ــەوە بەبیـ ــت ئـ ــە، دەبێـ ــەم بابەتـ ــەی ئـ لاوەكییەكـ
ـــە لەگـــەڵ  خوێنـــەر بهێنینـــەوە، ئـــەم نووســـینە مامەڵ
مســـتەفا  فیكـــری  لەنـــاو  )پارتـــی(  چەمكـــی 
بارزانـــی دەكات، واتـــە چەمكـــی )پارتـــی( وەك 
دامەزراندنـــی،  پێـــش  بیرلێكـــراوە  پڕۆژەیەكـــی 
ـــۆ وەڵامـــی  ـــن ب ـــەوە بگەڕێی ـــەم خاڵ ئەوجـــا ئەگـــەر ل
لـــە  بارزانـــی  مســـتەفا  )بۆچـــی  پرســـیارەكە 
كـــرد،  پارتـــی  دامەزراندنـــی  داوای  مەهابـــادەوە 
نـــەك لـــە ســـلێمانییەوە؟( ئـــەوا مێـــژوو وەك شـــاهید 
مســـتەفا  بیركردنـــەوەی  جیـــاوازی  حاڵەتـــی  دوو 
ـــە دوو ســـەردەم  ـــە ل ـــەوە ك ـــۆ دەگێڕێت بارزانی-مـــان ب

و شـــوێنی جیـــاواز و بەمجـــۆرە بـــووە:
ـــت: مســـتەفا  ـــژوو وەك شـــاهید پێمـــان دەڵێ  مێ
بارزانـــی لـــە ســـاڵانی 1942-1943 یەكێـــك بـــووە 
ـــی  لـــەو كەســـایەتییە شۆڕشـــگێڕانەی كـــە حكومەت
پاشـــایەتی دووری خســـتبووەوە بـــۆ ســـلێمانی، ئـــەو 
دەكـــردەوە،  لـــەوە  بیـــری  بارزانـــی  كات مســـتەفا 
لـــە باشـــووری  چـــۆن شۆڕشـــێكی سەرتاســـەری 
ـــوودی  ـــیخ مەحم ـــكات، وەك ش ـــا ب كوردســـتاندا بەرپ
ـــدا  ـــە دیمانەیەكـــی گوڵان ـــدزادە ل شـــێخ كاوەی حەفی

لـــە  بارزانـــی  مســـتەفا  كردوویـــن،  بـــاس  بـــۆی 
ـــارزان و هەڵگیرســـانەوەی  ـــۆ ب ـــەوەی ب پرســـی گەڕان
مەحمـــوودی  شـــێخ  سەرتاســـەری  شۆڕشـــێكی 
حەفیـــد ئـــاگادار دەكاتـــەوە و بـــە تێروتەســـەلییش 
لەگـــەڵ شـــێخ لەتیفـــی حەفیـــد باســـی دەكات، بـــۆ 
ئـــەم پرســـەش جیـــا لـــەوەی لەلایـــەن شـــیخ لەتیفـــی 
ـــت  ـــان دەدرێ ـــییەك پیش ـــوو ئامادەباش حەفیـــدەوە هەم
ـــدا  ـــە هەمانكات ـــی، ل ـــی مســـتەفا بارزان ـــۆ هاوكاری ب
ـــوا و ئەفســـەرانی ئازادیخـــوازەوە  ـــی هی ـــەن حزب لەلای

ــت. ــتگیری دەكرێـ پشـ
بـــۆ  مێـــژووە  شـــاهیدی  تائێـــرە  ئەمـــە   
بڕیـــاری مســـتەفا بارزانـــی بـــۆ هەڵگیرســـاندنی 
ئەوەیـــە:  ئێمـــە  پرســـیارەكەی  بـــەڵام  شـــۆڕش، 
شۆڕشـــە  ئـــەم  هەڵگیرســـاندنی  بـــۆ  بۆچـــی 
ــان  ــە دامەزراندنـــی حزبێكـــی سیاســـی، یـ ــری لـ بیـ
پارتـــی نەكـــردەوە؟ ئێســـتا ئەگـــەر لـــەم پرســـیارەش 
پرســـیارێكی دیكـــە دروســـت بكەیـــن و بپرســـین: ئایـــا 
ــی  ــی-دا پارتێكـ ــتەفا بارزانـ ــەوەی مسـ ــە بیركردنـ لـ
سیاســـی بـــۆ شـــۆڕش زەروور نەبـــووە؟ ئەگـــەر لـــەم 
پرســـیارەش پرســـیارێكی دیكـــە دروســـت بكەیـــن، 
دەكرێـــت بپرســـین: ئایـــا چـــۆن ئـــەو شۆڕشـــە رێكخـــراوە 
و ســـەركردایەتیی ئـــەو شۆڕشـــە چـــۆن كـــراوە؟ دیـــارە 
لـــە وەڵامـــی ئـــەم هەمـــوو پرســـیارەدا، دیســـان مێـــژوو 
دەبێتـــەوە بـــە شـــاهیدێكی راســـتگۆ و پێمـــان دەڵێـــت: 
ـــی- ـــتەفا بارزان ـــری مس ـــە فیك ـــی ل چەمكـــی پارت
ــە  ــە كـ ــییە نییـ ــە سیاسـ ــەو حزبـ دا، دامەزراندنـــی ئـ
ــن،  ــن و رایبگەیەنـ ــەوە دایبمەزرێنـ ــك كۆببنـ گرووپێـ
بەڵكـــو چەمكـــی پارتـــی چوارچێوەیـــەك بـــووە كـــە 
ئیـــرادەی گەلـــی كوردســـتان تێیـــدا یەكگرتـــوو بێـــت، 
بـــە رەخســـاندنی  ئـــەم چوارچێوەیـــەش پێویســـتی 
زەمینـــە هەبـــووە، ئـــەم زەمینەیـــەش لـــە نـــاو شۆڕشـــی 

هەر نەتەوە و گەلێك ئامانجی 
دامەزراندنی دەوڵەت بێت، 
دەبێت پێش هەموو شتێك 
چوارچێوەیەك دروست بكات بۆ 
ئەوەی حزبایەتیی تەسك و 
پاشاگەردانیی سیاسی كۆتایی 
پێ بهێنێت

مستەفا بارزانی هەوڵیداوە 
كوردستان وەك نیشتمانێكی 
كۆڵۆنیاڵی پیشانی سیاسەتی 
جیهانی بدات و، لە چوارچێوەی 
كۆتاییهاتنی سەردەمی 
ئیمپریالیزمدا، شەرعییەت بۆ 
دامەزراندنی دەوڵەتی كوردستان 
مسۆگەر بكات و پشتیوانیی 
دەوڵەتانی جیهانی سێیەم بۆ 
دەوڵەتی كوردستان دابین بكات

بارزانـــدا دروســـت بـــوو، بـــە خۆڕســـكی لیژنـــەی 
ــاراوە،  ــەركردایەتیی شـــۆڕش هاتەئـ ــۆ سـ ــازادی بـ ئـ
ـــۆ ســـەركردایەتیی  ـــەی ئازادییـــش ب ـــی لیژن ئەندامان
شۆڕشـــی بـــارزان، خەڵكـــی هەمـــوو ناوچەكانـــی ئـــەم 
بەشـــەی كوردســـتان بـــوون، ئەمـــەش واتـــە پێناســـەی 
چەمكـــی پارتـــی لـــە فیكـــری مســـتەفا بارزانـــی-دا 
ـــووە لـــە چەمكـــی ئـــازادی، چۆنیـــش  بریتـــی ب
ئـــازادی،  دەگەینـــە  یـــان  دەببیـــن،  ئـــازاد 
ئـــازادی  لیژنـــەی  چوارچێـــوەی  ئـــەوا 
ــەری و  ــتە ناوچەگـ ــە پێویسـ ــان دەڵێـــت كـ پێمـ
حزبایەتـــی و جیاوازیـــی نێـــوان چینـــەكان و كێشـــەی 
نێـــوان ئاغـــا و دەرەبـــەگ و جووتیـــار چارەســـەرێكی 
شـــاهید  وەك  مێـــژوو  كەواتـــە  بدۆزرێتـــەوە،  بـــۆ 
پێمـــان دەڵێـــت: مســـتەفا بارزانـــی ئـــەو كاتـــەی لـــە 
ســـلێمانییەوە بڕیـــاری داوە بگەڕێتـــەوە بـــۆ بـــارزان و 
شـــۆڕش بەرپـــا بـــكات، زۆر بـــاش ئـــەو راســـتییەی 
سیاســـی  حزبێكـــی  بـــە  شـــۆڕش  كـــە  زانیـــوە 
هەڵناگیرســـێت، كـــە نوێنەرایەتـــی گرووپێـــك، یـــان 
ـــان چینێكـــی دیاریكـــراو  ـــك، ی ـــەوەو ئایینێ ـــا نەت تەنی
بـــكات، بەڵكـــو شـــۆڕش كاتێـــك دروســـت دەبێـــت و 
بەردەوامـــی دەبێـــت، كـــە خـــودی شۆڕشـــەكە ببێتـــە 
چوارچێوەیـــەك و هەمـــوو ئیـــرادەی گـــەل و نەتـــەوە 
كۆبكاتـــەوە، ئـــەوكات مســـتەفا بارزانـــی بیـــری لـــەوە 
كردووەتـــەوە ئـــەو چوارچێوەیـــە دروســـت بـــكات كـــە 
ـــە بیـــری  ـــدا دروســـتی كـــرد، بۆی ـــە شۆڕشـــی بارزان ل
لـــە دامەزراندنـــی پارتـــی وەك حزبێكـــی سیاســـی 

نەكردووەتـــەوە.
بـــەڵام ئەگـــەر ســـەیری داواكـــەی مســـتەفا 
راگەیاندنـــی  دوای  لـــە  كـــە  بكەیـــن  بارزانـــی 
كۆمـــاری كوردســـتانەوە داوای دامەزراندنـــی پارتـــی 
ـــە  ـــن ك ـــەركردایەتییە بكەی ـــەو س ـــەیری ئ دەكات و س

بـــۆ ئـــەم پارتـــە هەڵیبـــژاردووە، ئـــەوا مێـــژوو وەك 
ــی  ــی پارتـ ــای چەمكـ ــت: مانـ ــان دەڵێـ ــاهید پێمـ شـ
ــی  ــە چەمكـ ــی-دا لـ ــتەفا بارزانـ ــری مسـ ــە فیكـ لـ
ئازادییـــەوە دەگۆڕێـــت بـــۆ پـــڕۆژەی دامەزراندنـــی 
ئـــەو دەوڵەتـــەش، ئەگـــەر  دەوڵـــەت و پاراســـتنی 
لـــە  دیكـــە  پرســـیارێكی  پرســـەش  ئـــەم  لەســـەر 
مێـــژوو بەگشـــتی بكەیـــن و بیكەینـــە شـــاهید بـــۆ 
میكانیزمـــی دامەزراندنـــی دەوڵـــەت و پاراســـتنی 
ئـــەو دەوڵەتـــە، ئـــەوا مێـــژوو بەمجـــۆرە شـــاهیدی 
لەســـەر شـــێوازی دامەزراندنـــی دەوڵـــەت و پاراســـتنی 

ئـــەو دەوڵەتـــە دەدات و پێمـــان دەڵێـــت:
ئامانجـــی  گەلێـــك  و  نەتـــەوە  هـــەر   -
دامەزراندنـــی دەوڵـــەت بێـــت، دەبێـــت پێـــش هەمـــوو 
شـــتێك چوارچێوەیـــەك دروســـت بـــكات بـــۆ ئـــەوەی 
سیاســـی  پاشـــاگەردانیی  و  تەســـك  حزبایەتیـــی 

بهێنێـــت. پـــێ  كۆتایـــی 
- دەبێـــت ئـــەو دەوڵەتـــە ببێتـــە چوارچێوەیـــەك بـــۆ 
ــەوە،  ــی نەتـ ــوو تاكەكانـ ــرادەی هەمـ ــی ئیـ یەكگرتنـ
كـــە ئـــەم یەكگرتنـــە دروســـت بـــوو، پارێزگاریكـــردن 

ـــت. ـــان دەبێ ـــە ئاس ـــە دەوڵەتەك ل
ئـــەم شـــاهیدییەی  ئەگـــەر لەســـەر بنەمـــای 
مێـــژوو، ســـەیری ئـــەو ئەزموونـــە گەورەیـــە بكەیـــن 
كـــە مســـتەفا بارزانـــی بڕیـــاری چوونـــی خـــۆی 
كۆمـــاری  پاراســـتنی  بـــۆ  پێشـــمەرگەكانی  و 
كوردســـتان دا، ئـــەوا دەبینیـــن لـــە بیركردنـــەوەی 
و  دەوڵـــەت  دامەزراندنـــی  بارزانـــی-دا،  مســـتەفا 
پاراســـتنی دەوڵـــەت بووەتـــە پڕۆژەیـــەك كـــە ئیـــرادەی 
گەلـــی كوردســـتان توانـــای جێبەجێكردنـــی ئـــەم 
پڕۆژەیـــەی هەیـــە، بۆیـــە لـــە كۆمـــاری كوردســـتانەوە 
ـــی پارتـــی داوای  ـــاوی دامەزراندن ـــر ن ـــە ژێ كاتێـــك ل
كوردســـتان  دیموكراتـــی  پارتـــی  دامەزراندنـــی 

ئەگەر رێككەوتنی ئادار 
جێبەجێ بكرایە، سنووری 

باشووری كوردستان دیاری دەكرا 
و حكومەتی عێراق دانی بە 

سنووری جوگرافی و مێژوویی ئەم 
بەشەی كوردستاندا دەنا، بە 
كەركووكی دڵی كوردستانیشەوە

لە رێككەوتنی ئاداردا هەیكەلی 
حكومەتێكی لۆكاڵی بۆ 

بەڕێوەبردنی كوردستان دیاری 
كرا، كە هەر سێ كۆڵگەكەی 
دەوڵەت لەخۆی دەگرێت، كە 

بریتین لە دەسەڵاتەكانی 
)یاسادانان، جێبەجێ كردن، 

دادوەری(، هەر دوو ئەنجومەنی 
)یاسادانان و جێبەجێكردن(یش 
دەبوو راستەوخۆ لەلایەن گەلی 

كوردستانەوە هەڵبژێردرێن

دەكات، ئـــەوا ئـــەرك و ئامانجـــی ئـــەم پارتـــە بریتـــی 
بـــووە لـــە:

و  سیاســـی  پاشـــاگەردانیی  نەهێشـــتنی   -
نەهێشـــتنی بیركردنـــەوەی تەســـكی حزبایەتـــی و 
ـــە  ـــی ل ـــرادەی نیشـــتمانی و نەتەوەی ـــەوەی ئی كۆكردن
چوارچێوەیەكـــدا كـــە ئەویـــش پارتـــی دیموكراتـــی 

كوردســـتان بـــووە.
و  نیشـــتمانی  ئیـــرادە  ئـــەم  رێكخســـتنی   -
ـــی دەوڵەتـــی كوردســـتان و  ـــۆ دامەزراندن ـــە ب نەتەوەیی

پاراســـتنی ئـــەم دەوڵەتـــە. 
ــەرك و  ــەم ئـ ــە ئـ ــی دیكـ ــەر جارێكـ ــرەوە ئەگـ لێـ
ئامانجانـــە كـــە بەرەنجامـــی شـــاهیدیی مێـــژوون، 
ـــر پرســـیار و دیســـان بپرســـین:  ـــەوە ژێ ـــارە بخەین دووب
دوای رووخانـــی كۆمـــاری كوردســـتان و چوونـــی 
ـــی ســـۆڤیەتی پێشـــوو،  ـــۆ یەكێت ـــی ب مســـتەفا بارزان
مســـتەفا  فیكـــری  لـــە  پارتـــی  ئایـــا چەمكـــی 
ئامانجـــی  و  ئـــەرك  هەمـــان  هـــەر  بارزانـــی-دا 

هەبـــووە؟ 
هـــەر  پرســـیارەش دیســـان  ئـــەم  بـــۆ وەڵامـــی 
پێویســـتمان بـــە شـــاهیدیی مێـــژوو هەیـــە، مێـــژوو 

وەك شـــاهید پێمـــان دەڵێـــت:
- دوای ئـــەوەی مســـتەفا بارزانـــی بـــە ئاوارەیـــی 
ــەی  ــی دیكـ ــۆڤیەت، ئەزموونێكـ ــی سـ ــووە یەكێتـ چـ
بـــۆ دروســـت بـــوو، بـــەوەی كـــە تەســـلیمبوون بـــە 
نییـــە،  بوونـــی  داگیـــركاری  واقیعـــی  ئەمـــری 
بۆیـــە كاتێـــك نەتـــەوە شكســـتێكی بـــە ســـەردێت، 
دەبێـــت هەوڵبـــدات باشـــتر و بەهێزتـــر لـــە جـــاران 
هەســـتێتەوە، هـــەر بۆیـــە مێـــژوو وەك شـــاهید پێمـــان 
ـــۆ  ـــە باكـــۆ بەرنامـــەی ب ـــی ل دەڵێـــت: مســـتەفا بارزان
ـــۆرە  ـــەو ج ـــتان ب ـــی كوردس ـــەوەی رزگاریخوازی بزووتن
داڕشـــت كـــە ئامانجـــی ئیعلانكردنـــی جمهوورییەتـــی 

كوردســـتانی گەورەیـــە.
- لەســـەر ئاســـتی دیپلۆماتی بۆ زەمینەســـازكردن 
بـــۆ ئـــەم ئامانجـــە، ئـــەو دەیزانـــی لـــە ســـەردەمی 
شـــەڕی ســـارد، ســـۆڤیەتی پێشـــوو و رۆژئـــاوا ناتوانـــن 
پشـــتگیری دەوڵەتـــی ســـەربەخۆی كوردســـتان بكـــەن، 
بۆیـــە وەك رێبەرێكـــی نیشـــتمانی و دڵســـۆز بـــۆ 
نەتەوەكـــەی پشـــتگیری لـــە كۆنگـــرەی بانكـــۆك 
ســـێیەم  جیهانـــی  دەوڵەتانـــی  دامەزراندنـــی  بـــۆ 
ــی  ــە كۆلۆنیاڵـ ــازە لـ ــە تـ ــەی كـ ــەو دەوڵەتانـ ــرد، ئـ كـ
ـــە مســـتەفا  ـــای ئەوەی ـــوو، ئەمـــەش مان ـــان بب رزگاری
بارزانـــی هەوڵیـــداوە كوردســـتان وەك نیشـــتمانێكی 

كۆڵۆنیاڵـــی پیشـــانی سیاســـەتی جیهانـــی بـــدات 
ســـەردەمی  كۆتاییهاتنـــی  چوارچێـــوەی  لـــە  و، 
دامەزراندنـــی  بـــۆ  شـــەرعییەت  ئیمپریالیزمـــدا، 
دەوڵەتـــی كوردســـتان مســـۆگەر بـــكات و پشـــتیوانیی 
دەوڵەتانـــی جیهانـــی ســـێهەم بـــۆ دەوڵەتـــی كوردســـتان 

دابیـــن بـــكات. 
رووداوەكانـــی  نـــاو  بێینـــە  لێـــرەوە  ئەگـــەر 
گەڕانـــەوەی مســـتەفا بارزانـــی لـــە 6ی ئۆكتۆبـــەری 
رووداوە  لـــەو  پرســـیارە  ئـــەو  عێـــراق،  بـــۆ   1958
بكەیـــن، ئەگـــەر چەمكـــی پارتـــی لـــە فیكـــری 
دامەزراندنـــی  پـــڕۆژەی  بارزانـــی-دا  مســـتەفا 
دەوڵەتـــە، بۆچـــی لـــە ســـۆڤییەت گەڕایـــەوە، كـــە 
ــی  ــی دەوڵەتـ ــی دامەزراندنـ ــتان هەلـ ــتا كوردسـ هێشـ

هەڵنەكەوتبـــوو؟ بـــۆ 
ــارە  ــیارەش، ئەمجـ ــەم پرسـ ــەوەی ئـ ــۆ وەڵامدانـ بـ
ــتەی  ــیارێك ئاراسـ ــۆی پرسـ ــاهید خـ ــژوو وەك شـ مێـ
ئـــەو پرســـیارە دەكات و لێمـــان دەپرســـێت: مســـتەفا 
ســـۆڤیەتەوە  لـــە  بنەمایـــەك  چ  لەســـەر  بارزانـــی 
بێگومـــان هـــەر مێـــژوو  بـــۆ عێـــراق؟  گەڕایـــەوە 
رووخانـــی  دوای  دەڵێـــت،  پێمـــان  شـــاهید  وەك 
رژێمـــی پاشـــایەتی بـــە رێگـــەی كودەتـــا لەلایـــەن 
پۆلێـــك ئەفســـەری عێراقییـــەوە بـــە ســـەرۆكایەتی 
لـــە  عێـــراق  خەڵكـــی  قاســـم،  عەبدولكەریـــم 
كوردستانیشـــەوە، ئـــەو كودەتایەیـــان وەك شـــۆڕش 
ــەر  ــەش لەبـ ــا، ئەمـ ــا كودەتـ ــەك تەنیـ ــرد، نـ ــەیر كـ سـ
ئـــەوە بـــوو، كودەتاكـــەی عەبدولكەریـــم قاســـم تەنیـــا 
ــی  ــە دەموچاوێكـ ــوو، بـ ــك نەبـ ــی دەموچاوێـ گۆڕینـ
دیكـــە، بەڵكـــو شۆڕشـــێك بـــوو لـــە بیركردنـــەوەی 
عەرەبـــی عێـــراق بەرامبـــەر بـــە مافەكانـــی گەلـــی 
كوردســـتان و ناســـنامەی نیشـــتمانێك كـــە كوردســـتانە 
دوای  كاتییـــەی  دەســـتوورە  لـــەو  راشـــكاوانە  و 
شۆڕشـــی 14 ی تەمـــوزی 1958 نووســـراوەتەوە، 
هاتـــووە كـــە عێـــراق نیشـــتمانی هاوبەشـــی كـــورد و 
عەرەبـــە، ئەمـــەش مانـــای ئەوەیـــە مســـتەفا بارزانـــی 
گەلـــی  كـــە  گەڕاوەتـــەوە  بنەمایـــە  ئـــەو  لەســـەر 
هاوبـــەش  نیشـــتمانێكی  خاوەنـــی  بـــە  كوردســـتان 
ـــەم نیشـــتمانە  ـــە پێكـــەوە ئ ـــەم دوو نەتەوەی ـــت، ئ دەكرێ
هاوبەشـــە بەڕێـــوە دەبـــەن. هـــەر بۆیەشـــە دوای ئـــەوەی 
ـــی فیكـــری  ـــر كاریگەری ـــە ژێ ـــم قاســـم ل عەبدولكەری
شـــۆڤێنی عەرەبـــی لـــە دەســـتوورە كاتییەكـــە پاشـــگەز 
بـــووەوە، گەلـــی كوردســـتان شۆڕشـــی ئەیلوولیـــان 
رێبەرایەتیـــی  بارزانـــی  مســـتەفا  و  هەڵگیرســـاند 

كاتێك لە ساڵی 1974 شەڕ لە 
نێوان شۆڕش و رژێمی بەعس 
هەڵگیرسایەوە، سەركرداییەتی 
شۆڕشی ئەیلوول لیژنەیەكی 
دامەزراند بۆ ئەوەی ناوەرۆكی 
رێككەوتنی ئادار بگۆرێت 
بۆ پڕۆژەی دروستكردنی 
هەرێمی فیدڕاڵی كوردستان 
لە عێراقدا، زیاد لەمەش 
شەخسی مستەفا بارزانی و 
سەركردایەتیی شۆڕشیش لە 
هەوڵی بەدەستهێنانی پشتگیری 
نێودەوڵەتی بوون بۆ ئەوەی 
لە كاتێكی گونجاودا دەوڵەتی 
كوردستان رابگەیەنن

مستەفا بارزانی بۆ ئەوەی 
باری لاسەنگی پارتی وەك 
كۆڵەگەی بزووتنەوەی 
رزگاریخوازیی كوردستان راست 
بكاتەوە و بۆ ئەوەی پارتی 
بتوانێت ئەو ئەركە مێژووییە 
سەختەی كە كەوتووەتە 
سەرشانی بە سەركەوتوویی 
بیگەیەنێتە مەنزڵ، بارەگای 
بارزانی دامەزراندبوو، بۆ 
ئەوەی ئەو بوارانەی كە پارتی 
ناتوانێت پڕیان بكاتەوە، ئەو 
دامەزراوەیە پڕیان بكاتەوە

ئـــەو شۆڕشـــەی كـــرد، هەتـــا لـــە ئـــاداری 1970 
ــە  ــی لـ ــۆ مافـــی ئۆتۆنومـ ــاداری بـ رێككەوتنـــی ئـ
كوردســـتان لەگـــەڵ رژێمـــی پێشـــووی بەعـــس ئیمـــزا 

كـــرد.
ــی  ــا پارتـ ــە: ئایـ ــە ئەوەیـ ــیاری دیكـ ــەڵام پرسـ بـ
لـــە پـــڕۆژەی دەوڵەتـــەوە نەگـــۆڕا بـــۆ پـــڕۆژەی 
مێـــژوو  پرســـیارەش  ئـــەم  وەڵامـــی  ئۆتۆنۆمـــی؟ 
وەك شـــاهید دەیداتـــەوە و دەڵێـــت: ئەگـــەر یەكێـــك 
بـــە وردی تـــەواوی بڕگەكانـــی رێككەوتنـــی ئـــادار 
ـــە دوای چـــوار ســـاڵ رژێمـــی بەعـــس  ـــەوە ك بخوێنێت
ـــە  ـــە راشـــكاوی دەگات ـــەوا ب ـــووەوە، ئ ـــی پاشـــگەز ب لێ
ئـــەو قەناعەتـــەی كـــە رێككەوتنـــی ئـــادار هەنـــگاوی 
دەوڵەتـــی  بناخـــەی  بـــەردی  دانانـــی  و  یەكـــەم 

ــە: ــەم هۆكارانـ ــەر ئـ ــتانە، لەبـ كوردسـ
- ئەگـــەر رێككەوتنـــی ئـــادار جێبەجـــێ بكرایـــە، 
ســـنووری باشـــووری كوردســـتان دیـــاری دەكـــرا و 
ـــی  ـــنووری جوگراف ـــە س ـــی ب ـــراق دان ـــی عێ حكومەت
و مێژوویـــی ئـــەم بەشـــەی كوردســـتاندا دەنـــا، بـــە 

ــەوە. كەركووكـــی دڵـــی كوردستانیشـ
- لـــە رێككەوتنـــی ئـــاداردا دان نـــراوە بـــە مافـــی 
هەمـــوو نەتـــەوە و ئایینەكانـــی كوردســـتاندا و مافـــی 

هەمـــوو لایەكیـــان دیـــاری كـــراوە.
هەیكەلـــی  ئـــاداردا  رێككەوتنـــی  لـــە   -
ـــۆ بەڕێوەبردنـــی كوردســـتان  ـــی ب حكومەتێكـــی لۆكاڵ
دیـــاری كـــرا، كـــە هـــەر ســـێ كۆڵگەكـــەی دەوڵـــەت 
لەخـــۆی دەگرێـــت، كـــە بریتیـــن لـــە دەســـەڵاتەكانی 
هـــەر  دادوەری(،  كـــردن،  جێبەجـــێ  )یاســـادانان، 
دوو ئەنجومەنـــی )یاســـادانان و جێبەجێكردن(یـــش 
دەبـــوو راســـتەوخۆ لەلایـــەن گەلـــی كوردســـتانەوە 

هەڵبژێردرێـــن.
- لەبـــەر ئـــەوەی رێككەوتنـــی ئـــادار بـــەردی 
ــوو،  ــتان بـ ــی كوردسـ ــی دەوڵەتـ ــەی دامەزراندنـ بناخـ
كاتێـــك لـــە ســـاڵی 1974 شـــەڕ لـــە نێـــوان شـــۆڕش 
ــایەوە، ســـەركرداییەتی  و رژێمـــی بەعـــس هەڵگیرسـ
بـــۆ  دامەزرانـــد  لیژنەیەكـــی  ئەیلـــوول  شۆڕشـــی 
ئـــەوەی ناوەرۆكـــی رێككەوتنـــی ئـــادار بگۆرێـــت 
بـــۆ پـــڕۆژەی دروســـتكردنی هەرێمـــی فیدڕاڵـــی 
ــی  ــەش شەخسـ ــاد لەمـ ــدا، زیـ ــە عێراقـ ــتان لـ كوردسـ
ســـەركردایەتیی شۆڕشـــیش  و  بارزانـــی  مســـتەفا 
لـــە هەوڵـــی بەدەســـتهێنانی پشـــتگیری نێودەوڵەتـــی 
ـــی  ـــە كاتێكـــی گونجـــاودا دەوڵەت ـــەوەی ل ـــۆ ئ ـــوون ب ب

كوردســـتان رابگەیەنـــن.

ئـــەوەی جێگـــەی خۆشـــحاڵییە ئەوەیـــە كـــە ئـــەم 
ــتاش وەك  ــرە ئێسـ ــەم فیكـ ــی ئـ ــژووە و بەردەوامیـ مێـ
ئـــەو كاتـــەی كـــە چەمكـــی پارتـــی لـــە فیكـــری 
ــی  ــەوەی پارتـ ــش ئـ ــووە، پێـ ــی-دا بـ ــتەفا بارزانـ مسـ
بەردەوامـــی  دابمەزرێـــت،  كوردســـتان  دیموكراتـــی 
راشـــكاوانە  و  بوێـــری  بـــە  زۆر  ئەمـــەش  هەیـــە، 
لـــە رەفتـــار و گوتـــاری بەڕێـــز مســـعود بارزانـــی 

دەیبینیـــن و گوێمـــان لێـــی دەبێـــت.
 پارتی وەك مێژوویەكی بەردەوام
بۆ گرێدانەوەی رابردوو بە ئێستاوە

وەك لـــە یـــار و یاوەرانـــی مســـتەفا بارزانـــی-
یـــەوە گوێمـــان لـــێ بـــووە، لـــە ســـەردەمی رێبەرایەتـــی 
مســـتەفا بارزانـــی، پارتـــی هـــەر جێگـــەی رەخنـــە بـــووە 
و بەردەوامیـــش رەخنـــەی لێگیـــراوە، ســـەرچاوەی ئـــەم 
ــەردەوام  ــووە، بـ ــەرچاوەی گرتـ ــەوەوە سـ ــەش لـ رەخنانـ
هەڵســـەنگاندن لەســـەر پارتـــی لەســـەر دوو وێنـــە 
كـــراوە، وێنـــەی یەكـــەم چەمـــك و پێناســـەی )پارتـــی(
یـــە لـــە فیكـــر و بیركردنـــەوەی مســـتەفا بارزانـــی، 
پراكتیكـــی  سیاســـەتی  شـــێوازی  دووەم  وێنـــەی 
ـــە  ـــەوە كـــە ل ـــە پڕناكات ـــەو بواران پارتییـــە كـــە كـــۆی ئ

فیكـــری بارزانـــی-دا دەبێـــت پڕیـــان بكاتـــەوە. 
مســـتەفا بارزانـــی بـــۆ ئـــەوەی بـــاری لاســـەنگی 
پارتـــی وەك كۆڵەگـــەی بزووتنـــەوەی رزگاریخوازیـــی 
كوردســـتان راســـت بكاتـــەوە و بـــۆ ئـــەوەی پارتـــی 
كـــە  ئـــەو ئەركـــە مێژووییـــە ســـەختەی  بتوانێـــت 
كەوتووەتـــە سەرشـــانی بـــە ســـەركەوتوویی بیگەیەنێتـــە 
بـــۆ  دامەزراندبـــوو،  بارزانـــی  بـــارەگای  مەنـــزڵ، 
ـــان  ـــت پڕی ـــی ناتوانێ ـــە پارت ـــەی ك ـــەو بواران ـــەوەی ئ ئ
ــان  ــەوە، یـ ــان بكاتـ ــە پڕیـ ــەو دامەزراوەیـ ــەوە، ئـ بكاتـ
ــە ئاكامـــی سیاســـەتی پارتـــی  ئـــەو هاودژییـــەی لـ
ـــەت  ـــان تەنان ـــە سیاســـییەكانی دیكـــە، ی لەگـــەڵ حزب
هۆزێـــك، یـــان گرووپێـــك، یـــان تاكێكیـــش دروســـتی 
هاودژییانـــەی  ئـــەو  بارزانـــی  بـــارەگای  دەكات، 
پارتـــی  سەرشـــانی  ئەركـــی  و  دەكـــردەوە  ئاشـــت 
ــرد و كـــۆی  ــان دەكـ بـــۆ بەڕێوەبردنـــی شـــۆڕش ئاسـ
بـــۆ  پارتـــی  تواناكانـــی  لەگـــەڵ  تواناكانیشـــی 

بەردەوامیـــی شـــۆڕش پێكـــەوە كۆدەكـــردەوە.
جوانیـــی پارتـــی دیموكراتـــی كوردســـتان لـــەو 
خاڵـــەدا بەرجەســـتە دەبێـــت، كـــە چەنـــد مەرجێكـــی 
فەرزكـــراوی فیكـــری مســـتەفا بارزانـــی لەســـەر 
خـــۆی قبـــووڵ كـــردووە، هـــەرە گرنگەكەیـــان ئەوەیـــە، 
ـــە كـــۆی سیاســـەتی  ـــە ناهـــەق رەخنـــە ل ـــە هـــەق و ب ب

جوانیی پارتی دیموكراتی 
كوردستان لەو خاڵەدا 

بەرجەستە دەبێت، كە چەند 
مەرجێكی فەرزكراوی فیكری 

مستەفا بارزانی لەسەر 
خۆی قبووڵ كردووە، هەرە 

گرنگەكەیان ئەوەیە، بە هەق 
و بە ناهەق رەخنە لە كۆی 
سیاسەتی پارتی بگیرێت، 

ئەوجا ئەوەی رەخنەكە 
دەگرێت، كادری حزب بێت، یان 
هاووڵاتیەك، ئەوا پارتی وەك 

دامەزراوەیەك ملكەچ دەبێت، 
گوێ لەو رەخنانە بگرێت و 

وەڵامدانەوەشی هەبێت

مستەفا بارزانی فەرزی 
كردبوو هەر كەسێك غەدر لە 
بەرامبەرەكەی بكات، ئەوجا 

باوك بێت لە كچەكەی، برا بێت 
لە خوشكەكەی، پێشمەرگە بێت 

لە هاووڵاتی، بەرپرس بێت 
لە كارمەندەكەی، غەدار هەر 
غەدارە و دەبێت وەك غەدار 
سەیر بكرێت و غەدرەكەش 
دەبێت لەسەر غەدر لێكراو 

هەڵبگیرێت

پارتـــی بگیرێـــت، ئەوجـــا ئـــەوەی رەخنەكـــە دەگرێـــت، 
ـــەوا پارتـــی  ـــان هاووڵاتیـــەك، ئ كادری حـــزب بێـــت، ی
وەك دامەزراوەیـــەك ملكـــەچ دەبێـــت، گـــوێ لـــەو 
و،  هەبێـــت  وەڵامدانەوەشـــی  و  بگرێـــت  رەخنانـــە 
ـــەر  ـــە لەس ـــا رەخنەك ـــن ئەوج ـــەر رەخنەگرت ـــت لەس نابێ
ــە  ــان لـ ــت، یـ ــە بێـ ــی كۆمەڵگـ ــی ژیانـ ــەر بوارێكـ هـ
ــێك  ــچ كەسـ ــت، هیـ ــی بێـ ــی پارتـ ــەر ئۆرگانەكانـ سـ
ــیرین و ناجـــۆری  ــان رەفتـــاری ناشـ ــزا بدرێـــت، یـ سـ

لەگەڵـــدا بكرێـــت. 
ـــە  ـــەم مەرج ـــا ئ ـــە ئای ـــرەدا ئەوەی ـــیار لێ ـــەڵام پرس ب
پارتـــی  لەســـەر  بارزانـــی  فیكـــری  فەرزكـــراوەی 
ســـەرچاوەی  چییـــەوە  لـــە  دامەزراوەیـــەك  وەك 
گرتـــووە؟ یـــان ئایـــا پێـــش ئـــەوەی ئـــەم مەرجـــە 
ــی  ــتەفا بارزانـ ــت، مسـ ــەرز بكرێـ ــی فـ ــەر پارتـ لەسـ
بەســـەر نەفســـی خۆیـــدا فـــەرزی كـــردووە؟ دیـــارە 
مێـــژوو وەك شـــاهید لـــە وەڵامـــی ئـــەم پرسیارەشـــدا 
بارزانـــی  لـــەوەی مســـتەفا  دەڵێـــت: جیـــا  پێمـــان 
ــە  ــووە كـ ــەی هەبـ ــەوەی عارفانـ ــێوازێكی بیركردنـ شـ
ــۆی  ــی خـ ــۆی هەڵەكانـ ــداوە خـ ــوو كات هەوڵیـ هەمـ
راســـت بكاتـــەوە و خێـــر و چاكـــە لـــە كۆمەڵگـــە 

بڵاوبكاتـــەوە، وەك رێبـــەر و كاریزمـــای نەتەوەیەكیـــش 
چەنـــد تایبەتمەندییەكـــی دیـــاری هەبـــووە لـــە بریتـــی 
خـــۆی  هەڵەكانـــی  )راســـتكردنەوەی  لـــە:  بـــوون 
ــە  ــوون و متمانـ ــە خۆبـ ــە بـ ــەوە، متمانـ ــەن خۆیـ لەلایـ
ـــوو  ـــەوەی هەم ـــوون ب ـــەی، بڕواب ـــرادەی گەلەك ـــە ئی ب
ــەوە  ــن و نەتـ ــاوازی ئاییـ ــە جیـ ــەوە بـ ــی نەتـ تاكەكانـ
و بۆچوونـــی سیاسیشـــەوە، مرۆڤـــن و دەبێـــت رێـــز 
ــەك  ــە نـ ــت(، كەواتـ ــرۆڤ بگیرێـ ــی مـ ــە كەرامەتـ لـ
هـــەر مەرجـــی رەخنەگرتنـــی لەســـەر نەفســـی خـــۆی 
فـــەرز كردبـــوو، بەڵكـــو مســـتەفا بارزانـــی وەك رێبـــەر 
نەفســـی  بەســـەر  دیكەشـــی  مەرجـــی  كۆمەڵێـــك 

ــە: ــوو، لەوانـ ــەرز كردبـ ــدا فـ خۆیـ
- فـــەرزی كردبـــوو كـــە ژینگـــەی كوردســـتان 
مافـــی بـــە ســـەرمانەوە هەیـــە و دەبێـــت ژینگەیەكـــی 
پـــاك و جوانمـــان هەبێـــت و نابێـــت كـــەس دار ببڕێتـــەوە.
- فـــەرزی كردبـــوو ئـــەو ئـــاژەڵ و گیانـــەوەر و 
ــەن،  ــوان دەكـ ــتان جـ ــەی كوردسـ ــەی ژینگـ پەلەوەرانـ
لـــێ  پارێزگارییـــان  دەبێـــت  و  بكرێـــن  راو  نابێـــت 

بكرێـــت.
غـــەدر  كەســـێك  هـــەر  كردبـــوو  فـــەرزی   -

بۆ ئێستای پارتی كە لە ژێر 
سایەی رێبەرایەتی مسعود 
بارزانی هەمان مێژوو و 
هەمان فیكری مستەفا بارزانی 
بەردەوامی هەیە، دەبینین 
ئێستا لە هەموو كاتێك زیاتر 
رەخنە لە پارتی دەگیرێت 
و، پارتییش لە ژێر زەبری 
مەرجە فەرزكراوەكانی فیكری 
مستەفا بارزانی-دا درێژەی بە 
نەفەسدرێژی و سینگفراوانیی 
خۆی داوە

بێـــت  بـــاوك  ئەوجـــا  بـــكات،  بەرامبەرەكـــەی  لـــە 
خوشـــكەكەی،  لـــە  بێـــت  بـــرا  كچەكـــەی،  لـــە 
پێشـــمەرگە بێـــت لـــە هاووڵاتـــی، بەرپـــرس بێـــت لـــە 
كارمەندەكـــەی، غـــەدار هـــەر غـــەدارە و دەبێـــت وەك 
ـــەر  ـــت لەس ـــەش دەبێ ـــت و غەدرەك ـــەیر بكرێ ـــەدار س غ

لێكـــراو هەڵبگیرێـــت.  غـــەدر 
ـــت هەمـــوو تاكێكـــی  ـــوو دەبێ ـــی رای واب - بارزان
كۆمەڵگـــە ملكەچـــی یـــەك دەســـەڵات بێـــت، ئەویـــش 
ناوچـــە  هەمـــوو  لـــە  بۆیـــە  یاســـایە،  دەســـەڵاتی 
و  یاســـا  لـــە  بێجگـــە  شۆڕشـــدا  ئازادكراوەكانـــی 

دادگا، كەســـی دیكـــە دەســـەڵاتی نەبـــوو.
ئەمانـــەو چەندیـــن مەرجـــی فەرزكـــراوی دیكـــە 
كـــە مســـتەفا بارزانـــی پێـــش هـــەر كەســـێك لەســـەر 
نەفســـی خـــۆی فـــەرزی كردبـــوو، لەلایـــەن پارتییـــەوە 
ـــە  زۆر جـــاران وەك پێویســـت جێبەجـــێ نەدەكـــران، بۆی

ـــران. ـــی دەگی ـــە پارت ـــە ل رەخن
بـــۆ ئێســـتای پارتـــی كـــە لـــە ژێـــر ســـایەی 
رێبەرایەتـــی مســـعود بارزانـــی هەمـــان مێـــژوو و 
هەمـــان فیكـــری مســـتەفا بارزانـــی بەردەوامـــی 
ــر  ــك زیاتـ ــوو كاتێـ ــە هەمـ ــتا لـ ــن ئێسـ ــە، دەبینیـ هەیـ

لـــە  پارتییـــش  و،  دەگیرێـــت  پارتـــی  لـــە  رەخنـــە 
فیكـــری  فەرزكراوەكانـــی  مەرجـــە  زەبـــری  ژێـــر 
مســـتەفا بارزانـــی-دا درێـــژەی بـــە نەفەســـدرێژی 
لەگـــەڵ  ئەمـــە  داوە،  خـــۆی  ســـینگفراوانیی  و 
ـــی  ـــەم ســـەردەمە وەك رەخنەكان ـــی ئ ـــەوەی رەخنەكان ئ
ســـەردەمی مســـتەفا بارزانـــی نیـــن و گەلێـــك جـــار 
بـــەڵام مســـعود  دەكرێـــت،  پارتـــی  لـــە  غەدریـــش 
ـــەك هەوڵیـــداوە كـــە بەرپەرچـــی رەخنـــەكان  ـــی ن بارزان
ـــەوەی  ـــێوازی بیركردن ـــان ش ـــە هەم ـــەوە، بەڵكـــو ب بدات
مســـتەفا بارزانـــی بڕیـــاری داوە دووبـــارە بـــارەگای 
ئـــەم  ئـــەوەی  بـــۆ  دابمەزرێنێتـــەوە،  بارزانـــی 
بارەگایـــە نـــەك هـــەر ببێتـــە هێزێكـــی مەعنـــەوی 
ســـووك  پارتـــی  ئەركـــی سەرشـــانی  ئـــەوەی  بـــۆ 
بـــكات، بەڵكـــو بـــۆ ئەوەیـــە ئـــەم بارەگایـــە ببێتـــە 
ــە  ــزب و لایەنـ ــوو حـ ــۆ هەمـ ــەوی بـ هێزێكـــی مەعنـ
سیاســـییەكان و یەكـــە كـــەی تاكەكانـــی كوردســـتان 
ـــەوە  ـــە جیاوازییـــەكان پێكـــەوە ئاشـــت بكات ـــۆ ئەوەی و ب
و پێكـــەوە هەڵەكانـــی خۆمـــان راســـت بكەینـــەوە و 
ــی  ــۆ گەلـ ــایش بـ ــتی و ئاسـ ــگوزەرانی و ئاشـ خۆشـ

كوردســـتان دابیـــن بكرێـــت.

مسعود بارزانی بە هەمان شێوازی 
بیركردنەوەی مستەفا بارزانی 
بڕیاری داوە دووبارە بارەگای 
بارزانی دابمەزرێنێتەوە، بۆ 
ئەوەی ئەم بارەگایە نەك 

هەر ببێتە هێزێكی مەعنەوی 
بۆ ئەوەی ئەركی سەرشانی 
پارتی سووك بكات، بەڵكو 
ئەم بارەگایە ببێتە هێزێكی 
مەعنەوی بۆ هەموو حزب و 

لایەنە سیاسییەكان و یەكە كەی 
تاكەكانی كوردستان و بۆ ئەوەی 

جیاوازییەكان پێكەوە ئاشت 
بكاتەوەو پێكەوە هەڵەكانی 

خۆمان راست بكەینەوە و 
خۆشگوزەرانی و ئاشتی و 

ئاسایش بۆ گەلی كوردستان 
دابین بكرێت

ئەدەبیاتی سەلەفییەت 
داعش بەرهەم دەهێنێت

پڕۆفیسۆری یاریدەدەر د.حەسەن موفتی 
لە دیدارێكی گوڤاری گوڵاندا:

پێویستە دووبارە هەڵسەنگاندنەوە بۆ پڕۆگرامەكانی
خوێندن بكرێت و لە فیكری سەلەفییەت پاك بكرێنەوە

سەركردەیەكی حزبێكی ئیسلامی كاتێك نەیتوانی بچێتە ناو 
پەرلەمانەوە، كتێبێكی نووسی بە ناونیشانی »لە نێوان ئیمان 
و پەرلەماندا«و بەو كتێبە تەكفیری هەر كەسێكی دەكرد كە 

دەچووە ناو پەرلەمان

ـی
سـ
ـــا
سیـ

لـــە ســـاڵانی رابـــردوودا زۆر جـــار باســـی ئـــەوە كـــراوە كـــە لـــە كوردســـتان تەوژمـــی ســـەلەفی 
ــۆفیگەری و عیرفـــان دەگرێتـــەوە. تەنانـــەت بوونـــی نوێنەرانـــی حزبـــە ســـەلەفی  خەریكـــە جێگـــەی سـ
و ئیخوانییەكانیـــان لەنـــاو پەرلەمانـــی كوردســـتان، هەروەهـــا گوتـــاری تونـــدی بەشـــێك لـــە مینبـــەری 
مزگەوتەكانـــی كوردســـتانیان بـــە مەترســـییەكی گـــەورە لەبـــەردەم گەشەســـەندنی كۆمەڵگـــە لـــە قەڵـــەم داوە. 
بۆیـــە پرســـیارێكی ســـەرەكی ئەوەیـــە كـــە چـــۆن دەتوانیـــن ســـنوورێك بـــۆ فیكـــری تونـــدڕەوی لـــە كوردســـتان 
دابنێیـــن؟ ئایـــا دەبێـــت لـــە كوێیـــەوە دەســـت پـــێ بكەیـــن؟ پڕۆگرامـــی مەدرەســـە ئیســـامییەكانی كوردســـتان 
تـــا چەنـــد لـــە ســـەر هـــزری توندڕۆیـــی كاریگـــەری دانـــاوە و چـــۆن دەكاریـــن ئـــەو میانڕەوییـــە پـــەرە پـــێ 

بدەیـــن كـــە زۆرێـــك لـــە زانایانـــی ئایینـــی ئیســـام لـــە كوردســـتان داكۆكـــی لـــێ دەكـــەن؟ 
گۆڤـــاری گـــوڵان ئـــەم پرســـیارانە و چەندیـــن پرســـی پەیوەندیـــدار بـــە رەوتـــی ســـەلەفەییەكان و 
تەریقەتـــی ســـۆفیگەرایی و كاردانەوەیـــان لـــە پەیكـــەرەی كۆمەڵگـــەی كوردســـتاندا، لـــە دیمانەیەكـــدا 
لەگـــەڵ پڕۆفیســـۆری یاریـــدەدەر دكتـــۆر حەســـەن خالیـــد موســـتەفا ســـەرۆكی بەشـــی خوێندنـــی ئیســـامی 

ــردووە.  ــوێ كـ ــر تاوتـ ــەڵاحەددین-ی هەولێـ ــۆی سـ ــامییەكان-ی زانكـ ــتە ئیسـ ــژی زانسـ ــە كۆلێـ لـ

ـــە بارودۆخـــی ئێســـتای كوردســـتاندا  * بۆچـــی ل
خەریكـــە تەوژمـــی ســـەلەفی جێگـــە بـــە ســـۆفیگەری 

و عیرفـــان چـــۆڵ دەكات؟
- بێگومـــان هۆكارگەلیـــك هـــەن كـــە بەشـــێكیان 
ــن  ــن بڵێیـ ــن، دەتوانیـ ــیان دەرەكیـ ــی و بەشێكیشـ ناوەكـ
بیـــری توندڕەویـــی ســـەلەفیزم لـــە زۆر شـــوێنی وەك 
باشـــوور  كوردســـتانی  رۆژهـــەڵات،  كوردســـتانی 
دەوڵەتانـــی  و  میســـر  شـــام،  عێـــراق،  تـــەواوی  و 
كەنـــداو بڵاوبووەتـــەوە، لـــە بـــەر ئـــەوەی گرووپەكانـــی 
ســـەلەفیزم بـــەردەوام كۆمەڵێـــك دروشـــمی بریقـــەدار 
بەرزدەكەنـــەوە كـــە بـــە ئاســـانی گەنجەكانـــی پـــێ 
هەڵدەخەڵەتێنـــن و دەڵێـــن ئێمـــە بەپێـــی ئـــەو كتێبـــەی 
كـــە خـــودا ناردوویەتیـــە خـــوارەوە كـــە قورئانـــە و بەپێـــی 
ــاب  ــی كتـ ــەڵام دەقەكانـ ــن، بـ ــم دەكەیـ ــوننەت حوكـ سـ
و ســـوننە بەپێـــی ئـــەو هـــزرە توندڕۆییـــەی خۆیـــان 
تەفســـیر دەكـــەن، كـــە بـــە كورتـــی ئەوەیـــە: یـــان لەگـــەڵ 
ــن،  ــە دوژمـ ــت بـ ــە بوویـ ــی، كـ ــان دوژمنـ ــەی، یـ ئێمـ
واتـــە لـــە روانگـــەی ئەوانـــەوە دەبیـــت بـــە كافـــر، كـــە 
بوویـــت بـــە كافـــر، واتـــە خوێنـــت حـــەڵاڵ دەبێـــت، بۆیـــە 
ـــان دەبێـــت  ـــۆ بەجێبهێڵیـــت، ی ـــان دەبێـــت وڵاتەكـــەی ب ی
ــۆ  ــەری بـ ــود سـ ــەوە، یاخـ ــە جەنگـ ــدا بكەوێتـ لەگەڵیـ

شـــۆڕ بكەیـــت!.
بـــە پێڕەوانـــی تەریقەتـــی  ئـــەی ســـەبارەت   *

بیردەكەنـــەوە؟ چـــۆن  ئەمـــان  ســـۆفیگەری، 
- گەوهـــەری زانســـتی ســـۆفیگەرایی میتـــۆد 
و پێڕەوێكـــە كـــە پێـــی دەگوترێـــت: »تەریقـــەت«، 
ئەمـــە واتـــە رێگـــەی بەدەســـتهێنانی خۆشەویســـتیی 
بـــە  بـــاوەڕی  جۆرێـــك  هیـــچ  بـــە  و  پـــەروەردگار 
تەنانـــەت  نییـــە،  كەســـێك  هیـــچ  تەكفیركردنـــی 
بـــاش  پێـــم  ئیمامـــی غەزالـــی دەفەرموێـــت: مـــن 
ــەر  ــەش لەبـ ــت، ئەمـ ــە غەیبەتـــی كافریـــش بكرێـ نییـ
ئەوەیـــە ئـــەو كاتـــەی بـــە غەیبەتكردنـــی كافرێكـــەوە 
خەریكـــی  موســـڵمان  باشـــترە  دەدەی،  بەفیـــڕۆی 
گرنگیـــدان بـــە باشـــییەكانی خـــودی خـــۆی بێـــت و 
ــر  ــەوە، لەمـــەش زیاتـ هەڵەكانـــی خـــۆی راســـت بكاتـ
خـــۆ ئەگـــەر كابـــرای كافـــر ببیســـتێتەوە تـــۆ غەیبەتـــت 
كـــردووە، ئـــەوا ئەوەنـــدەی دیكـــە لـــە ئایینەكـــە دوور 
دەكەوێتـــەوە، كەواتـــە دەبێـــت ئیـــرادەی چاكســـازی 
)د.خ(  پێغەمبـــەر  بێـــت،  نەرمونیـــان  ئیرادەیەكـــی 
ــه  ــل فیـ ــن فأوغـ ــن متیـ ــذا الدیـ دەفەرووێـــت: »إن هـ
ئـــەم ئایینـــە  برفـــق ..«، ئەمـــەش واتـــە خـــودی 
بەهێـــزە و كۆڵەگـــەی گـــەورەی هەیـــە و خـــودای 

ــە توندڕۆیـــی  ــتی بـ ــەروەردگار خاوەنیەتـــی، پێویسـ پـ
مـــن و تـــۆ نییـــە، لەمـــەش زیاتـــر بوونـــی ئێمـــە لـــە نـــاو 
ـــە  ئایینـــی ئیســـامدا بـــۆ خۆمـــان قازانجـــە، ئەگـــەر ل
ناویشـــیدا نەبیـــن بـــۆ خۆمـــان زەرەرە، ئیـــدی بۆچـــی 
هەوڵبدەیـــن بـــە توندوتیـــژی خەڵـــك بێنێنـــە نـــاو ئـــەم 
ئایینـــە كـــە پێیوســـتی پێـــی نییـــە. ئەمـــەش بناغـــەی 
لـــە  یەكێـــك  تەریقەتـــی ســـۆفیگەراییە،  پێڕەوانـــی 
ــەرەكییەكانی پێڕەوانـــی تەریقـــەت لەگـــەڵ  كێشـــە سـ
ســـەلەفییەكان، پرســـی تەكفیـــرە، هـــەر بۆیـــە پێڕەوانـــی 
بـــاوەڕی  كـــە  پێیانوایـــە  ســـۆفیگەری  تەریقەتـــی 
زۆربـــەی زانایانـــی ئەهلـــی ســـوننە و جەماعـــەت 
ـــم  ـــە )ئەبوقاس ـــوون ل ـــی ب ـــە بریت ـــووە ك ســـۆفیگەری ب
قوشـــەیری، ئەبوتالیـــب مەكـــی، ئیمامـــی غەزالـــی، 
ئەبـــو حەفـــس ســـوهرەوەردی، هەتـــا دێتـــەوە ســـەر 
نەقشـــبەندی و كاك  حەزرەتـــی مەولانـــا خالیـــدی 
ــە و  ــا گەورانـ ــەم زانـ ــد(، ئـ ــێخ و...هتـ ــەدی شـ ئەحمـ
هاوتاكانیـــان كـــە لـــە كوردســـتان و دەرەوەی كوردســـتان 
كاریـــان كـــردووە، بڕوایـــان بـــە تەكفیركـــردن نەبـــووە، 
ئەمـــەش لەبـــەر ئەوەیـــە شـــێوازی بـــاوەڕی ئەمانیـــش 
دەگەڕێتـــەوە ســـەر شـــێوازی بـــاوەڕی ئەبولحەســـەنی 
ــن  ــدا مـ ــر أحـ ــت: )لا نكفـ ــە دەفەرمویـ ــعەری كـ ئەشـ
ــێك  ــە هیـــچ كەسـ ــە ئێمـ ــة(، ئەمـــەش واتـ ــل القبلـ أهـ
تەكفیـــر ناكەیـــن كـــە رووی لـــە قیبلـــە كردبێـــت، بـــەڵام 
كێشـــەی ســـەلەفییەكان ئەوەیـــە ئـــەوەی وەك ئـــەوان 
بیرنەكاتـــەوە، بـــە شـــێوازە كردارییەكـــەی تەكفیـــری 
ـــك بیرۆكـــەی  ـــە: ئەگـــەر یەكێ ـــۆ نموون دەكـــەن، هـــەر ب
ســـەلەفی نەبێـــت، ئـــەوان دەڵێـــن، بناغـــەی بـــاوەڕی 
تـــەواو نییـــە، ئەوجـــا كـــە بـــاوەڕی تـــەواو نەبـــوو، 
دەرەوەی  كەوتـــە  كـــە  ئیســـام،  دەرەوەی  دەكەوێتـــە 
ــە  ــو واتـ ــش بـ ــە كافریـ ــووە، كـ ــر بـ ــە كافـ ــام واتـ ئیسـ
خوێنـــی حەڵاڵـــە و.. ئەمـــەش بیـــری داعشـــە بـــە 

ــەواوی. تـ
* بـــەڵام هەندێـــك لـــە ســـەلەفییەكان خۆیـــان وەك 
ســـەلەفیی ســـاڵح پیشـــان دەدەن و دەڵێن ئێمە باوەڕمان 
بـــە سیاســـەت و حزبایەتـــی نییـــە، ئایـــا ئـــەوەی باســـتان 

كـــرد، ســـەلەفیی ســـاڵحیش دەگرێتـــەوە؟ 
ســـەلەفیی  ئێمـــە  ناڵێـــن  ئەمانـــە  نەخێـــر،   -
ســـاڵحین، بەڵكـــو تەنیـــا دەڵێـــن ئێمـــە ســـەلەفیین، 
ـــی بەرهـــەم  ـــەش هـــەر توندڕۆی ـــە رێچكـــەی ئەمان بۆی
دەهێنێـــت، بـــۆ نموونـــە: ئـــەم ســـەلەفییانە باوەڕیـــان بـــەو 
جۆرەیـــە كـــە هـــەر كەســـێك بـــە غەیـــری خـــودا ســـوێند 
ـــە ئێســـتا كەســـێك ئەگـــەر  ـــت، بۆی بخـــوات، كافـــر دەبێ

بیری توندڕەویی سەلەفیزم لە 
زۆر شوێنی وەك كوردستانی 
رۆژهەڵات، كوردستانی باشوور 
و تەواوی عێراق، شام، میسر و 
دەوڵەتانی كەنداو بڵاوبووەتەوە

گرووپەكانی سەلەفیزم بەردەوام 
كۆمەڵێك دروشمی بریقەدار 
بەرزدەكەنەوە كە بە ئاسانی 
گەنجەكانی پێ هەڵدەخەڵەتێنن 

گەوهەری زانستی سۆفیگەرایی 
میتۆد و پێڕەوێكە كە پێی 
دەگوترێت: »تەریقەت«، ئەمە 
واتە رێگەی بەدەستهێنانی 
خۆشەویستیی پەروەردگار و 
بە هیچ جۆرێك باوەڕی بە 
تەكفیركردنی هیچ كەسێك نییە

پێغەمبەر )د.خ( دەفەرووێت: 
»إن هذا الدین متین فأوغل 
فیه برفق ..«، ئەمەش واتە 
خودی ئەم ئایینە بەهێزە و 
كۆڵەكەی گەورەی هەیە و 
خودای پەروەردگار خاوەنیەتی، 
پێویستی بە توندڕۆیی من و 
تۆ نییە

ــۆڕی  ــە گـ ــان بـ ــان، یـ ــەری برایەتیمـ ــە سـ ــت: )بـ بڵێـ
شـــەهیدان، یـــان یـــە گـــۆڕی هـــەر ســـەركردەیەكی 
بـــە  ئـــەوان  ئـــەو كەســـە لای  ئیـــدی  كوردســـتان( 
ــرد،  ــی كـ ــە تەكفیریشـ ــت، كـ ــەم دەدرێـ ــە قەڵـ ــر لـ كافـ
خوێنـــی حـــەڵاڵ دەكات، خـــۆ ئەگـــەر جیهادیشـــی 
ـــت،  ـــەو كەســـە بكوژرێ ـــەڵام ئ ـــت، ب لەســـەر رانەگەیەنێ
یـــان بمرێـــت، ســـەلەفییەكان پێـــی خۆشـــحاڵ دەبـــن. 
ـــە نوێنەرایەتـــی ســـەلەفیی ســـاڵح ناكـــەن،  ـــە ئەمان بۆی
ـــێك  ـــچ كەس ـــت هی ـــن، نابێ ـــاڵح ب ـــەلەفیی س ئەگـــەر س
كافـــر بكـــەن كـــە روو بكاتـــە قیبلـــە، بـــەڵام ئـــەم 
ســـەلەفییانە دەیكـــەن، تەناتـــەت پێیانوایـــە كـــە رەوتـــی 
ئیخـــوان موســـلمین، رەوتـــی نـــوری بەدیـــع زەمـــان 
پاكســـتانی،  دیوبەنـــدی  مەدرەســـەی  نەورەســـی، 
ئەزهـــەر، ئەمانـــە هەموویـــان كافـــرن، هـــەر چـــوار 
مەزهەبەكـــە كـــە نوێنەرایەتیـــی ســـەلەفیی ســـاڵح 
دەكـــەن وەك )ئیمامـــی حەنیفـــە، ئیمامـــی مالیـــك، 
ــە  ــە بـ ــەل( ئەمانـ ــافعی، ئیمامـــی حەنبـ ئیمامـــی شـ
ئاییـــن نازانـــن. دەڵێـــن تەنیـــا كتـــاب و ســـوننەت، 
ئەمانیـــش تەنیـــا بـــە بیـــر و تێگەیشـــتنی خۆیـــان، 
نـــەك ســـەلەفیی ســـاڵح كـــە پەیڕەوانـــی عیرفانـــی و 

چـــوار مەزهەبەكـــەی لەســـەرە.
ـــب  ـــۆ كتێ ـــەوە ب ـــە بگەڕێیت * باشـــە بۆچـــی خراپ
و ســـوننەت، ئایـــا كتێـــب و ســـوننەت ســـەرچاوەی 

هەمـــوو شـــتەكانی دیكـــە نییـــە؟ 
- راســـتە هەمـــووی دەگەڕێتـــەوە ســـەر كتێـــب 
و ســـوننەت، بـــەڵام ئایـــا نابێـــت كۆمەڵێـــك زانـــای 
بكـــەن،  ســـوننەت  و  كتێـــب  شـــرۆڤەی  فەقهـــی 
ســـوننەت،  و  كتێـــب  لـــە  ئەوەیـــە  لەبـــەر  ئەمـــەش 
هەمـــوو ئەمانـــە هـــەن، )گشـــتی و تایبـــەت(، ) رەهـــا 
و ســـنووردار(، )هـــۆكاری دابەزینـــی ئایەتـــەكان(، 
ــل  ــل(، )دەلیـ ــل و مفصـ ــوخ(، )مجمـ ــخ و منسـ )ناسـ
ـــتنی  ـــتن(، ) تێگەیش ـــەت(، )دەق(، )تێگەیش و دەلال
مخالەفـــە و موافەقـــە(، ئەمانـــە هەمـــووی هـــەن 
بـــۆ  هەیـــە،  گـــەورە  زانایانـــی  بـــە  پێویســـتیان  و 
ئـــەوەی شـــرۆڤەی بكـــەن و لێیـــان تێبگەیـــن، بـــەڵام 
ســـەلەفییەكان دەڵێـــن نەخێـــر، ئێمـــە بڕوامـــان بـــە هیـــچ 
مەزهەبێـــك نییـــە، بـــەڵام راســـتیش ناكـــەن، چونكـــە 
ئەگـــەر لێیـــان تونـــد بكەیـــن، دەڵێـــن ئێمـــە حەنبەلییـــن، 
بـــەڵام ئەمانـــە حەنبەلییـــش نیـــن، ســـەر بـــە »ئیبـــن 
تەیمیـــە«ن، دیـــارە ئیبـــن تەیمیـــەش زۆر تونـــدڕۆ بـــووە، 
ـــۆ  ـــەوە ب ـــەم دەگەڕێت ـــەی یەك ـــە پل توندڕۆییەكەشـــی ب
دووەمیـــش  پلـــەی  بـــە  و  خـــۆی  ســـایكۆلۆژیەتی 

دەگەڕێتـــەوە بـــۆ ئـــەوەی كـــە ئـــەو لەســـەردەمێكدا 
ژیـــاوە، ســـەردەمی شـــەڕی تەتـــەرەكان بـــووە و هاتـــوون 
و وڵاتـــی ئیســـامییان داگیركـــردووە، هـــەر بۆیـــە 
ئەگـــەر ســـەرنج بدەیـــن، فەتـــوای زۆر تونـــد و ســـەیر 
ســـەیری هەیـــە، هەتـــا لـــە فەتوایەكـــدا دەڵێـــت: ئەگـــەر 
ــت  ــوت، دەبێـ ــژی گـ ــی نوێـ ــان نییەتـ ــە زمـ ــك بـ یەكێـ
ــەی  ــەر تۆبـ ــكات، ئەگـ ــە بـ ــت تۆبـ ــێ بكرێـ داوای لـ
ـــە  ـــت. ك ـــی و بكوژرێ ـــە گەردن ـــدەن ل ـــت ب ـــرد، دەبێ نەك
ئەمـــەش نـــە لـــە قورئانـــدا هەیـــە و نـــە لـــە ســـوننەت و 
نـــە هیـــچ زانایەكـــی ئیســـامی باســـی كـــردووە، بۆیـــە 
ـــن،  ـــی ســـۆفیگەری دەڵێی راســـتە ئێمـــەش وەك پێڕەوان
نییەتـــی نوێـــژ لـــە دڵدایـــە، بـــەڵام ئەگـــەر بـــە زمانیـــش 
گوتـــرا، ئـــەوە پاڵپشـــتە بـــۆ نییەتەكـــەی دڵ، ئەمـــە 
مەســـەلەیەكی زۆر ســـادەی فەقهییـــە، بـــەڵام ئیبـــن 

ــر دەكات. ــەر تەكفیـ ــە خەڵكـــی لەسـ تەیمیـ
* ئەگـــەر بـــاس لـــە ســـەلەفییە توندڕەوكانـــی 
ـــەن،  ـــان دەب ـــی ناوی ـــە وەهاب ـــن، دەبینیـــن ب ئەمـــڕۆ بكەی

ئایـــا دەكرێـــت بڵێیـــن ئەمانـــە وەهابیـــن؟
وەهابیـــن،  ئەمـــڕۆ  ســـەلەفییەكانی  بەڵـــێ،   -
شـــوێنكەوتووی قوتابخانـــەی محەمـــەدی كـــوڕی 
ـــەر  ـــە لەس ـــەم قوتابخانەی ـــەن و ئ ـــی نەجدیی عەبدلوەهاب
ــتار دامـــەزراوە  بنەمـــای توندڕۆیـــی و شـــەڕ و كوشـ
ــەر  ــەروەردە دەكات، ئەگـ ــە پـ ــەو ئامانجانـ ــك بـ و خەڵـ
كتێبەكـــەی  بـــۆ  پرســـە بگەڕێینـــەوە  ئـــەم  لەســـەر 
ـــووەو  مســـتەر هامفـــەر كـــە ســـیخوڕێكی ئینگلیـــزی ب
ـــی مســـتەر  ـــە ناونیشـــانی )دانپێدانانەكان كتێبەكـــەی ب
كۆلۆنیالەكانـــی  فەرمانگـــەی  لەلایـــەن  هامفـــەر( 
بەریتاینـــاوە بڵاوكراوەتـــەوە، ئـــەوەی تێـــدا گوتـــووە 
ـــۆ خـــۆی محەمـــەدی كـــوڕی  كـــە مســـتەر هامفـــەر ب
ـــەوەی بیـــكات  ـــۆ ئ ـــردووە، ب ـــەروەردە ك ـــی پ عەبدلوەهاب
بـــە گـــژی عوســـمانییەكان یاخـــود میســـردا، هـــەر 
ئەمانـــە بـــوون كـــە ســـەری ســـەدان زانـــای ســـێ 
و  شـــافعی  و  )حەنەفـــی  دیكـــە  مەزهەبەكـــەی 
مالكی(یـــان لـــە حیجـــاز بـــڕی، حەنبەلییەكانیـــش 
ــەوە،  ــان مانـ ــی خۆیـ ــی كۆنـ ــەر رەوتـ ــێكیان لەسـ بەشـ
بەشـــەكەی تریشـــی كـــە توندڕەوەكانـــی نـــاو مەزهەبـــی 
حەنبەلییـــن، ئـــەو بەشـــەن كـــە قوتابخانـــەی ئیبـــن 
تەیمیەیانـــە  لـــەو  ئەوەشـــی  پێكدەهێنـــن،  تەیمیـــە 
نەبووبێـــت، دەیانكوشـــتن، هـــەر لـــەو ســـەردەمە دەیـــان 
زانـــای كوردیـــش لـــە ترســـی ئـــەوان ســـەری خۆیـــان 
هەڵگـــرت و ئەوەشـــی بەردەســـتیان كـــەوت، كوشـــتیان، 
یەكێـــك لـــەو زانـــا گەورانـــەی كـــورد كـــە لـــە ترســـی 

ئەم سەلەفییانە باوەڕیان بەو 
جۆرەیە كە هەر كەسێك بە 
غەیری خودا سوێند بخوات، 

كافر دەبێت، بۆیە ئێستا 
كەسێك ئەگەر بڵێت: )بە 

سەری برایەتیمان، یان بە 
گۆڕی شەهیدان، یان یە گۆڕی 
هەر سەركردەیەكی كوردستان( 
ئیدی ئەو كەسە لای ئەوان بە 
كافر لە قەڵەم دەدرێت، كە 

تەكفیریشی كرد، خوێنی حەڵاڵ 
دەكات

سەلەفییەكانی ئەمڕۆ وەهابین، 
شوێنكەوتووی قوتابخانەی 

محەمەدی كوڕی عەبدلوەهابی 
نەجدییەن و ئەم قوتابخانەیە 

لەسەر بنەمای توندڕۆیی و شەڕ 
و كوشتار دامەزراوە و خەڵك 

بەو ئامانجانە پەروەردە دەكات

مستەر هامفەر كە سیخوڕێكی 
ئینگلیزی بووەو كتێبەكەی بە 
ناونیشانی )دانپێدانانەكانی 

مستەر هامفەر( لەلایەن 
فەرمانگەی كۆلۆنیالەكانی 

بەریتایناوە بڵاوكراوەتەوە، 
ئەوەی تێدا گوتووە كە مستەر 

هامفەر بۆ خۆی محەمەدی كوڕی 
عەبدلوەهابی پەروەردە كردووە، 

بۆ ئەوەی بیكات بە گژی 
عوسمانییەكان یاخود میسردا، 

هەر ئەمانە بوون كە سەری 
سەدان زانای سێ مەزهەبەكەی 

دیكە )حەنەفی و شافعی و 
مالكی(یان لە حیجاز بڕی

ئـــەوان ســـەری خـــۆی هەڵگـــرت لـــە ناوچەكانـــی 
عەبـــدوڵای  مـــەلا  شـــوان،  بـــووە  زوبیـــر  و  بەســـرە 
بەیتووشـــی یـــە كـــە خاوەنـــی دەیـــان كێتـــب و دانـــراوی 
شـــەرعی ئیســـامە. لایەنێكـــی دیكـــە كـــە ئـــەوان 
كاری لەســـەر دەكـــەن، مەســـەلەی رووكەشـــە، یـــان 
تەنیـــا هەوڵـــدەدەن بـــە شـــێوەیەكی حەرفـــی قورئـــان و 
ســـوننەت تەفســـیر بكـــەن، بـــەڵام پێڕەوانـــی ســـەلەفیی 
ســـاڵح، یـــان ســـۆفیگەرایی، مامەڵـــە لەگـــەڵ گیانـــی 
دەق و مەبەســـتەكانی شـــەرع دەكـــەن و وەریدەگـــرن. 
هـــەر بـــۆ نموونـــە فەرموودەیەكـــی پێغەمبـــەر) د.خ( 
هەیـــە كـــە دەفەرموێـــت: )نێوانـــی ئێمـــە و كوفـــر 
ــێك  ــە كەسـ ــەش واتـ ــە رووكـ ــەش بـ ــە(، ئەمـ نوێژكردنـ
نوێـــژی كـــرد موســـڵمانە، بـــەڵام كەســـێك نوێـــژی 
ــردن  ــە نوێژكـ ــن كـ ــەوان نازانـ ــەڵام ئـ ــرە، بـ ــرد كافـ نەكـ
لقێكـــی ئایینـــە، نـــەك بناغـــە و ئەســـڵی ئاییـــن، 
بناخـــەی ئاییـــن بریتییـــە لـــە )باوەڕبـــوون بـــە خـــوا 
و پێغەمبـــەر )د.خ(، باوەڕبـــوون بـــە فریشـــتەكان و 
كتێبـــە ئاســـمانییەكان و پێغەمبـــەران و رۆژی دوایـــی 
ـــە هـــەر  ـــاوەڕی ب ـــەدەر(، ئەگـــەر كەســـێك ب ـــەزاو ق و ق
یـــەك لەمانـــە نەبێـــت، كافـــر دەبێـــت، بـــەڵام لقـــی 
ئاییـــن دوو جـــۆرە، ئەگـــەر بـــاوەڕت پێـــی نەبێـــت، كافـــر 
دەبیـــت، بـــەڵام ئەگـــەر بـــاوەڕت پێـــی بێـــت و لەبـــەر 
ـــەر  ـــت، ه ـــر نابی ـــی كاف ـــەوا پێ ـــت، ئ ـــك نەیكەی هۆكارێ
بـــۆ نموونـــە: تـــۆ بـــاوەڕت بـــە نوێـــژە، بـــەڵام لەبـــەر 
تەمبەڵـــی نوێـــژ ناكـــەی، ئەمـــە پێـــی كافـــر نابیـــت، 
هەروەهـــا پێڕوانـــی تەریقـــەت پێیانوایـــە پرســـی تەكفیـــر 
و تەفســـیق، ئیشـــی ئێمـــە نییـــە و دەبێـــت دادگای 
شـــەرعی یـــەكای بكاتـــەوە، لـــە ئێستاشـــدا ئـــەم دادگا 
شـــەرعییە بوونـــی نییـــە. ئێمـــەش ئێســـتا لـــە دەوڵەتـــدا 
دەژیـــن، نـــەك لـــە خەلافـــەت، بۆیـــە مـــن چـــۆن وەك 
ـــم،  ـــە نیشـــتەجێ ب ـــەم دەوڵەت ـــە ل ـــۆم هەی موســـڵمانێك ب
بـــە هەمـــان شـــێوە كەســـێكی كریســـتیان، یـــان ئێزیدییـــش 
بـــۆی هەیـــە هاووڵاتـــی ئـــەم دەوڵەتـــە بێـــت، وەك چـــۆن 
كریســـتیان، یـــان ئێزدییـــەك بـــۆی نییـــە دەوڵەتێكـــی 
فـــەرزی  منـــدا  بەســـەر  و  رابگەیەنێـــت  ئایینـــی 
ــە دەوڵەتێكـــی  ــۆم نییـ ــڵمانیش بـ بـــكات، منـــی موسـ
ئیســـامی رابگەیەنـــم و بـــە زۆر بەســـەر خەڵكـــی 
غەیـــرە موســـڵماندا فـــەرزی بكـــەم. جیاوازییەكـــی 
دیكـــەی نێـــوان ســـەلەفەییەكان و ئەهلـــی تەریقەتـــی 
ـــڕوای  ـــە كـــە ئەهلـــی تەریقـــەت ب ســـۆفیگەرایی ئەوەی
ـــە  ـــە ئەحكامـــی شـــەرعی و زانســـتیی ئەخـــاق هەی ب
لـــە  غەزالـــی  ئیمامـــی  گرێـــدراون،  پێكـــەوە  كـــە 

»مســـتصفی«یدا نووســـیویەتی: »ئەگـــەر ســـەیری 
 6236 ئایەتەكانـــی  ژمـــارەی  بكەیـــن،  قورئـــان 
ـــە ئەحكامـــی  ـــە ب ـــە، تەنیـــا 430 ئایەتـــی تایبەت ئایەت
فیقهیـــی عەمەلـــی..« واتـــە: لـــە كـــۆی هەمـــوو 
ئایەتەكانـــی قورئانـــی پیـــرۆز 93%ی پەیوەنـــدی بـــە 
رەفتـــار و ئەخاقـــەوە هەیـــە و تەنیـــا 7%ی پەیوەنـــدی 
ـــەڵام  ـــە، ب ـــە ئەحكامـــی عەمەلیـــی شـــەرعییەوە هەی ب
ســـەلەفییەكان دەســـتبەرداری رەفتـــار و ئـــاكار بـــوون و 
ـــەش دەدەن،  ـــتی رووك ـــك ش ـــە هەندێ ـــا گرنگـــی ب تەنی
بـــۆ نموونـــە: دەبێـــت ریشـــت ئەوەنـــدە دریـــژ بێـــت، 
ــێوازێكی  ــە شـ ــت، بـ ــورت بێـ ــت كـ ــەرواڵەكەت دەبێـ شـ
هەروەهـــا  بگریـــت،  نوێـــژ  بـــۆ  دەســـت  تایبەتـــی 
بـــە  ئیمانمـــان  دەڵێـــن  ئەگەرچـــی  ســـەلەفییەكان 
ـــەن،  ـــەم شـــتە رووكەشـــانەی دەك ـــەڵام ئ ـــە، ب حـــزب نیی
ــان  ــە خۆیـ ــۆ ئەوەیـ ــزب و بـ ــۆ حـ ــان بـ ــان هێمـ هەموویـ
ــانە  ــەو رووكەشـ ــەوە و بـ ــە جیابكەنـ ــە خەڵكـــی دیكـ لـ
بناســـرێنەوە. هـــەر لەســـەر شـــتی رووكەشـــیش خەڵـــك 
كافـــر دەكـــەن و دەیكـــوژن، هـــەر بـــۆ نموونـــە، ئێســـتا 
كەســـێك ببینـــن خـــۆی دەكات بـــە مەیخانەیەكـــدا، 
ــەن و خوێنـــی حـــەڵاڵ  ــەر كافـــری دەكـ ــەوان یەكسـ ئـ
دەكـــەن، بەبـــێ ئـــەوەی بزانـــن ئـــەم كەســـە بـــۆ چـــووە 
تینوویەتـــی  دەڵێـــت،  كـــێ  مەیخانەیـــە،  ئـــەو  بـــۆ 
ـــەدا،  ـــەو مەیخانەی ـــكات ب ناچـــاری نەكـــردووە خـــۆی ب
ئەمـــە لـــە كاتێكـــدا ئەگـــەر تینوویەتـــی ناچـــاری 
بـــكات، چەنـــد دڵۆپێـــك مەییـــش بخواتـــەوە بـــۆ ئـــەوەی 
تینوویەتییەكـــەی نەیكوژێـــت، ئـــەوا بـــە پارێـــزگاری 
لـــە نەفـــس دادەنرێـــت، پارێـــزگاری لـــە نەفســـیش 
لـــە پێـــش پارێزگاریكردنـــە لـــە ئەقـــڵ لـــە ریزبەنـــدی 
مەقاســـیدی شـــەریعەتدا وەك ئیمامـــی غەزالـــی و 

ــردووە. ــیان كـ ــەدی باسـ ــیفەددینی ئامـ ــان سـ پاشـ
* ئێمـــە لـــە كوردســـتان چەنـــد جۆرێك ســـەلەفیمان 
هەیـــە، هەمانـــە ســـەلەفییەو حزبێكـــی سیاســـییە، 
خەڵـــك  مزگەوتـــەكان  لـــە  و  ســـەلەفییە  هەمانـــە 
پـــەروەردە دەكات، هەمانـــە مـــەلای ســـەر مینبـــەرە 
ـــە  ـــی ئاســـمانی هەی ـــار دەدات، هەشـــمانە كەناڵ و گوت
ــە  ــا پێتوایـ ــەوە، ئایـ ــرە بڵاودەكاتـ ــەم فیكـ ــە ئـ و رۆژانـ

ــان یـــەك شـــتن؟ ئەوانـــە هەموویـ
ســـەلەفییانە  ئـــەو  باســـی  ســـەرەتا  ئەگـــەر   -
ــە لای  ــە چوونەتـ ــە، ئەمانـ ــان نییـ ــە حزبیـ ــن كـ بكەیـ
بەرپرســـانی كوردســـتان و پێیانگوتـــوون ئێمـــە هەقمـــان 
بەســـەر حوكـــم و دەوڵەتـــەوە نییـــە، ئێمـــە تەنیـــا ئیشـــی 
خۆمـــان دەكەیـــن، مـــن پێموایـــە بـــەم قســـانە بەرپرســـانی 

ئێستا لە دەوڵەتدا دەژین، 
نەك لە خەلافەت، بۆیە من 
چۆن وەك موسڵمانێك بۆم 
هەیە لەم دەوڵەتە نیشتەجێ 
بم، بە هەمان شێوە كەسێكی 
كریستیان، یان ئێزیدییش بۆی 
هەیە هاووڵاتی ئەم دەوڵەتە 
بێت، وەك چۆن كریستیان، 
یان ئێزدییەك بۆی نییە 
دەوڵەتێكی ئایینی رابگەیەنێت 
و بەسەر مندا فەرزی بكات، منی 
موسڵمانیش بۆم نییە دەوڵەتێكی 
ئیسلامی رابگەیەنم و بە زۆر 
بەسەر خەڵكی غەیرە موسڵماندا 
فەرزی بكەم

لە كۆی هەموو ئایەتەكانی 
قورئانی پیرۆز 93%ی پەیوەندی 
بە رەفتار و ئەخلاقەوە هەیە 
و تەنیا 7%ی پەیوەندی بە 
ئەحكامی عەمەلیی شەرعییەوە 
هەیە

سەلەفییەكان راست ناكەن كە 
دەڵێن ئێمە حزب دروست ناكەین 
و هەقی حوكم و دەوڵەتمان 
نییە، ئەم قسەیەی ئەوان تا 
ئەو خاڵە راستە كە فرسەتیان 
بۆ هەڵدەكەوێت، ئەگەر 
فرسەتیان بۆ هەڵكەوت، ناهێڵن 
لە غەیری خۆیان كەسی دیكە 
وجوودی هەبێت

كوردســـتانیان هەڵخەڵەتانـــدووە و ســـەلەفییەكان راســـت 
ناكـــەن كـــە دەڵێـــن ئێمـــە حـــزب دروســـت ناكەیـــن و 
هەقـــی حوكـــم و دەوڵەتمـــان نییـــە، ئـــەم قســـەیەی 
ئـــەوان تـــا ئـــەو خاڵـــە راســـتە كـــە فرســـەتیان بـــۆ 
هەڵدەكەوێـــت، ئەگـــەر فرســـەتیان بـــۆ هەڵكـــەوت، 
ـــان كەســـی دیكـــە وجـــوودی  ـــری خۆی ـــە غەی ـــن ل ناهێڵ
قســـانەی  ئـــەو  بەهـــۆی  ئێســـتا  بـــەڵام  هەبێـــت، 
كردوویانـــە ســـەلەفییەكان جێگـــەی خۆیـــان كردووەتەوە، 
لـــە  دەداتـــێ،  مزگەوتیـــان  كوردســـتان  دەســـەڵاتی 
زانكـــۆ و پەیمانگاكانـــدا جێیـــان بـــۆ كراوەتـــەوە و دەرس 
دەڵێنـــەوە، ئـــەوان لـــەم رێگەیـــەوە وردە وردە ژەهرەكـــەی 
و  نەفســـی  رووی  لـــە  خەڵـــك  و  دەڕێـــژن  خۆیـــان 
عەقائیدییـــەوە بـــۆ هـــزری داعشـــی ئامـــادە دەكـــەن. 
باشـــە ئـــەو خەڵكانـــەی چوونـــە نـــاو داعـــش لـــە كوێـــوە 
چـــوون؟ ئایـــا لەنـــاو شـــار و گوندەكانـــی كوردســـتان و 
عێـــراق و شـــام و میســـر و وڵاتانـــی دیكـــەوە نەچـــوون؟ 
ــۆ  ــن بـ ــتان هەبـ ــە كوردسـ ــك لـ ــت خەڵكانێـ ــارە دەبێـ دیـ
ئـــەوەی ئـــەو خەڵكانـــە بنێرنـــە نـــاو داعـــش، بۆیـــە ئێمـــە 
ــاو  ــەر نـ ــر هـ ــەلەفییەت لەژێـ ــی سـ ــە پێڕەوانـ پێمانوایـ
و نیشـــانێكدا بێـــت، هـــەر داعشـــە، لەمـــەش زیاتـــر 
ـــەڵام  ـــن: هەمـــوو ســـەلەفییەك داعشـــە، ب دەتوانیـــن بڵێ
ــەر  ــەش لەبـ ــە. ئەمـ ــەلەفی نییـ ــێك سـ ــوو داعشـ هەمـ
ئەوەیـــە داعشـــمان هەیـــە كۆنـــە بەعســـییە بـــۆ مەرامـــی 
خـــۆی چووەتـــە نـــاو داعـــش، هـــەر بـــۆ نموونـــە ئـــەو 
بەنـــاو مەلایـــەی كـــە لـــە چەنـــد رۆژی رابـــردوودا 
لـــە ســـەر شاشـــەكان ئیعتیرافاتـــی كـــردو ئێســـتا لای 
ــە  ــە داعشـ ــت كـ ــەوەدا دەنێـ ــۆی دان بـ ــە و خـ ئاسایشـ
ــە  ــاڵی 2014وە، باشـ ــە سـ ــەوان داوە لـ ــی بـ و بەیعەتـ
ســـەلەفییە یـــان نـــە؟ هەتـــا كەســـێكی باوەڕپێكـــراو 
بـــۆی باســـكردم، كـــە بابەگـــەورەی ئـــەم تیرۆریســـتە 
ســـەلەفییە كـــە زانایەكـــی ئەهلـــی تەریقـــەت بـــوو، 15 
ســـاڵ لەمەوپێـــش لـــە ماڵەكـــەی خـــۆی دەریكـــردووە و 
نەهێشـــتووە ســـەر بـــە ماڵەكەیـــدا بـــكات، چونكـــە ئـــەو 
پیـــاوە گەورەیـــە دەیزانـــی كـــە لـــە رەوتـــی ســـەلەفییە و 

چ ژەهرێـــك لـــە كوردســـتاندا بڵاودەكاتـــەوە.
* ئەگـــەر بەراوردێكـــی دیكـــە بكەیـــن، جیاوازیـــی 
نێـــوان پێڕەوانـــی ئیخـــوان موســـلمین و ســـەلەفییەكان 
چییـــە؟ چونكـــە وتـــت ســـەلەفییەكان دژی ئیخـــوان 

موسلمینیشـــن؟ 
- پێڕەوانـــی ئیخـــوان موســـلیمین دەڵێـــن ئێمـــە 
وەك فیكـــر، فیكرێكـــی ســـەلەفیمان هەیـــە، بـــەڵام 
بەننـــا  حەســـەن  قۆناغـــی  قۆناغـــە،  دوو  ئیخـــوان 

حەســـەن  قۆناخـــی  قوتـــب،  ســـەید  قۆناخـــی  و، 
بەننـــا، ســـەردەمی عیرفانـــی بـــووە، تـــا راددەیـــەك 
بانگخوازێكـــی میانـــڕەوی عێرفانـــی بـــووە، بـــەڵام لـــە 
قۆناغـــی ســـەید قوتـــب لەبـــەر ئـــەوەی لەســـەردەمی 
جەمـــال عەبدولناســـر زیندانـــی دەكرێـــت، ئەویـــش بـــە 
هەمـــان شـــێوەی ئیبـــن تەیمیـــە كـــە لـــە زیندانـــدا بـــووە، 
فەتواكانـــی ئاگریـــن و زۆر تونـــدن، بۆیـــە ســـەید 
قوتبیـــش تەمســـیلی ســـەرەتاكانی فیكرێكـــی داعشـــی 
دەكات، چونكـــە بـــە ئاشـــكرا لـــە دەیـــان جێگـــەدا لـــە 
نووســـراوەكانیدا بەتایبـــەت )فـــی ظـــال(:« تەكفیـــری 
كۆمەڵگـــەو )تهجیـــل(ی كۆمەڵگـــە دەكات، چونكـــە 
ـــەو كتێبـــە ناكـــەن، كـــە خـــودا  ـــەو حوكـــم ب ـــە دیـــدی ئ ب
ناردوویەتـــە خـــوارەوە، بـــەو هۆیـــەوە دەســـەڵات كافـــرە 
و ئـــەو گەلـــەش كـــە ئـــەو حكومـــە قبـــووڵ بـــكات، 
لـــە فیكـــری  ئەمـــەش جۆرێكـــە  كافـــرە،  ئەویـــش 
بـــەڵام یەكگرتـــووی ئیســـامی دەڵێـــن،  داعشـــی، 
ـــن  ـــب نی ـــەید قوت ـــەی س ـــەو توندڕەویی ـــە لەگـــەڵ ئ ئێم
و، دەچینـــەوە ســـەر حەســـەن بەننـــا، ئـــەم پیـــاوەش مـــن 
وەك لـــە ســـەریم خوێندووەتـــەوە پیاوێكـــی ســـۆفیگەر 

ــووە. ــی بـ و عیرفانـ
* لـــەو ماوەیـــەی ئیخـــوان دەســـەڵاتی میســـری 
كەوتـــە دەســـت، ئایـــا محەمـــەد مورســـیش هـــەر وا 

تونـــدڕۆ نەبـــوو؟ 
- محەمـــەد مورســـی نەیتوانـــی وەك پێویســـت 
ــك  ــرد، یەكێـ ــی كـ ــەی زۆریشـ ــكات و هەڵـ ــۆرم بـ ریفـ
كۆمـــاری  لەگـــەڵ  بـــوو  ئـــەوە  هەڵەكانـــی  لـــە 
ئیســـامیی ئێـــران رێككـــەوت و بـــۆ یەكەمجـــار لـــە 
دوای راگەیاندنـــی كۆمـــاری ئیســـامییەوە یەكـــەم 
ــەی  ــە فڕۆكەخانـ ــامی لـ ــاری ئیسـ ــەی كۆمـ فڕۆكـ
ئەســـوان نیشـــتەوە، ئەمـــەش هەڵەیەكـــی گـــەورە بـــوو 
ــە تـــەك  ــا پەیوەندییەكانیشـــی لـ ــە كـــردی، هەروەهـ كـ
حزبـــی نـــوری ســـەلەفی میســـری و ســـەلەفییەكانی 

میســـر و خەلیجـــدا ئاشـــكرایە.
موســـلیمین،  ئیخـــوان  پێڕەوانـــی  ئایـــا   *
رەتدەكەنـــەوە؟  ســـەلەفییەت  ســـەرچاوەكانی 
و  وەردەگـــرن  ســـەرچاوانە  لـــەو  بەشـــێك   -
بەشێكیشـــی خۆیـــان ســـەرچاوەی دیكەیـــان هەیـــە، 
ــەوا،  ــەید قوتـــب، ســـەعید حـ ــا، سـ ــەن بەننـ وەك حەسـ
فەتحـــی یەكیـــن، یوســـف قـــەرەزاوی، ئێســـتا قـــەرەزاوی 
لـــە ئیخوانـــەوە بـــەرەو ســـەلەفییەت و داعشـــییەت 
بـــە  لـــە شـــامدا  رۆیشـــتووە و فەتـــوای جیهـــادی 
یەكگرتـــووەكان  پرســـە  ئـــەم  لەســـەر  دا،  ئاشـــكرا 

سەلەفییەكان جێگەی خۆیان 
كردووەتەوە، دەسەڵاتی 

كوردستان مزگەوتیان دەداتێ، 
لە زانكۆ و پەیمانگاكاندا جێیان 
بۆ كراوەتەوە و دەرس دەڵێنەوە، 

ئەوان لەم رێگەیەوە وردە 
وردە ژەهرەكەی خۆیان دەڕێژن 

و خەڵك لە رووی نەفسی و 
عەقائیدییەوە بۆ هزری داعشی 

ئامادە دەكەن

لەهەر وڵاتێكی عەرەبی و 
ئیسلامیدا، حزبێكی كۆمۆنیستی 

هەبووبێت، لەبەرامبەریدا 
حزبێكی ئیخوان موسلمینی بۆ 

دروستكراوە

لە كوردستاندا ئەم فیكرە 
داعشییە بوونی هەیە و لە یەك 

هەل و وەرچەرخانی بچووكدا 
دەبنە ئەو داعشەی كە خەڵكی 

سەردەبڕی

بوونەتـــە دوو بـــەرە، بەرەیەكیـــان لـــە كوردســـتانەوە 
پشـــتگیرییان دەكـــرد، هەتـــا لـــە خۆپیشـــاندانەكانی 
بـــەر دەركـــی ســـەرای ســـلێمانی وێنـــەی محەمـــەد 
مورســـییان بـــەرز دەكـــردەوە، یەعنـــی بێگانەپەرســـتییان 
گەیشـــتبووە ئـــەو ئاســـتە، بـــەڵام بەشێكیشـــیان زانییـــان 
فەتواكـــەی قـــەرەزاوی هەڵەیـــە، هـــەر بـــۆ نموونـــە 
كەســـێكی وەك د.محەمـــەد ســـەعید رەمـــەزان بوتـــی 
دەیگـــوت:  بـــوو،  عیرفانـــی  كەســـایەتییەكی  كـــە 
لەبـــەر  جیهـــاد،  ناگوترێـــت  پێـــی  شـــام  ئەمـــەی 
ــە  ــت، كـ ــاد دەدەیـ ــوای جیهـ ــۆ فەتـ ــك تـ ــەوەی كاتێـ ئـ
بتوانیـــت بـــە جیهـــاد كێشـــەكە چارەســـەر بكەیـــت، 
فەتـــوای جیهـــاد لـــە دژی رژێمـــی ئەســـەد ئاســـانە، 
بـــەڵام ئەســـەد بـــە تەنیـــا نییـــە، ئەســـەد ئێرانـــی لـــە 
پشـــتە و رووســـیاش لـــە پشـــتی هەردووكیانـــە، بۆیـــە 
ـــەڕ و وشـــك پێكـــەوە دەســـووتێنێت.  ـــوای جیهـــاد ت فەت
موســـلمینیش  ئیخـــوان  قوتابخانـــەی  بەهەرحـــاڵ 
 70 وەك  و  دیـــارە  پێـــوە  دیـــاری  وەرچەرخانێكـــی 
ـــزی  ـــە كـــە مەرجەعێكـــی بەهێ ـــش ئێســـتا نیی ســـاڵ پێ
هەبێـــت، ئـــەوكات رۆژئـــاوا پشـــتگیری لێدەكـــرد بـــۆ 
ــی  ــی عەرەبـ ــەر وڵاتێكـ ــت، لەهـ ــی كۆمۆنیسـ دژایەتـ
و ئیســـامیدا، حزبێكـــی كۆمۆنیســـتی هەبووبێـــت، 
لـــە بەرامبەریـــدا حزبێكـــی ئیخـــوان موســـلمینی بـــۆ 

دروســـتكراوە.
ـــن، بناخـــەی دروســـتكردنی  ـــت بڵێی ـــا دەكرێ * ئای
ــی  ــە رەوتـ ــتان لـ ــۆ ئەفغانسـ ــان بـ ــد و ناردنیـ موجاهیـ

ئیخـــوان موســـلمینەوە ســـەرچاوەی گرتـــووە؟
ئەمریـــكا  و  بەگشـــتی  رۆژئـــاوا  بێگومـــان   -
بەتایبەتـــی هانـــدەری ئـــەوان بـــوون، ئەگەرچـــی لەنـــاو 
خۆشـــیاندا خەڵكانێـــك هەبـــوون كـــە ئامادەباشـــییان 
بـــۆ جیهـــاد هەبـــووە، هەربۆیـــە رەوتێكـــی توندڕەویـــان 
ــد رب  ــی »عبـ ــە رێـ ــتكردو لـ ــەكان دروسـ ــە ئیخوانـ لـ
الرســـول و برهـــان الدیـــن ربانـــی« كـــە بۆخۆیـــان لـــە 
ــە  ــعودییەوە لـ ــە سـ ــان لـ ــوون، پاشـ ــوان بـ ــی ئیخـ رەوتـ
رێگـــەی عەبـــدوڵا عەزامـــەوە كـــە ئیخوانـــی بـــوو، 
گرووپیـــان دەنـــاردە ئەفغانســـتان، پاشـــان ئوســـامە 
بـــن لادن و زەواهیـــری كـــە ئەوانیـــش هەردووكیـــان 
لەلایـــەن  ئەمانـــە  پاشـــانیش  بـــوون،  ئیخوانـــی 
ـــە ســـعودیەوە پشـــتگیری  ـــە ل ـــەوە ك ســـەلەفییە تازەكان
ــردران  ــەوە دەنێـ ــی ئەفغانـ ــاو مجاهیدانـ ــە نـ ــران بـ دەكـ
ـــدڕۆ  ـــر گرووپـــی دیكـــەی تون ـــۆ ئەفغانســـتان و دوات ب
دروســـتكران بـــۆ شیشـــان و داغســـتان، دەوڵەتانـــی 
بـــە  ئاســـیا،  رۆژهەڵاتـــی  باشـــووری  بەڵـــكان، 

موبارەكـــی و ئاگاداریـــی ئەمریـــكا و ئامانجیـــش 
لەمانـــە دوای دژایەیتكردنـــی كۆمۆنیســـت، بـــۆ ئـــەوە 
بـــوو كـــە كێشـــە و پەرتەوازەیـــی لـــە نێـــوان موســـڵماناندا 
دروســـت بكـــەن، عێـــراق و ئەفغانســـتان و شـــام و 

یەمەنیـــش باشـــترین شـــاهیدحاڵن.
* ئاشـــكرایە دوای ئـــەوەی ســـۆڤیەتی پێشـــوو 
لادن،  بـــن  ئوســـامە  كشـــایەوە،  ئەفغانســـتان  لـــە 
ئایـــا قاعیـــدە  رێكخـــراوی قاعیـــدەی راگەیانـــد، 

مانـــای چییـــە؟ 
- قاعیـــدە واتـــە بناغـــەی جیهـــاد، واتـــە بناغـــەی 
جیهـــاد لـــە ئەفغانســـتان لـــە عێـــراق لـــە هـــەر شـــوێنێك 
كـــە لقێكـــی ئـــەم رێكخـــراوەی تێدابێـــت، ئەمـــەش 
مانـــای ئەوەیـــە بناغـــە پێویســـتی بـــە ســـەركردە نییـــە، 
بۆیـــە بـــەم شـــێوازە گەنجێگـــی زۆریـــان هەڵخەڵەتانـــد. 
بـــن لادن پێیوابـــوو چـــۆن لـــە ئەفغانســـتان توانییـــان 
بـــەرەی رۆژهـــەڵات )كـــە ســـۆڤیەت نوێنەرایەتیـــی 
ـــەرەی  ـــوو دەتوانێـــت ب ـــڕوای واب دەكـــرد( شـــكاندیان، ب
ــەركردایەتی دەكات(  ــكا سـ ــە ئەمریـ ــاواش )كـ رۆژئـ
دامەزراندنـــی  دوای  بۆیـــە  دەشـــكێنێت،  ئەویـــش 
قاعیـــدە، هەمـــوو رۆژئـــاوای كـــردە ئامانـــج، هەتـــا 
لـــە 11ی ســـێپتەمبەری 2001 هـــەردوو باڵەخانـــەی 
تەقانـــدەوە،  نیویـــۆرك  لـــە  جیهانـــی  بازرگانیـــی 
دوای ئـــەم كارەســـاتە كـــە رۆژئـــاوا ئەفغانســـتانی 
ــراق  ــی عێـ ــدە لقەكانـ ــراوی قاعیـ ــرد، رێكخـ داگیركـ
و شـــام و بۆكۆحـــەرام و چەندیـــن نـــاوی دیكـــەی 
دروســـت كـــرد، بـــۆ ئـــەوەی هێزەكانـــی ئەمریـــكا و ناتـــۆ 
لـــە ئەفغانســـتان بـــڵاوە پێبـــكات، كەواتـــە لقەكانـــی 
ــەر  ــت، هـ ــی هەبێـ ــەر ناوێكـ ــدە هـ ــراوی قاعیـ رێكخـ
داعشـــە، ئـــەم فیكـــرەش لـــە هـــەر شـــوێنێك بوونـــی 
هەبـــوو، تەنیـــا پێویســـتی بـــە یـــەك وەرچەرخانـــە 
ــە لـــە  ــتییەوە بـــۆ توندوتیـــژی، مـــن پێموایـ ــە ئاشـ لـ
ـــە و  ـــی هەی ـــرە داعشـــییە بوون ـــەم فیك ـــتاندا ئ كوردس
لـــە یـــەك هـــەل و وەرچەرخانـــی بچووكـــدا دەبنـــە ئـــەو 

داعشـــەی كـــە خەڵكـــی ســـەردەبڕی.
و  ســـەلەفی  حزبـــی  باســـی  جۆرێـــك  بـــە   *
ئیخوانـــی دەكەیـــت، كـــە فرســـەتیان بـــۆ هەڵكـــەوت، 
یـــان ئـــەو وەرچەرخانـــە روویـــدا، دەبنـــە شـــتێكی 
ــتاندا  ــاو پەرلەمانـــی كوردسـ ــتا لەنـ دی، بـــەڵام ئێسـ
نوێنەرانـــی حزبـــە ســـەلەفی و ئیخوانییـــەكان بوونیـــان 

ــە؟  ــی نییـ ــەی مەترسـ ــە جێگـ ــا ئەمـ ــە، ئایـ هەیـ
ـــە وەرچەرخـــان  ـــە ل ـــم، ئێم - مـــن راشـــكاوانە دەڵێ
ــاڵی 1992  ــە لـــە سـ ــەر بـــۆ نموونـ ئەمیـــن نیـــن، هـ

لە ناو فیكری سەلەفییەتدا، 
تاكتیك هەیە، نەك ستراتیژ، 
بۆیە ئەگەر هەتا رۆژی قیامەت 
كابرای سەلەفی بڵێ من بڕوام 
بە سیاسەت نییە، یان بڕوام 
بە پەرلەمان نییە، كە بۆی 
هەڵكەوت سیاسەت دەكات، 
كە بۆی هەڵكەوت دەبێتە 
پەرلەمانتار، سەلەفییەكان 
كە بۆیان هەڵكەوت تەكفیر و 
جیهاد دەكەن، بەڵام كە بۆشیان 
هەڵنەكەوت دادەنیشن و بەناو 
بانگخوازی دەكەن

ئەو مزگەوتەی لەسەر بنەمای 
خواپەرستی دادەمەزرێت 
و بۆ خواپەرستی گوتاری 
تێدا دەدرێت، ئەوا هەرگیز 
ئەو مزگەوتە توندڕەوی 
بەرهەم ناهێنێت، بەڵام ئەو 
مزگەوتانەی دوای دروستبوونی 
رەوتە ئیسلامییە جیهادییەكان 
پەیدابوون، یان ئەو رەوتە 
ئیسلامییانە ئیستغلالیان دەكەن، 
بە راستی ئەم مزگەوتانە بەكار 
دەهێنرێن بۆ كاری سیاسی و 
مەلاكانیشیان وەك كادری سیاسی 
گوتار دەدەن

سەلەفییەكان بڕوایان بە 
گۆڕستان نییە، هەر لەسەر ئەم 
بنەمایەش بوون چوون مەزاری 
شێخانی بیارەیان هەڵكەندەوە 
و خاپووریان كرد، بۆشیان 
هەڵبكەوێت لە هەر كاتێك 
و شوێنیكدا بێت، دووبارەی 
دەكەنەوە

ئیســـامی  بزووتنـــەوەی  تەنیـــا  كات  ئـــەو  كـــە 
هەبـــوو، یەكگرتـــوو خـــۆی رانەگەیاندبـــوو، بـــەڵام 
پشـــتگیریی  ســـاڵەدا  ئـــەو  هەڵبژاردنەكانـــی  لـــە 
ــەوەی  ــرد، كاتێـــك بزووتنـ ــەوەی ئیســـامی كـ بزووتنـ
تەنیـــا  تێنەپەڕانـــدو  بەربەســـتی 7%ی  ئیســـامی 
نـــاو  بچێتـــە  نەیتوانـــی  و  هێنـــا  نزیكـــەی 5%ی 
پەرلەمانـــەوە، پاشـــان پارتـــی بـــووە 51% و یەكێتـــی 
ــد،  ــان راگەیانـ ــە پەنجایـ ــا بـ ــوو پەنجـ ــەوە بـ 49%، ئـ
ــە ئـــەوكات  ســـەركردەیەكی حیزبێكـــی ئیســـامی كـ
بەشـــێك بـــوو لـــە بزووتنـــەوە، كتێبێكـــی نووســـی بـــە 
ـــەم  ـــدا(، ب ـــوان ئیمـــان و پەرلەمان ـــه نێ ناونیشـــانی ) ل
كتێبـــە تەكفیـــری هـــەر كەســـێكی دەكـــرد كـــە دەچـــووە 
نـــاو پەرلەمـــان، ئەمـــە لەگـــەڵ ئـــەوەی چەنـــد ئەنـــدام 
پەرلەمانتارێكـــی ئـــەو ســـەردەمە مـــەلا و زانایانـــی 
ئیســـامی بـــوون كـــە لـــە رێگـــەی یەكێتـــی زانایانـــی 
ئیســـامییەوە پاڵێورابـــوون و بوونـــە پەرلەمانتـــار، ئـــەم 
ــان  ــە خۆیـ ــوو كـ ــەوە بـ ــەر ئـ ــا لەبـ ــە تەنیـ تەكفیركردنـ
ـــەوە، ئەگـــەر وانییـــە  ـــاو پەرلەمان نەیانتوانـــی بچنـــە ن
ئـــەی بـــۆ بەشـــداریی هەڵبژاردنەكەیـــان كـــرد؟ یـــان 
ــادی  ــە حزبێكـــی ئیســـامی جیهـ ــر كـ بۆچـــی دواتـ
پەرلەمانەكـــەی  هـــەر  كـــە  پەرلەمـــان  راگەیانـــد، 
1992ە و هەمـــان پێـــڕەوی ناوخـــۆی هەیـــە، بۆچـــی 
ئێســـتا دەچنـــە پەرلەمـــان و خۆیـــان كافـــر نابـــن، ئـــەو 
ـــر  ـــێ تەكفی ـــی پ ـــرادەرە پەرلەمان ـــەو ب ـــە ئ ـــەی ك كتێب
بەرژەوەندییەكـــەی  كـــە  كاتێكدایـــە  لـــە  دەكـــرد، 
بەوجـــۆرە بـــووە كـــە خـــۆی لـــە دەرەوەی پەرلەمـــان بووە، 
ـــت، شـــتێكی دیكـــە  ـــت بچێ ـــە دەتوانێ ـــەڵام ئێســـتا ك ب
دەڵێـــت. لێـــرەدا مەبەســـتم ئەوەیـــە لـــە نـــاو فیكـــری 
ســـەلەفییەتدا، تاكتیـــك هەیـــە، نـــەك ســـتراتیژ، بۆیـــە 
ــەلەفی  ــرای سـ ــەت كابـ ــا رۆژی قیامـ ــەر هەتـ ئەگـ
ــڕوام  ــان بـ ــە، یـ ــەت نییـ ــە سیاسـ ــڕوام بـ ــن بـ بڵـــێ مـ
بـــە پەرلەمـــان نییـــە، كـــە بـــۆی هەڵكـــەوت سیاســـەت 
دەكات، كـــە بـــۆی هەڵكـــەوت دەبێتـــە پەرلەمانتـــار، 
و  تەكفیـــر  هەڵكـــەوت  بۆیـــان  كـــە  ســـەلەفییەكان 
جیهـــاد دەكـــەن، بـــەڵام كـــە بۆشـــیان هەڵنەكـــەوت 

ــەن. ــوازی دەكـ ــاو بانگخـ ــن و بەنـ دادەنیشـ
* ئەگـــەر بێینـــە ســـەر گوتـــاری مزگەوتـــەكان، 
دیـــارە ئێســـتا لـــە بەشـــێكی مینـــەری مزگەوتـــەكان 
هەندێـــك مـــەلا گوتـــاری تونـــد دەدەن بـــە بیانـــووی 
ئـــەم  ئایـــا  رادرەبڕینـــە،  ئازادیـــی  ئەمـــە  ئـــەوەی 
گوتـــارە توندانـــەش هـــەر ئـــەو ژەهـــرە نییـــە كـــە لـــە 

ــەوە؟ ــڵاوی دەكەنـ ــتاندا بـ كوردسـ

مزگەوتـــەی  ئـــەو  جـــۆرە،  دوو  مزگـــەوت   -
ــۆ  ــت و بـ ــتی دادەمەزرێـ ــای خواپەرسـ ــەر بنەمـ لەسـ
خواپەرســـتی گوتـــاری تێـــدا دەدرێـــت، ئـــەوا هەرگیـــز 
ـــەڵام  ـــت، ب ـــەم ناهێنێ ـــدڕەوی بەره ـــە تون ـــەو مزگەوت ئ
رەوتـــە  دروســـتبوونی  دوای  مزگەوتانـــەی  ئـــەو 
ئیســـامییە جیهادییـــەكان پەیدابـــوون، یـــان ئـــەو رەوتـــە 
ـــەم  ـــە راســـتی ئ ئیســـامییانە ئیســـتغالیان دەكـــەن، ب
مزگەوتانـــە بەكاردەهێنرێـــن بـــۆ كاری سیاســـی و 
مەلاكانیشـــیان وەك كادری سیاســـی گوتـــار دەدەن، 
ــۆ  ــك بـ ــتی خەڵـ ــە راسـ ــەی بـ ــەو مزگەوتانـ ــە ئـ بۆیـ
خواپەرســـتی رووی تێـــدەكات و مەلاكـــەش تەنیـــا لـــە 
ــتگیری  ــار دەدات، دەبێـــت پشـ ــوادا گوتـ ــاوی خـ پێنـ
بكرێـــت، بـــەڵام ئـــەو مزگەوتانـــەی بـــۆ خۆڵكردنـــە 
موســـڵمانان  پەرتەوازەیـــی  و  خەڵـــك  چـــاوی 
بەكاردەهێنرێـــت، ئەمانـــە لـــە قورئانیشـــدا باســـكراون 
و كاتـــی خـــۆی لـــە ســـەردەمی پێغەمبـــەردا )د.خ( 
مزگەوتـــی  بەرامبـــەر  مزگەوتێكیـــان  خەڵكانێـــك 
ـــە  ـــك ل ـــەوەی خەڵ ـــۆ ئ ـــووەوە ب ـــەر )د.خ( كردب پێغەمب
موســـڵمانبوون پەشـــیمان بكەنـــەوە، خـــوای گـــەورە بـــە 
)مســـجد الضـــرار( نـــاوی بـــردووە لـــە قورئانـــدا، لـــە 
ئایەتـــی 107 ی ســـوورەتی تەوبـــەدا، بۆیـــە دەبێـــت 
بەرامبـــەر ئـــەم جـــۆرە مزگەوتانـــە هۆشـــیار بیـــن 
و دەبێـــت وەزارەتـــی ئەوقـــاف چاودێریـــی وردیـــان 
بـــكات. مەترســـیی ئـــەم مزگەوتانـــە زۆر گەورەیـــە و 
لـــە هەمـــوو شـــوێنێكی ئـــەم كوردســـتانەش بوونیـــان 
ـــد ســـاڵێك پێـــش ئێســـتا  ـــە چەن ـــۆ نموون هەیـــە، هـــەر ب
رۆژێكـــی هەینـــی مـــن لـــە گونـــدی بـــارزان بـــووم، 
ئـــەو مەلایـــەی لـــە مزگەوتـــی بـــارزان گوتـــاری 
ـــەلا  ـــەزاری م ـــەر م ـــە بەرامب ـــوو، ل ـــەلەفی ب دەدا، س
ئـــەوەی ســـەردانی  بارزانـــی دەیگـــوت،  مســـتەفا 
گۆڕســـتان بـــكات و نـــزا بـــكات، كافـــرە، لـــە كاتیكـــدا 
هەمـــوو خەڵكـــی كوردســـتان ســـاڵانە دەچـــن ســـەردانی 
ـــەن، ئەمـــەش  ـــی دەك مـــەزاری مـــەلا مســـتەفا بارزان
ـــە هەمـــوو خەڵكـــی كوردســـتان كافـــرە،  ـــای ئەوەی مان
چونكـــە دەچنـــە مـــەزاری پیاوچـــاكان و ســـەركردەكان 
و پێشـــمەرگە شـــەهیدەكان بۆ مەبەســـتە شایســـتەكان. 
ســـەلەفییەكان بڕوایـــان بـــە گۆڕســـتان نییـــە، هـــەر 
لەســـەر ئـــەم بنەمایـــەش بـــوون چـــوون مـــەزاری 
شـــێخانی بیارەیـــان هەڵكەنـــدەوە و خاپووریـــان كـــرد، 
ـــوێنیكدا  ـــك و ش ـــەر كاتێ ـــە ه ـــت ل ـــیان هەڵبكەوێ بۆش
بێـــت، دووبـــارەی دەكەنـــەوە، ســـەلەفییەكان بڕوایـــان 
ـــە  ـــەوە نییـــە ســـەردانی گـــۆڕی پێغەمبـــەر )د.خ( ل ب

سەلەفییەكان بڕوایان بەوە نییە 
سەردانی گۆڕی پێغەمبەر )د.خ( 

لە مەدینە بكەن، ئەمە لە 
كاتێكدا هەموو شەوێك پێغەمبەر 

)د.خ( سەردانی گۆڕستانی 
بەقیعی كردووە كە بەرامبەر 

مزگەوتی مەدینە بووە

هەڵگرانی فیكری سەلەفی، 
مەلای مزگەوتێك بێت، حزبێكی 
سیاسی بێت، یان بانگخوازیك 

بێت، تەنیا پێویستیان بە 
یەك دەرفەتە بۆ ئەوەی 

ئاشتەوایی بگۆڕن بۆ توندڕەوی و 
بەرهەمهێنانی توندوتیژی

قوتابخانەكانی تەریقەتی 
سۆفیگەرایی بڕوایان بە 

)حیكمەت و لۆژیك و فەلسەفە 
( هەیە، بەڵام سەلەفییەكان 

بڕوایان بە )حیكمەت و لۆژیك 
و فەلسەفە( نییە و ئەم 

پڕۆگرامەیان گۆڕیوە و ئەوەی 
ئەمانە بخوێنێت بە كافری 

دەزانن

ـــە كاتێكـــدا هەمـــوو شـــەوێك  مەدینـــە بكـــەن، ئەمـــە ل
پێغەمبـــەر )د.خ( ســـەردانی گۆڕســـتانی بەقیعـــی 
ــووە،  ــە بـ ــی مەدینـ ــەر مزگەوتـ ــە بەرامبـ ــردووە كـ كـ
ئـــەوان پێیانوایـــە كـــە مـــرۆڤ مـــرد، تـــەواو، هیـــچ 
پەیوەندییەكمـــان پێـــوەی نامێنێـــت، ئەمـــە خـــۆی 
بـــێ وەفایـــی و نەمانـــی ئەخاقـــە، ئەگەرنـــا كـــە 
كەســـێك كەســـێكی لـــێ دەمرێـــت، دوای مردنەكـــەی 
پەیوەندیـــی گیانـــی دروســـت دەبێـــت و ســـەردانی 
بـــۆ  ســـەدەقەی  و  خێـــر  و  دەكرێـــت  گۆڕەكـــەی 
ــی  ــەوە، هەڵگرانـ ــارەی دەكەمـ ــە دووبـ ــت. بۆیـ دەكرێـ
بێـــت،  مزگەوتێـــك  مـــەلای  ســـەلەفی،  فیكـــری 
ــت،  ــك بێـ ــان بانگخوازیـ ــت، یـ ــی بێـ ــی سیاسـ حزبێكـ
تەنیـــا پێویســـتیان بـــە یـــەك دەرفەتـــە بـــۆ ئـــەوەی 
ئاشـــتەوایی بگـــۆڕن بـــۆ تونـــدڕەوی و بەرهەمهێنانـــی 

ــژی.  توندوتیـ
حزبـــی  و  رەوت  دروســـتبوونی  پێـــش   *
ــوون  ــێك بـ ــەكان بەشـ ــرەی مزگەوتـ ــامی، حوجـ ئیسـ
لـــە ســـەرچاوەی خوێنـــدن و پـــەروەردە و مەعریفـــە، 
مامۆســـتایانی ئایینـــی شـــاعیر و ئەدیـــب و پیـــاوی 
ریفۆرمـــە كۆمەڵایەتییـــەكان بـــوون، پرســـیار ئەوەیـــە 
بـــۆ ئـــەم میتـــۆدە نەبووەتـــە پڕۆگرامـــی مەدرەســـە 
ئیســـامییەكانی ئێســـتا بـــۆ ئـــەوەی ئـــەم میانڕەوییـــە 

ــەردەوام بێـــت؟ بـ
حوجـــرەی  لـــە  پێشـــتر  پڕۆگرامـــەی  ئـــەو   -
مزگەوتـــەكان دەخوێنـــدرا، پڕۆگرامێكـــی ئەقڵـــی و 
نەقڵـــی بـــوو، هـــەر بـــۆ نموونـــە ئێســـتاش پڕۆگرامـــی 
مەدرەســـەی بیـــارە ئەقڵـــی و نەقڵییـــە، ئـــەم دووانـــە لـــە 
یەكتـــری جیاناكرێنـــەوە، قوتابخانەكانـــی تەریقەتـــی 
ــك  ــەت و لۆژیـ ــە )حیكمـ ــان بـ ــۆفیگەرایی بڕوایـ سـ
ـــان  ـــەڵام ســـەلەفییەكان بڕوای ـــە، ب و فەلســـەفە ( هەی
بـــە )حیكمـــەت و لۆژیـــك و فەلســـەفە( نییـــە و ئـــەم 
ـــە بخوێنێـــت  ـــەوەی ئەمان ـــوە و ئ ـــان گۆڕی پڕۆگرامەی

ـــن. ـــری دەزان ـــە كاف ب
* پێشـــان بـــە مەلاكانیـــان دەگـــوت 12 عیلـــم، 

مەبەســـت لـــەو 12 زانســـتە چییـــە؟
خاوەنـــی  دەبێـــت  ئایینـــی  مامۆســـتای   -
ــو،  ــە )نەحـ ــن لـ ــە بریتیـ ــت كـ ــت بێـ ــك زانسـ كۆمەڵێـ
ـــە هەرســـێ زانســـتەكەی  ســـەرف، لۆژیـــك، بەلاغـــە ب
مقـــولات،  و  حیكمـــەت  بیـــان(،  بدیـــع،  )معـــان، 
فەلـــەك، حســـاب، تفســـیر، حدیـــس، عقیـــده، فقـــه و 
ـــدرا،  ـــوو زانســـتە دەخوێن ـــەم هەم ـــه(، ئ ـــوولی فق ئوس
ــاب  ــا )كتـ ــر تەنیـ ــن نەخێـ ــەلەفییەكان دەڵێـ ــەڵام سـ بـ

ســـەلەفییەكان  ئـــەوەی  لەبـــەر  ئەوجـــا  ســـنە(،  و 
بڕوایـــان بـــەم زانســـتانە نییـــە، دەبینیـــن هـــەر یەكەیـــان 
بۆیـــە  هـــەر  هەیـــە،  ئەقڵییـــان  كەموكورتییەكـــی 
ــێك  ــا كەسـ ــە ئایـ ــیار ئەوەیـ ــن، پرسـ زوو هەڵدەخەڵەتێـ
ـــە  ئەقڵـــی تـــەواو بێـــت، خـــۆی دەتەقێنێتـــەوە؟ بۆیـــە ل
قوتابخانـــە كۆنەكانـــی ئیســـامیدا خەڵكانـــی وەك 
)بێســـارانی، مەحـــوی، نالـــی، خانـــی و جەزیـــری( 
ـــی  ـــە زانســـتی ئەقڵ ـــەو قوتابخانان ـــات، ل ـــەم دەه بەره

و زانســـتی نەقڵییـــش دەخوێنـــدران.
* هـــۆكار چییـــە، ئـــەم توراســـەی حوجـــرە و 
مزگەوتەكانـــی كوردســـتان نەبووەتـــە پڕۆگرامـــی 
خوێندنـــی ئیســـامی لـــە ئێســـتای كوردســـتاندا؟
- بـــە نـــاو بووەتـــە بنەمـــای خوێندنـــی ئیســـامی، 
وەزارەت لیژنەیـــەك پێكدەهێنێـــت بـــۆ پڕۆگـــرام، بـــەڵام 
بیـــر لـــەوە ناكاتـــەوە ئەندامانـــی ئـــەم لیژنەیـــە كـــێ 
ـــە باكگراوندێكـــی  ـــەم لیژنەی ـــی ئ ـــا ئەندامان ـــن، ئای ب
ــان  عیرفانییـــان هەیـــە، یـــان ســـەلەفیی تونـــدڕۆ، یـ
لـــە  وازمـــان  بڵێـــن  ئێســـتا  لەوانەیـــە  ئیخوانـــی، 
ســـەلەفی، یـــان ئیخـــوان هێنـــاوە، بـــەڵام ئـــەوەی 
بەرهـــەم  توندڕۆیـــی  كـــە  ناخیەتـــی  مەبەســـتە 
توندڕۆیەكـــەی  ناخـــە  لـــە  وازی  خـــۆ  دەهێنێـــت، 
ـــەی  ـــی وان ـــاوە، فەرمـــوو ســـەیری بابەت خـــۆی نەهێن
ئاییـــن بكـــە لـــە پڕۆگرامـــی خوێندنـــی پـــەروەردەی 
ســـاڵی 2018، لـــە بابەتـــی ئایینـــدا هاتـــووە: هـــەر 
كـــەس ســـوێند بـــە غەیـــری خـــوا بخـــوات، كافـــر 
دەبێـــت، ئایـــا منداڵێـــك لەســـەر ئـــەم بنەمایـــە بـــە 
كەســـێكی  بكرێـــت،  پـــەروەردە  ئیســـام  ئایینـــی 
و  دایـــك  و  بـــاوك  و  دەرناچێـــت  لـــێ  تونـــدڕۆی 
خوشـــك و براكانـــی خـــۆی بـــە كافـــر نازانێـــت؟ بۆیـــە 
بـــا لیژنەیـــەك تەنیـــا بـــۆ بابەتـــی وانـــەی ئاییـــن 
بزانیـــن  پێویســـتە  ئەندامەكانیشـــی  و  پێكبهێنیـــن 

فیكـــری داعشـــییان تێدایـــە، یـــان نییانـــە.
* ئەگـــەر بێینـــە ســـەر بوارەكانـــی خوێندنـــی 
بـــاڵا بەتایبەتـــی لـــە هـــەردوو بـــواری وەرگرتنـــی 
ماســـتەر و دكتـــۆرا، ئاشـــكرایە بەشـــێكی زۆر لەوانـــە 
ــۆی  ــە خـ ــا ئەمـ ــودان، ئایـ ــی وەك سـ ــە وڵاتانـ دەچنـ
لـــە خۆیـــدا كادرێكـــی پێشـــكەتووی تونـــدڕۆ بەرهـــەم 

ناهێنێـــت؟ 
- ئێمـــە لەگـــەڵ ئـــەوە رەهاییـــە نەبوویـــن كـــە 
وەزارەتـــی ئەوقـــاف بـــەو رەهاییـــە مۆڵەتـــی خوێندنـــی 
فیكـــری  كـــە  ئەوەیـــە  لێـــرەدا  كێشـــەكە  دەدا، 
ــەكان،  ــیری دەقـ ــەرچاوەی تەفسـ ــە سـ ــدڕۆ نەبێتـ تونـ

لە پڕۆگرامی خوێندنی 
پەروەردەی ساڵی 2018، لە 
بابەتی ئاییندا هاتووە: هەر 
كەس سوێند بە غەیری خوا 
بخوات، كافر دەبێت، ئایا 
منداڵێك لەسەر ئەم بنەمایە بە 
ئایینی ئیسلام پەروەردە بكرێت، 
كەسێكی توندڕۆی لێ دەرناچێت 
و باوك و دایك و خوشك و 
براكانی خۆی بە كافر نازانێت؟ 

دەبێت وەزارەتی رۆشنبیری 
سنوورێك بۆ ئەو رادیو و 
تەلەفزێۆنانە دابنێت كە لە 
رۆژیكدا 24 كاتژمێر ژەهری 
توندڕەوی بە ناوی ئازادی 
رادەربڕینەوە بڵاو دەكەنەوە

ئەو كتێبخانانەی لە شارەكاندا 
كە ئەو كتێبانە دەفرۆشن و 
خودی كتێبەكان ئەو ژەهرانەن 
كە لە كۆمەڵگە بڵاودەكرێنەوە، 
دەبێت سنوورێكیان بۆ دابنرێت 
و رێگە نەدرێت ئەو كتێبانە 
بفرۆشرێت

ــە كۆلێـــژی  ــە نەبێـــت كـ ــتافەی ئێمـ ــەو سـ ــتا ئـ ئێسـ
ـــە  ـــەریعەش بكەوتای ـــژی ش ـــوو كۆلێ ـــەریعە، لەوانەب ش
مەترســـییەوە، پرســـەكە ئەوەیـــە تـــۆ چـــۆن تەفســـیر بـــۆ 
كتێـــب و ســـوننەت دەكەیـــت، ئەوكاتـــە دەردەكەوێـــت 
كـــە تـــۆ فیكرێكـــی داعشـــی بەرهـــەم دەهێنێـــت، 
یـــان فیكرێكـــی عیرفانـــی، ئەمـــەش لەبـــەر ئەوەیـــە 
هەندێـــك ئەحـــكام لـــە قورئانـــدا هەیـــە بـــۆ كاتێكـــی 
دیاریكـــراو هاتـــووە و هـــۆكاری هاتنەخوارەوەكـــەی 
ئەمەیـــە، ئێمـــە ئەمـــە گشـــتگیر ناكەیـــن بـــۆ دوای 
1400 ســـاڵ، كـــە گشـــتگیرت كـــرد، ئـــەوا مانـــای 
بەرهەمهێنـــا،  داعشـــیت  فیكرێكـــی  تـــۆ  ئەوەیـــە 
بۆیـــە گرنگـــە بایـــەخ بـــەوەش بدرێـــت و بزانرێـــت، 
ـــۆرا(  ـــتەر و دكت ـــاڵا )ماس ـــەی ب ـــی بڕوانام هەڵگران

لەكـــوێ و چـــۆن بڕوانامەكانیـــان وەردەگـــرن.
* بـــا دواییـــن پرســـیارمان ئـــەوە بێـــت، چـــۆن 
دەتوانیـــن ســـنوورێك بـــۆ فیكـــری تونـــدڕەوی لـــە 
كوێیـــەوە  لـــە  دەبێـــت  ئایـــا  دابنێیـــن؟  كوردســـتان 

دەســـت پـــێ بكەیـــن؟
- چارەســـەر بـــە بـــڕوای مـــن یـــەك شـــتە، ئەویـــش 
ئەوەیـــە كـــە لیژنەیەكـــی زانســـتی دروســـت بكەیـــن، 
ئـــەم لیژنەیـــە ئەندامەكانـــی خەڵكانـــی پســـپۆڕ و 
نیشـــتمانپەروەر بـــن، پێداچوونـــەوە بـــە پڕۆگرامـــی 
ئیســـامییەكاندا  قوتابخانـــە  هەمـــوو  خوێندنـــی 
بكەنـــەوە، زۆر پێویســـتە دووبـــارە هەڵەســـەنگاندنەوە 
لـــە  و  بكرێـــت  خوێنـــدن  پڕۆگرامەكانـــی  بـــۆ 
پـــاك بكرێنـــەوە، ئەمـــەش  فیكـــری ســـەلەفییەت 
داعـــش  ســـەلەفییەت  ئەدەبیاتـــی  ئەوەیـــە  لەبـــەر 
بەرهەمدەهێنێـــت، دوای پڕۆگرامـــی خوێنـــدن دەبێـــت 
ـــە  ـــەو كتێبان ـــە ئ ـــارەكاندا ك ـــە ش ـــەی ل ـــەو كتێبخانان ئ
دەفرۆشـــن و خـــودی كتێبـــەكان ئـــەو ژەهرانـــەن كـــە 
لـــە كۆمەڵگـــە بڵاودەكرێنـــەوە، دەبێـــت ســـنوورێكیان 
كتێبانـــە  ئـــەو  نەدرێـــت  رێگـــە  و  دابنرێـــت  بـــۆ 
ـــدن  ـــی راگەیان ـــتی هۆیەكان ـــەر ئاس ـــرێت، لەس بفرۆش
بـــە بینـــراو و بیســـتراوە، دەبێـــت وەزارەتـــی رۆشـــنبیری 
ســـنوورێك بـــۆ ئـــەو رادیـــو و تەلەفزێۆنانـــە دابنێـــت 
ـــدڕەوی  ـــری تون ـــر ژەه ـــە رۆژیكـــدا 24 كاتژمێ ـــە ل ك
ــەوە.  ــڵاو دەكەنـ ــەوە بـ ــازادی رادەربڕینـ ــاوی ئـ ــە نـ بـ
و  بكرێـــت  لیژنەیـــە  ئـــەم  پشـــتگیری  گرنگـــە 
راســـپاردەكانیان جێبەجـــێ بكرێـــت، ئەگـــەر ئەمـــە 
نەكەیـــن، جارێكـــی دیكـــە دەبێـــت لـــە مەترســـیی ئـــەو 
ـــدات،  ـــك رووب ـــەر كاتێ ـــە ه ـــە ل ـــن ك ـــەدا بی وەرچەرخان

ئاینـــدەی كوردســـتان دەخاتـــە مەترســـییەوە.

پڕۆفایل:
پڕۆفیســـۆری یاریـــدەدەر دكتـــۆر حەســـەن 
موفتـــی  مەحمـــود  موســـتەفا  خالیـــد 
نەقشـــبەندی، بڕوانامـــەی دكتـــۆرای لـــە فیقـــه 
لـــە ســـاڵی  و ئوســـووڵی فیقهـــی ئیســـامی 
ــامییەكانی  ــتە ئیسـ ــژی زانسـ ــە كۆلێـ 2008 لـ
ــە پلـــەی  ــر بـ ــەڵاحەددین-ی هەولێـ زانكـــۆی سـ
بـــۆ  هەڵســـەنگاندنی  وەرگرتـــووە.  ئیمتیـــاز 
دەیـــان توێژینـــەوەو نامـــەی ماســـتەر و تێـــزی 
دكتـــۆرا لـــە نـــاوەوەو دەرەوەی وڵات كـــردووە. 
سەرپەرشـــتیاری گشـــتی و پاشـــان سەرنووســـەری 
گۆڤـــاری )پەیـــڕەو( )المنهـــج( بـــووە بـــە هـــەردوو 
زمانـــی كـــوردی عەرەبـــی كـــە 61 ژمـــارەی 
لـــێ دەرچـــووە. لـــە ســـاڵی 2003وە تـــا ئێســـتا 
ئەندامـــی لێژنـــەی بـــاڵای فەتوایـــە لـــە یەكێتـــی 
ـــە  ـــتان و ل ـــی ئیســـامیی كوردس ـــی ئایین زانایان
ســـاڵی 2010وە ئەندامـــی رابیتـــەی زانایانـــی 
ـــۆرد(ی  ـــەری )ب ـــەرە و ئەندامـــی دامەزرێن ئەزه
مافـــی چـــارەی گەلـــی باشـــووری كوردســـتانە 
كوردســـتان.  پەرلەمانتارانـــی  یەكێتیـــی  لـــە 
هەروەهـــا ئەندامـــی یەكێتیـــی رۆژنامەنووســـانی 
رێكخـــراوی  ئەندامـــی  و  كوردســـتان 
ســـەڵاحەددینی ئەییوبییـــە و لـــە ســـاڵی 2013 
ـــە  ـــدەدەری ل پلـــەی زانســـتیی پڕۆفیســـۆری یاری
ـــووە.  ـــر وەرگرت ـــەڵاحەددین-ی هەولێ زانكـــۆی س

ناكرێت دەسەڵاتی حكومەت 
لە هەولێر بێت و لە سلێمانی 
و كەلار و خانەقین نەبێت، 
ناكرێت ئەوەی لەو لایە، 
دەسەڵاتی لە زاخۆ و دهۆك و 
هەولێر نەبێت، دەبێت كۆتایی 
بە دابەشكردنی زۆنەكان لەسەر 
بنەمای دەسەڵات و ئۆپۆزسیۆن 
بهێنین

كە دەچین بۆ بەغدا لەبیرمان 
نەچێت كوردستان نیشتمانە

سیاســـیی  پرۆســـەی  لەســـەر  قســـەكردن  بـــۆ 
كوردســـتان پێویســـتە هەڵســـەنگاندنمان هەبێـــت لەســـەر 
تـــەواوی ئـــەو گۆڕانكارییانـــەی لـــە ناوخـــۆی كوردســـتان 
و سەرتاســـەری عێـــراق و ناوچەكـــەدا بوونیـــان هەیـــە؛ 
بووەتـــە  كوردســـتان  سیاســـییەكەی  پرۆســـە  چونكـــە 
بەشـــێك لـــە هاوكێشـــە نێودەوڵەتییـــەكان، هـــاوكات بـــەدوور 
ـــە  ـــەی ل ـــەو گۆڕانكارییان ـــی ئ ـــە كاریگەرییەكان ـــە ل نیی
هـــەر  روودەدەن،  جیهانـــدا  و  ناوەڕاســـت  رۆژهەڵاتـــی 
ئەمەشـــە وایكـــردووە ئەگـــەر لـــە شـــوێنێكی تایبەتیـــی 
رۆژهەڵاتـــی ناوەڕاســـت قەیرانێـــك بكەوێتـــەوە، هـــەر 
ـــی رۆژهەڵاتـــی  ـــەواوی وڵاتان ـــە قەیرانێكـــی ت زوو دەبێت
بـــەردەوام  ناوەڕاســـت، رۆژهەڵاتـــی ناوەڕاســـتێك كـــە 
ئەمـــەش  پێكدادانەكانـــە،  شـــەڕو  چاوگەكانـــی  لـــە 
حاڵەتێكـــی ئاســـاییە لەناوچەیەكـــدا كـــە بووەتـــە مەیدانـــی 
یەكلاكردنـــەوەی ململانێكانـــی وڵاتانـــی هەرێمـــی و 
زلهێزەكانـــی نێودەوڵەتـــی، لـــەم روانگەیـــەوە هەلومەرجـــی 
ئەمـــڕۆی كوردســـتان لـــەم كێشمەكێشـــانە دانەبـــڕاوە، 
كاتێكیـــش باســـی پرۆســـەی سیاســـی لـــە كوردســـتاندا 
دەكەیـــن، هەڵبەتـــە تایبەتمەندێتیشـــی هەیـــە لـــە پرۆســـەی 
ـــە  ـــەش ل ـــەم تایبەتمەندێتیی ـــراق، ئ ـــوو عێ سیاســـیی هەم
بەعـــس  رژێمـــی  رووخانـــی  2003ی  ســـاڵی  دوای 
ــی  ــە دوای راپەڕینـ ــو لـ ــردووە، بەڵكـ ــێ نەكـ ــتی پـ دەسـ
شـــكۆمەندی ئـــازاری 1991 ــــەوە پرۆســـەی سیاســـی 
لـــە كوردســـتاندا بووەتـــە خاوەنـــی تایبەتمەندێتـــی خـــۆی 
و بـــە وەرچەرخـــان و هەلومەرجـــی جیـــاوازدا رۆیشـــتووە، 
تێكەڵبوونـــەوە  لـــە  جۆرێـــك   2003 لەســـاڵی  بگـــرە 
ـــەوە،  ـــدا دروســـت بووەت ـــاو پرۆســـەی سیاســـیی عێراق لەن
بـــە  خەونیـــان  هەمـــووان  ئـــەوەی  دوای  ئەمـــەش 
عێراقێكـــی نـــوێ و ئاشـــتیخوازەوە دەبینـــی، بیرۆكـــەی 

دەوڵەتێكـــی تـــازە كـــە گرفتەكانـــی حكومەتەكانـــی پێـــش 
خـــۆی تێپەڕێنێـــت و گەلانـــی عێـــراق بـــە ئاشـــتیانە 
بژیـــن و هاوبـــەش بـــن لەحوكمڕانیـــدا، لـــەم روانگەیـــەوە 
پرســـی فیدڕاڵییـــەت خرایـــەڕوو تەنانـــەت لەدەســـتووردا 
ــپێنرا، هـــەم بـــۆ چارەســـەركردنی كێشـــەكان هـــەم  چەسـ
بـــۆ رێكخســـتنەوەی پەیوەندییەكانـــی نێـــوان گەلانـــی 
نوێـــدا  عێراقـــی  لـــە  كاتێـــك  بەمشـــێوەیە  عێـــراق. 
ـــە دەســـتوور پەیوەندییەكانـــی  فیدڕاڵیـــەت چەســـپێنرا و ب
هەمـــوو  رێكخرایـــەوە،  عێـــراق  و  كوردســـتان  نێـــوان 
ــووری  ــە باشـ ــت كـ ــتەیە رۆیشـ ــەو ئاراسـ ــەكان بـ ئامانجـ
لەگـــەڵ  خـــۆی هەبێـــت  تایبەتمەندێتـــی  كوردســـتان 
دەوڵەتـــی عێراقـــدا، هـــاوكات رێـــگای چارەســـەریش 
دانـــرا بـــۆ ئـــەو گرفتانـــەی لەنێـــوان هـــەردوو لادا هەیـــە، 
تاوەكـــو بەپێـــی گفتوگـــۆ هەنگاوەكانـــی چارەســـەركردنی 
ـــی كێشـــەی  ـــەرـ بەتایبەت ـــەو كێشـــانە بگیرێتەب هەمـــوو ئ
ناوچـــە كوردســـتانییەكانی دەرەوەی ئیـــدارەی هەرێـــم 
كـــە لـــە دەســـتووردا بـــە ناوچەكانـــی مـــاددەی 140 
ــە  ــەم ناوچانـ ــەرە زۆری ئـ ــراوە، زۆربـــەی هـ ــاوی هێنـ نـ
كوردســـتانین و رێـــژەی هـــەرە زۆری دانیشـــتووانەكەی 
بـــە  هـــەر  تەعریبیـــش  پرۆســـەی  دوای  تەنانـــەت 
كوردنشـــین ماونەتـــەوە، بـــەڵام ئایـــا دوای تێپەڕبوونـــی 

ــەدی؟! ــییانە هاتـ ــتە سیاسـ ــەم ویسـ ــاڵانە ئـ ــەم سـ ئـ
پرســـیاری گرنـــگ لێـــرەدا كـــە پێویســـتە لایەنـــە 
كوردســـتانییەكان لـــە خۆیانـــی بكـــەن، ئەوەیـــە: ئـــەو 
پرۆســـە سیاســـییەی كـــە لـــە 2003وە دەســـتی پێكـــردووە، 
هـــەر وەكـــو خـــۆی بەردەوامـــە و ئاڵوگـــۆڕی بەســـەردا 
نەهاتـــووە، یاخـــود بـــە ئاراســـتەی ئـــەو عێراقـــەدا دەچێـــت 
كـــە لەســـەر بنەمـــای بونیادنانـــەوەی عێراقێكـــی نـــوێ 
و دیموكراتـــی بەرەوپێـــش دەچێـــت؟ بـــۆ وەڵامدانـــەوەی 

ئێمە وەكو حزبی شیوعی 
لەگەڵ دواخستنی هەڵبژاردنی 
سەرۆكایەتی هەرێم نەبووین، 
تەنانەت بیر لەوە دەكرێتەوە 

هەڵبژاردنی پەرلەمانیش 
دوابخرێت، كە ئێمە لەگەڵ 
ئەمەشدا نین، چونكە ئەمە 

پەیوەندی بەوەوە نییە شێوازێكی 
شەرعی بۆ بدۆزرێتەوە، بەقەد 
ئەوەی پەیوەندی بە پەكخستنی 

دامەزراوە دیموكراتییەكانەوە 
هەیە

وردەكارییەكانـــی  لـــە  بـــاس  پێویســـتە  پرســـیارە  ئـــەم 
ــدا  ــە عێراقـ ــی لـ ــۆی سیاسـ ــەرەكییەكەی تابلـ ــە سـ هێڵـ
بكەینـــە، كـــە بێگومـــان لـــە دوای 2003 بـــۆ 2018 
ــووە.  ــەردا هاتـ ــەورەو بنەڕەتـــی بەسـ گۆڕانكاریـــی گـ

پێشـــتر باســـی ئـــەوە كـــرا كـــە پێویســـتە گرفـــت و 
ــتا  ــەر بكرێـــت، كەچـــی ئێسـ قەیرانـــی دەوڵـــەت چارەسـ
بووەتـــەوە،  قووڵتـــر  عێراقـــدا  لـــە  دەوڵـــەت  قەیرانـــی 
ـــوو، چونكـــە ئەمـــە  ئەمـــەش دەرئەنجامێكـــی ئاســـایی ب
قەیرانێكـــی بوونیەوییـــە و پەیوەنـــدی بـــە دروســـتبوونی 
هەیكەلـــی دەوڵەتـــی عێراقـــەوە هەیـــە، قەیرانەكـــەش 
ــرا  ــوور لكێنـ ــتانی باشـ ــك كوردسـ ــوو، كاتێـ ــندەتر بـ كوشـ
بـــە دەوڵەتـــی عێراقـــەوە، بـــە درێژایـــی ئـــەو مێـــژووەش 
بەفیڕۆدانـــی ســـامانی گشـــتی و مرۆیـــی زیاتـــر بـــووە، 
بەردەقارەمانـــەوە  لەشـــەڕی  شـــەڕانەی  ئـــەو  هەمـــوو 
ی   1943 و   1941 ســـاڵانی  شـــاڵاوەكانی  تاوەكـــو 
ـــاڵاوی 1961 و شۆڕشـــی  ـــارزان و ش ـــەر ناوچـــەی ب س
و  كیمیابـــاران  و  ئەنفـــال  و  ژینۆســـاید  و  ئەیلـــوول 
پەلاماردانـــی ئێـــران و كوێـــت و پەلاماردانـــی خەڵكـــی 
ــە  ــی دیكـ ــن ماڵوێرانـ ــتی و چەندیـ ـــراق بەگشـ ــاو عێ نـ
ــە  ــە كـ ــی عێراقـ ــی دەوڵەتـ ــووی قەیرانـ ــەر هەمـ ــە هـ كـ
نـــەك لەگـــەڵ دراوســـێكانی ناگونجێـــت، بەڵكـــو لـــە 
ناوخۆشـــدا زەمینەیەكـــی بـــاش دروســـت نەبـــووە بـــۆ 
پێكەوەژیـــان. كاتێـــك لـــە 2003 هەلێـــك هاتـــە پێشـــەوە 
ــەوت  ــە 2018 دەركـ ــە لـ ــەركردنی قەیرانەكـ ــۆ چارەسـ بـ
كـــە نـــەك هـــەر چارەســـەر نەبـــووە و بگـــرە ئاڵۆزتـــر 
ـــوو،  ـــەقەتی لەدایكب ـــە س ـــتووریش ب ـــەت دەس ـــووە، تەنان ب
ــاددە  ــوو، مـ ــدا بـ ــكردنی تێـ ــە سازشـ ــك لـ ــك جۆرێـ كاتێـ
دەســـتوورییەكان لێكدانـــەوەی جۆراوجـــۆری بـــۆ دەكرێـــت 
ـــەك هـــەر چارەســـەر نەكـــراوە،  ـــە ن و هەندێـــك بنەمـــا هەی

نەیەوێـــت  عێـــراق  كـــە  دانـــراوە  بەشـــێوەیەك  بەڵكـــو 
دادگای  لـــە  بـــاس  كاتێكیـــش  بـــكات،  جێبەجێیـــان 
ـــی دەســـتوور  ـــش لەدایكبوون ـــە لەپێ ـــت ك ـــی دەكرێ فیدڕاڵ
ــیان نـــەك تەنیـــا  ئـــەم دادگایـــە دروســـت بـــووە، ئەمیشـ
شەرعییەتیشـــی  بەڵكـــو  كـــراوە،  سیاســـی  بـــە  هـــەر 
نییـــە، هـــەر بۆیـــە ســـەرجەم بڕیارەكانـــی ئـــەو دادگایـــە 
لـــە  هـــەر  پشـــتەوەیە،  لـــە  سیاســـی  ئارەزووییەكـــی 
بڕیارەكانـــی دەستنیشـــانكردنی قـــەوارەی گـــەورە بـــۆ 
ــە  ــو بڕیارەكانـــی دیكـ ــەلاوی تاوەكـ ــتنەوەی عـ دوورخسـ
كـــە پەیوەنـــدی بـــە ریفرانـــدۆم و مافـــی پێكهاتەكانـــی 
لـــە ویســـتی  كـــە دوورە  گەلانـــی عێراقـــەوە هەیـــە، 
پێكهاتـــەكان. لەلایەكـــی تـــرەوە كۆمەڵێـــك پرەنســـیپ 
هەیـــە كـــە لـــە هەمـــوو دەســـتوورەكاندا هەیـــە، یەكێـــك لـــەو 
پرەنســـیپانە ئەوەیـــە كـــە نابێـــت میلیشـــیاتی تائیفەگـــەری 
دروســـت بێـــت، كەچـــی لـــە عێـــراق حەشـــدی شـــەعبی 
ـــە  ـــە پرەنســـیپەكانی دیكـــە ئەوەی ـــك ل ـــوو، یەكێ دروســـت ب
كـــە دەبێـــت دۆخـــی یاســـایی كوردســـتان لەبەرچـــاو 
بگیرێـــت و هێـــزی پێشـــمەرگە بەشـــێك لـــە مەنزوومـــەی 
ـــەواوی پشـــتگوێ  ـــە ت ـــەڵام ب ـــت، ب ـــراق بێ ـــی عێ بەرگری
خـــراوە. هـــەر لەنـــاو دەســـتوورەكەدا كۆمەڵێـــك مـــاددە 
ــەوە  ــرۆڤ و پێكهاتەكانـ ــی مـ ــە مافـ ــدی بـ ــە پەیوەنـ كـ
ئـــەم  بەمشـــێوەیە  نووســـراوە.  ســـەقەتی  بـــە  هەیـــە، 
ــاو دەوڵەتـــی عێراقـــدا هەیـــە،  ئیشـــكالیاتانەی كـــە لەنـ
ئیشـــكالیاتێكی كوشـــندەیە و دەچێتـــە خانـــەی دەوڵەتـــی 
فاشـــیلەوە و خـــودی دەوڵەتەكـــە توانـــای بەردەوامبوونـــی 

نییـــە.
پرۆســـەی سیاســـیی  نـــاو  هەلومەرجـــەی  لـــەم   
دەبێـــت لایەنـــە سیاســـییەكانی كوردســـتان  عێراقـــدا، 
پرســـیار لەخۆیـــان بكـــەن و لەگـــەڵ گەلـــی كوردســـتان 

بۆ گوڵان نووسیویەتی

دكتۆر كاوە مەحمود 
سكرتێری حزبی شیوعی كوردستان 

قســـە بكـــەن، بـــەوەی ئایـــا ئـــەم پرۆســـە سیاســـییە 
پرۆســـەی سیاســـیی كوردســـتانە، یاخـــود پەیوەنـــدی بـــەو 
حاڵەتـــەوە هەیـــە كـــە لەنـــاو دەوڵەتـــی عێراقـــدا بوونـــی 
هەیـــە؟ ئایـــا لـــەم حاڵەتـــەی ئێســـتای عێراقـــدا لەتوانـــادا 
ـــەردەوام بیـــن؟  ـــەم پرۆســـە سیاســـییەدا ب ـــە لەگـــەڵ ئ هەی
خـــۆ بەشـــداربوون لـــە پرۆســـەی سیاســـیی عێراقـــدا هـــەر 
ئـــەوە نییـــە، قبـــووڵ بكـــەن بەشـــدار بـــن لـــە حكومەتێكـــدا 
ـــە فەتـــوای دینـــی  كـــە حكومەتـــی زۆرینەیـــە و پشـــت ب
دەبەســـتێت و بڕیـــاری دەرەوەی ســـنوورەكان جێبەجـــێ 
ـــووە،  ـــوننەو شـــیعە چارەســـەر ب ـــا كێشـــەی س دەكات، ئای
یاخـــود پاكتاوكردنـــی مەزهەبـــی هێشـــتا بەڕێوەدەچێـــت؟ 
ـــێ  ـــەو ململان ـــە تێكـــەڵ ب ـــورد گوناهـــی چیی لەمـــەدا ك
خوێناوییـــە مێژووییـــە بكرێـــت، بەداخـــەوە تـــا ئێســـتا 
ناوەڕۆكـــی ئـــەم پرســـیارە گرنگانـــە لەلایـــەن لایەنـــە 
بـــە  وەڵامـــە.  بـــێ  كوردســـتانییەكانەوە  سیاســـییە 
بـــڕوای مـــن ئـــەو پرۆســـە سیاســـییەی كـــە لایەنـــە 
سیاســـییەكانی كوردســـتان لـــە 2003وە لەگـــەڵ عێراقـــدا 
تێكەڵـــی بـــوون، ئێســـتا لـــە توونێلێكـــی داخراودایـــە، 
ـــەر  ـــوێ لەس ـــی ن ـــی عێراق ـــە شانســـی دامەزراندن چونك
ــەوەش  ــووە، ئـ ــی هاتـ ــە كۆتایـ ــێوازێكی دیموكراتییانـ شـ
پرۆســـەی سیاســـی لـــە عێراقـــدا نـــەك بەرەوپێشـــەوە 
ـــان گرفتـــی دیكـــەوە.  ـــاو دەی ـــە ن ـــات، بەڵكـــو دەكەوێت ناب
خۆپیشـــاندانەكانی ئێســـتا تەنیـــا مەســـەلەی نەبوونـــی 
ــەدەردان و  ــەو بەهـ ــۆ ئـ ــو بـ ــە بەڵكـ ــوزاری نییـ خزمەتگـ
گرفتانـــە دەگەڕێتـــەوە كـــە لـــە 2003وە تـــا ئێســـتا 
ــە  ــا لـ ــراوە، واتـ ــەرج كـ ــار دۆلار خـ ــەی 800 ملیـ نزیكـ
99%ی داهاتـــی ناوخـــۆ بەهـــەدەر دراوە، یاخـــود بـــە 
خـــراپ خـــەرج كـــراوە، كاتێكیـــش تەماشـــای داواكاری 
ــكرا  ــن، بەئاشـ ــراق دەكەیـ ــتای عێـ ــاندەرانی ئێسـ خۆپیشـ
ناڕەزایەتـــی لـــە كـــۆی پرۆســـە سیاســـییەكەی عێـــراق 
هەیـــە، چونكـــە پرۆســـە سیاســـییەكە لەســـەر بنەمـــای 
ـــازادی ئایینـــی  ـــك دامـــەزراوە و )ئ ـــی خەڵ هەڵخەڵەتاندن
هەیـــە - بچـــن بـــۆ شـــیوەنی حوســـێن و لەخۆدانـــی 
شـــەڕی  تووشـــی  خەڵكـــی  بـــا  بـــەڵام  عاشـــورا(، 
تایفەگـــەری و تیـــرۆر بێـــت- لـــە بەســـرە داوای هەرێمـــی 
بەســـرە و گۆڕینـــی دەســـتوور دەكـــەن و داوا دەكـــەن 

ــەرۆكایەتی. ــە سـ ــەوە ببێتـ ــە پەرلەمانییـ ــتەم لـ سیسـ
ـــووری و  ـــە گەشـــەپێدانێكی ئاب ـــراق پێویســـتی ب عێ
كولتـــووری و كۆمەڵایەتـــی هەیـــە، بـــۆ ئـــەوەی بتوانـــن 
هەمـــوو نەتـــەوە و ئاییـــن و ئایینـــزاكان پێكـــەوە بژیـــن، 
لەغیابـــی ئـــەم گەشـــەپێدانەدا زەحمەتـــە كۆتایـــی بـــە 
شـــێوازی فیدڕاڵییـــەت  و  بێـــت  عێـــراق  كێشـــەكانی 
كـــە  وڵاتێكـــدا  لـــە  بەتایبەتـــی  بكرێـــت.  جێبەجـــێ 
نـــە سیســـتەمی سیاســـیی عێـــراق دیموكراتییـــە، نـــە 

پەیوەندییەكـــی  بەغـــدا  لەگـــەڵ  هەرێـــم  پەیوەندیـــی 
لـــە  ئـــەوەی  دوای  بەتایبەتـــی  ئارەزوومەندانەیـــە، 
93%ی خەڵكەكـــە دەنگیـــان بـــۆ ســـەربەخۆیی دا، ئـــا 
لێـــرەدا دەبێـــت لایەنـــە سیاســـییەكان وەكـــو بزووتنەوەیەكـــی 
رزگاریخـــوازی نیشـــتمانی كوردســـتانی مامەڵـــە بكـــەن 
بـــە هەمـــوو بیروباوەڕەكانـــی نەتەوەیـــی و ماركســـی و 
چـــەپ و ئیســـلامی، هـــەر هەمـــوو ئـــەو بیروباوەڕانـــە 
رزگاریخوازیـــی  بزووتنـــەوەی  چوارچێـــوەی  لەنـــاو 
نیشـــتمانی كۆدەبنـــەوە، دوور لـــە هەڵوێســـتمان بەرامبـــەر 
چـــی  دواتـــر  و  دەرئەنجامەكانـــی  و  ریفرانـــدۆم  بـــە 
روودەدات و چـــی روونـــادات، گرنـــگ ئەوەیـــە لـــە 
دوای ریفرانـــدۆم مەســـەلەی ســـەربەخۆیی كوردســـتان 
ـــییەكان  ـــە سیاس ـــكاری حزب ـــە قۆرخ ـــك ل ـــە بابەتێ ـــوو ب ب
ــەم  ــووە و بووەتـــە دۆزێكـــی رەوای نەتەوەیـــی. ئـ دەرچـ
لایەنـــە سیاســـییە كوردســـتانییانە دەبێـــت ئـــەم دۆزە 
نیشـــتمانی و نەتەوەییـــە لەنـــاو پرۆســـەی سیاســـیی 
ـــەوە  ـــەوە بكرێت ـــر ل ـــد وەربگـــرن و بی ـــە هەن كوردســـتاندا ب
ـــۆ  ـــك بەردەوامبوونـــی دەبێـــت ب چـــۆن موقاوەمەتـــی خەڵ
پاراســـتنی مافـــە نیشـــتمانییەكان، لەمەشـــدا ئەركێكـــی 
زۆر دەكەوێتـــە ســـەر حزبـــە كوردســـتانییەكان بەتایبەتـــی 
ئـــەو حزبانـــەی كـــە ســـەرەكین لـــە دەســـەڵاتدا بـــەوەی 
و  ئابـــووری  و  سیاســـی  هەلومەرجێكـــی  پێویســـتە 
كۆمەڵایەتـــی و كولتووریـــی لەبـــار دروســـت بكـــەن، 
بـــۆ ئـــەوەی خەڵكـــی بتوانێـــت گیانفیدایـــی تێدابێـــت، 
ئەمـــەش جێبەجـــێ نابێـــت، تاوەكـــو داواكارییەكانـــی 
رەوای  دۆزی  چونكـــە  نەكرێـــت،  جێبەجـــێ  خەڵـــك 
نیشـــتمانی دۆزی خەڵكـــە، نـــەك حزبـــە سیاســـییەكان، 
خەڵكـــی بـــەوەی بتوانێـــت بەرگـــری لـــە ســـەربەخۆیی 
كوردســـتان بـــكات و رۆحیەتـــی موقاوەمـــەی بەرز بێت و 
تێبكوشـــێت بۆ بەدەســـتهێنانی ســـەربەخۆیی كوردســـتان، 
ــتانە  ــییەكانی كوردسـ ــە سیاسـ ــانی حزبـ ئەركـــی سەرشـ
زەمینەیەكـــی سیاســـی و ئابـــووری و كۆمەڵایەتیـــی 
لەبـــاری بـــۆ دروســـت بكـــەن. كاتـــی ئـــەوە هاتـــووە حزبـــە 
لـــە قۆناغـــی موزایـــەدە  سیاســـییەكانی كوردســـتان 
دەربچـــن، بـــۆ نموونـــە كاتێـــك باســـی رووبەرووبوونـــەوەی 
گەندەڵـــی دەكرێـــت، گەندەڵـــی تەنیـــا كەســـایەتی نییـــە، 
مەســـەلەی  بەڵكـــو  رادەوەســـتێتەوە،  دژی  بوترێـــت 
ـــەوە  ـــووری وڵات ـــە سیاســـەتی ئاب ـــدی ب ـــی پەیوەن گەندەڵ
هەیـــە، چونكـــە ئـــەو سیاســـەتە ئابوورییـــەی پیـــادە 
دروســـت  گەندەڵـــی  جارخـــۆی  زۆربـــەی  دەكرێـــت، 
ــردووە  ــە وایكـ دەكات، بـــۆ نموونـــە سیاســـەتی ئابوورییـ
ســـەرمایەدارییەكی وابەســـتە لەكوردســـتاندا دروســـت 
بێـــت كـــە لـــە خزمەتـــی بـــورژوای مشـــەخۆردایە و 
دۆزە  خزمەتـــی  ســـەربەخۆییدا  بەدەســـتهێنانی  لـــە 

سیاسەتی ئابوورییە وایكردووە 
سەرمایەدارییەكی وابەستە 
لەكوردستاندا دروست بێت كە لە 
خزمەتی بورژوای مشەخۆردایە و 
لە بەدەستهێنانی سەربەخۆییدا 
خزمەتی دۆزە رەوای گەلەكەمان 
ناكات

لە دوای ریفراندۆم مەسەلەی 
سەربەخۆیی كوردستان بوو بە 
بابەتێك لە قۆرخكاری حزبە 
سیاسییەكان دەرچووە و بووەتە 
دۆزێكی رەوای نەتەوەیی. ئەم 
لایەنە سیاسییە كوردستانییانە 
دەبێت ئەم دۆزە نیشتمانی 
و نەتەوەییە لەناو پرۆسەی 
سیاسیی كوردستاندا بە هەند 
وەربگرن 

عێراق پێویستی بە 
گەشەپێدانێكی ئابووری و 
كولتووری و كۆمەڵایەتی 
هەیە، بۆ ئەوەی بتوانن هەموو 
نەتەوە و ئایین و ئایینزاكان 
پێكەوە بژین، لەغیابی ئەم 
گەشەپێدانەدا زەحمەتە كۆتایی 
بە كێشەكانی عێراق بێت و 
شێوازی فیدڕاڵییەت جێبەجێ 
بكرێت

بەشداربوون لە پرۆسەی سیاسیی 
عێراقدا هەر ئەوە نییە، قبووڵ 
بكەن بەشدار بن لە حكومەتێكدا 

كە حكومەتی زۆرینەیە و پشت 
بە فەتوای دینی دەبەستێت و 
بڕیاری دەرەوەی سنوورەكان 

جێبەجێ دەكات

تەنانەت دەستووریش بە 
سەقەتی لەدایكبوو، كاتێك 
جۆرێك لە سازشكردنی تێدا 
بوو، ماددە دەستوورییەكان 
لێكدانەوەی جۆراوجۆری بۆ 

دەكرێت و هەندێك بنەما هەیە 
نەك هەر چارەسەر نەكراوە، 
بەڵكو بەشێوەیەك دانراوە كە 
عێراق نەیەوێت جێبەجێیان 

بكات

رەوای گەلەكەمـــان نـــاكات. ئالێـــرەوە پێویســـتە لایەنـــە 
سیاســـییەكانی كوردســـتان دەســـتبكەن بـــە دانوســـتاندن 
ــەی  ــاو پرۆسـ ــی نـ ــە ئاڵۆزەكانـ ــەوەی وەڵامـ ــۆ دۆزینـ بـ
سیاســـی كـــە رۆژانـــە رەوشـــی سیاســـی دەیخاتـــەڕوو. 
ــییەكان دەچنـــە  ــتا كـــە لایەنـــە سیاسـ ــە ئێسـ بـــۆ نموونـ
سیاســـییەكەی  پرۆســـە  لەنـــاو  ئـــەوەی  بـــۆ  بەغـــدا 
ــە  ــییەی كـ ــە سیاسـ ــەو پرۆسـ ــن، ئـ ــدار بـ ــدا بەشـ عێراقـ
داهاتووەكـــەی روون نییـــە بـــۆ ئێمـــەی كـــورد چـــی لـــێ 
ــان  ــاوەری نەتەوەكەمـ ــت جەمـ ــن، دەبێـ ــت دەهێنیـ بەدەسـ
ـــن  ـــن دەچی ـــی بڵێی ـــو پێ ـــن، تاوەك ـــادە بكەی ـــەوە ئام ـــۆ ئ ب
بـــۆ بەغـــدا بـــۆ تێكۆشـــان نـــەك بـــۆ جێبەجێكردنـــی 
داواكارییەكانمـــان، ئەمـــە شـــێوازێكی نوێـــی ململانێیـــە، 
دۆزی رەوای گەلەكەمـــان تەنیـــا دۆزی كـــورد نییـــە، 
دۆزی هەمـــوو كوردســـتانە و كاتێـــك دەچینـــە بەغـــدا 
دەبێـــت هەمـــوو لایـــەن سیاســـییەكان ئەوەیـــان لەبیـــر بێـــت 
ـــەوە ئەگـــەر وەكـــو  كـــە كوردســـتان نیشـــتمانە، بەپێچەوان
حـــزب و بزووتنـــەوە و گرووپـــی جیاجیـــا بچنـــە بەغـــدا، 
ئـــەوا تووشـــی شكســـتێكی زۆر گـــەورە دەبیـــن. یەكێكـــی 
فیدڕاڵییەتـــە  باســـكردنی  پرســـیارەكان  لـــە  دیكـــە 
ــە  ــۆ فیدڕاڵییـــەت هەلێكـ ــە بـ ــەوەی بانگەشـــەی ئێمـ بـ
عێراقێكـــی  لـــە  هاوبەشـــی  لـــە  بەردەوامبـــوون  بـــۆ 
ئـــەو  ئەمـــڕۆ  بـــەڵام  ئارەزوومەندانـــە،  یەكگرتـــووی 
و  دەڕوات  داخـــراودا  توونێلێكـــی  بـــە  فیدڕاڵییەتـــە 
چارەســـەری پەیوەندیـــی كوردســـتانی باشـــوور وعێـــراق 
ــیارانەمان  نـــاكات، كاتێـــك وەڵامـــی هەمـــوو ئـــەم پرسـ
هـــۆكاری  لەگـــەڵ  دەتوانیـــن  بێـــت،  لەبەردەمـــدا 
نێودەوڵەتـــی و وڵاتانـــی دراوســـێ مامەڵـــە بكەیـــن، ئـــەم 
مامەڵەیـــەش ناكرێـــت مامەڵـــەی حزبـــی بێـــت، دەبێـــت 
مامەڵـــەی دامەزراوەیـــی بێـــت و بڕیـــارەكان لەلایـــەن 
هەمـــوو لایەنـــە سیاســـییەكانی بەشـــداربوو لـــە پرۆســـە 

ــت.  ــە كرابێـ ــییەكەدا گەڵاڵـ سیاسـ
دەبێـــت  گەلەكەمـــان  رەوای  دۆزی  بەمشـــێوەیە 
مەرجەعـــی ســـەرەكیی ئێمـــە بێـــت، ئەگـــەر بڕوامـــان بـــە 
دۆزی رەوای گەلـــی كوردســـتان هەبێـــت، ئەمـــە دەبێتـــە 
كۆدەكاتـــەوە،  دەوری  لـــە  هەموومـــان  كـــە  چەقێـــك 
كۆمەڵێـــك میكانیزمیـــش بـــۆ ســـەركەوتنی ئـــەم ئامانجـــە 
ـــی  ـــە، چـــۆن ژیان ـــەوەوە هەی ـــدی ب ـــە پەیوەن پێویســـتە، ك
سیاســـیی خۆمـــان رێـــك بخەیـــن و دامەزراوەكانمـــان 
بەگـــەڕ بخەینـــەوە كـــە كارەكانـــی خۆیـــان بكـــەن. بـــۆ 
ــرا،  ــم دواخـ ــەرۆكایەتیی هەرێـ ــی سـ ــە هەڵبژاردنـ نموونـ
ـــیوعی لەگـــەڵ دواخســـتنی  ـــی ش ـــو حزب ـــە وەك ـــە ئێم ك
ـــەت  ـــن، تەنان ـــم نەبووی ـــەرۆكایەتی هەرێ ـــی س هەڵبژاردن
پەرلەمانیـــش  هەڵبژاردنـــی  دەكرێتـــەوە  لـــەوە  بیـــر 
دوابخرێـــت، كـــە ئێمـــە لەگـــەڵ ئەمەشـــدا نیـــن، چونكـــە 

ئەمـــە پەیوەنـــدی بـــەوەوە نییـــە شـــێوازێكی شـــەرعی بـــۆ 
بدۆزرێتـــەوە، بەقـــەد ئـــەوەی پەیوەنـــدی بـــە پەكخســـتنی 
دامـــەزراوە دیموكراتییەكانـــەوە هەیـــە، كـــە ئێمـــە زۆر 
پێویســـتمانە، كاتێكیـــش ئـــەم دامەزراوانـــە بەهێـــز دەبـــن و 
دەتوانـــن ئامانجەكانـــی خۆیـــان جێبەجـــێ بكـــەن، ئەگـــەر 
لەســـەر بنەمـــای فیكـــری كوردســـتانیی دامەزرابێـــت، 
لایەنێكـــی  دەبێتـــە  رەوایـــەدا  دۆزە  لـــەم  خەڵكیـــش 
بەهێـــزی ســـەرجەم پرۆســـەكە و كـــەس ناتوانێـــت وا 
بەئاســـانی بـــە ئـــارەزووی خـــۆی باســـی ســـەربەخۆیی 
ــەربەخۆیی  ــتا پرســـی سـ ــو چـــۆن ئێسـ بـــكات، هەروەكـ
پرســـێكی لایەنێكـــی سیاســـیی كوردســـتانی نییـــە، 
لەهەمـــوو  دەبێـــت  و  نیشـــتمانییە  پرســـێكی  بەڵكـــو 
كاتێكـــدا لەبەرچاومـــان بێـــت، بۆیـــە وتـــم كـــە دەچیـــن 
بـــۆ بەغـــدا لەبیرمـــان نەچێـــت كوردســـتان نیشـــتمانە و 
بەرژەوەندییەكـــی نیشـــتمانی باڵامـــان هەیـــە و بنەمایـــە 
ناوماڵـــی  رێكخســـتنەوەی  و  پەیوەندییەكانمـــان  بـــۆ 
هەنـــگاو  دەكات  لـــێ  وامـــان  ئەمـــەش  خۆمـــان، 
بنێیـــن لـــە عەقڵییەتـــی دەســـەڵاتەوە بـــۆ عەقڵییەتـــی 
دەوڵـــەت، چونكـــە تـــا ئێســـتا لـــە كوردســـتانیش بـــە 
هاوشـــێوەی عێـــراق یەكبـــوون نییـــە لـــەم حكومەتـــە، 
دەسەڵاتەكانیشـــە  هـــەر  و  هەیـــە  دەســـەڵات  بەڵكـــو 
مەبەســـت  كـــردووە،  لاواز  حكومەتەكـــەی  ناوەنـــدی 
ـــەوەی  ـــەد ئ ـــە، بەق ـــرەدا حكومەتێكـــی مەركـــەزی نیی لێ
مەبەســـت لـــە حكومەتێكـــی بەهێـــزی دیموكراتییـــە. 
ـــە  ـــت و ل ـــر بێ ـــە هەولێ ـــەت ل ـــت دەســـەڵاتی حكوم ناكرێ
ســـلێمانی و كـــەلار و خانەقیـــن نەبێـــت، ناكرێـــت ئـــەوەی 
لـــەو لایـــە، دەســـەڵاتی لـــە زاخـــۆ و دهـــۆك و هەولێـــر 
ــەكان  ــكردنی زۆنـ ــە دابەشـ ــی بـ ــت كۆتایـ ــت، دەبێـ نەبێـ
لەســـەر بنەمـــای دەســـەڵات و ئۆپۆزســـیۆن بهێنیـــن. 
بەڵكـــو  تەنیـــا حكومەتییـــە،  نـــەك  ئەمـــە خەلەلـــی 
ــرەدا  ــە، ئالێـ ــەوەی حزبییانەشـ ــر و بیركردنـ ــی بیـ خەلەلـ
دەبێـــت جەمـــاوەر بـــە شـــێوازێكی دیموكراســـی بكرێتـــە 
دادوەر، نـــەك بـــە رێـــگای توندوتیـــژی كـــە گەڕانەوەیـــە 
بـــۆ دروســـتبوونی میلیشـــیات و پێكدادانـــی ناوخۆیـــی..
لـــەم هەلومەرجـــەی ئێمـــە پێویســـتی بـــە بەرنامـــەی 
سیاســـی هەیـــە، كـــە هەنگاوەكانمـــان ئاراســـتەكەی 
دیـــار بێـــت و بتوانیـــن بـــە ســـەر تەحەددییەكانـــدا زاڵ 
ــە  ــەوە كـ ــێوەیەك بڕەوێنینـ ــە شـ ــتەكان بـ ــن و بەربەسـ بیـ
لەخزمەتـــی دۆزە نیشـــتمانییەكەماندا بێـــت. دەبێـــت 
ئێمـــە لەقۆناغـــی فرەدەســـەڵاتییەوە هەنـــگاو بنێیـــن بـــۆ 
ــی  ــە بوونـ ــز، چونكـ ــی بەهێـ ــەك حكومەتـ ــی یـ قۆناغـ
حكومەتێكـــی بەهێـــزی نیشـــتمانی هەنگاونانـــە بـــۆ 
بەرەوپێشـــچوونی دۆزی نیشـــتمانەكەمان كـــە دۆزی 

ــتانە.       ــی كوردسـ رەوای گەلـ

ئەو پرۆسە سیاسییەی كە لایەنە 
سیاسییەكانی كوردستان لە 

2003وە لەگەڵ عێراقدا تێكەڵی 
بوون، ئێستا لە توونێلێكی 
داخراودایە، چونكە شانسی 

دامەزراندنی عێراقی نوێ لە 
سەر شێوازێكی دیموكراتییانە 

كۆتایی هاتووە

رۆژهەڵاتی ناوەڕاست 
بە تاریكترین و نائومێدترین 

ساتەوەختدا تێدەپەڕێت

نادر هاشمی  
بەڕێوەبەری سەنتەری دیراساتی رۆژهەڵاتی ناوەڕاست لە زانكۆی دەنڤەر بۆ گوڵان: 

سیاسەتی ئیدارەی ئۆباما 
واقیعیبینانەتر بوو، چونكە 

كاتێك بواری ئەوەی دا سزاكان 
لەسەر ئێران هەڵبگیرێت، 

بووە هۆی ئەوەی دۆخی چینی 
ناوەڕاست لە ئێران باشتر بێت 
و بەو پێیە بتوانن پتر خۆیان 

سازبكەن و خۆیان بۆ هێنانەدای 
ئاڵوگۆڕێكی لەسەرخۆ بەرەو 

دیموكراسی رێكبخەن

یـــان  هـــۆكار،  كـــە  بڵێیـــن  رەوایـــە  كەواتـــە   *
بەرپرســـیارێتی ســـەرەكیی دروســـتبوونی ئەم بارودۆخە 

لـــە ئەســـتۆی رژێمەكانـــی ئـــەم ناوچەیەدایـــە؟
خۆســـەپێنەكان  رژێمـــە  مـــن  بـــاوەڕی  بـــە   -
ـــەم  بەرپرســـیار و هـــۆكاری ســـەرەكیی دروســـتبوونی ئ
دۆخـــەن، بـــە هەمـــان شـــێوە دەســـتتێوەردانی دەرەكیـــش- 
بـــە شـــێوەیەكی ســـەرەكی ئەمریـــكا و رووســـیا و بـــە 
ـــیارن  ـــا- بەرپرس ـــی ئەوروپ ـــر یەكێت ـــی كەمت ئەندازەیەك
لـــەو پشـــێوی و ناســـەقامگیرییەی لـــە ئێســـتادا باڵـــی 

كێشـــاوە بەســـەر ئـــەم ناوچەیـــەدا. 
* باشـــە دەكرێـــت بڵێیـــن ئێمـــە لـــە نێـــو گێـــژاو 
و تەنگژەیەكدایـــن و مەحكومیـــن بـــەوەی كـــە لـــە 
ســـایەی ناســـەقامگیری و نائارامـــی و دۆخێكـــی 

ناهەمـــوار و نالەبـــاردان بژیـــن؟
- مـــن دووپاتـــی دەكەمـــەوە ئـــەو دۆخـــەی دروســـت 
بـــووە، ئـــاكام و دەرهاویشـــتەی حوكمڕانیـــی نوخبـــەی 
دەســـەڵاتدارانە كـــە لـــە زۆربـــەی كۆمەڵگەكانـــی 
ناوچەكـــەدا ئامـــادە نیـــن دەســـەڵات دابـــەش بكـــەن، 
ئامـــادە نیـــن دەســـتبەرداری دەســـەڵات بـــن. لـــەوەش 
ـــێوەكانی  ـــە هاوش ـــی لەگـــەڵ رژێم ـــر هاوپەیمانێت زیات
خۆیـــان دەكـــەن لـــە ناوچەكـــەدا و بگـــرە هاوپەیمانێتـــی 
لەگـــەڵ چەنـــد كاراكتەرێكـــی نێـــو كۆمەڵگـــەی 
نێودەوڵەتیـــش دەكـــەن، بـــۆ ئـــەوەی باشـــتر پشـــتیوانیان 
لێبكرێـــت و بـــۆ ئـــەوەی خۆســـەپێنییەكەیان زیاتـــر 
ئـــەو  بڵێـــم  ئەوەیـــە  مەبەســـتم  بكەنـــەوە.  قـــووڵ 
بەدەســـتەوەیە،  دەســـەڵاتیان  جڵـــەوی  كەســـانەی 
ئەندازەیەكـــی زیاتـــری بەرپرســـیارێتی بارودۆخەكـــە 
دەرەوەی  لـــە  بەوانـــەی  بـــەراورد  هەڵدەگـــرن، 
دەســـەڵاتدان، كەواتـــە نابێـــت وەك یـــەك لـــە هەمـــوان 
جیـــاوازی  ئاســـتی  دەبێـــت  پێموایـــە  و  بڕوانیـــن 

*  چـــۆن لـــە بارودۆخـــی ئێســـتای رۆژهەڵاتـــی 
ناوەڕاســـت دەڕوانیـــت و چ هەڵســـەنگاندنێكت بـــۆ 
ــە؟ ــە هەیـ ــەم ناوچەیـ ــەندنەكانی ئـ ــهات و پەرەسـ پێشـ
بـــۆ  هەڵســـەنگاندنێك  خێرایـــی  بـــە  ئەگـــەر   -
پێموایـــە  مـــن  ئـــەوا  بكـــەم،  ئێســـتا  هەلومەرجـــی 
ســـاتەوەختە  نائومێدتریـــن  و  تاریكتریـــن  ئەمـــە 
تێدەپەڕێـــت،  پێـــدا  ناوەڕاســـتی  رۆژهەڵاتـــی  كـــە 
ئەگـــەر مـــن ئـــاوڕ لـــە ژیانـــی خـــۆم بدەمـــەوە، ئـــەوا 
هیـــچ كاتێـــك وەك ئێســـتا بـــێ هیـــوا نەبـــووم لـــەو 
بارودۆخـــە سیاســـییەی لـــە رۆژهەڵاتـــی ناوەڕاســـتدا 

هاتۆتەئـــاراوە. 
* باشـــە ئـــەم رەشـــبینییە بۆچـــی دەگەڕێتـــەوە و چ 
پەرەســـەندنێك وای لـــە ئێـــوە كـــردووە ئـــەم تێڕوانینەتـــان 

لا دروســـت بێـــت؟
-  مـــن دەڵێـــم تۆكمەبـــوون و باســـك ئەســـتوربونی 
رژێمـــە خۆســـەپێنەكان ئـــەو پەرەســـەندنەیە كـــە مایـــەی 
ـــەر دەوڵەتێكـــی  ـــە ه ـــە، چونكـــە ل ـــن نیگەرانیی زۆرتری
بـــۆ  ئیســـرائیلەوە  لـــە  بڕوانیـــت،  ناوچەیـــە  ئـــەم 
توركیـــا و بـــۆ ســـعودیە و بـــۆ ئیمـــارات، دەبینیـــت 
دەچـــن  زیاتـــر  ســـەركوتكاری  بـــەرەو  رژێمەكانیـــان 
بـــۆ  دەخەنەگـــەڕ  هەوڵەكانیـــان  ســـەختیگرانەتر  و 
بـــرەودان  بـــۆ  و  كۆمەڵگەكانیـــان  كۆنتڕۆڵكردنـــی 
لـــە  خۆیـــان  دەستڕۆیشـــتوویی  و  دەســـەڵات  بـــە 
ناوچەكـــەدا. پێموایـــە دەرئەنجامـــی ئـــەم هەوڵانـــەش 
بزووتنـــەوە  و  مەدەنـــی  كۆمەڵگـــەی  كـــە  ئەوەیـــە 
دیموكراســـیخوازەكان و چالاكانـــی بـــواری مافەكانـــی 
ــەركوتكاری  ــاری سـ ــەدا دووچـ ــە ناوچەكـ ــرۆڤ لـ مـ
و زیندانیكـــردن و ترســـاندن و تۆقانـــدن بوونەتـــەوە، 
ـــە  ـــەوەن ك ـــۆكاری ئ ـــەوە ه ـــە پێك ـــەم فاكتەران ـــو ئ هەم

ــم.  ــە بڕوانـ ــە دۆخەكـ ــبینییە لـ ــەو رەشـ ــن بـ مـ

نـــادر هاشـــمی پڕۆفیســـۆری سیاســـەتی رۆژهەڵاتـــی ناوەڕاســـت و سیاســـەتی ئیســـامییە لـــە قوتابخانـــەی 
جۆزێـــف كەربـــوڵ بـــۆ دیراســـاتی نێودەوڵەتـــی لـــە زانكـــۆی دەنڤـــەر، بـــە هەمـــان شـــێوە بەڕێوەبـــەری ســـەنتەری 
دیراســـاتی رۆژهەڵاتـــی ناوەڕاســـتە لـــە هەمـــان زانكـــۆ. تایبەتمەنـــدە لـــە كاروبـــاری ئیســـامییەكان و 
رۆژهەڵاتـــی ناوەڕاســـت، ئاییـــن و دیموكراســـی، عەلمانییـــەت، سیاســـەتی بـــەراوردكاری و تیـــۆری سیاســـی 
ـــۆ تاوتوێكـــردن و شـــرۆڤەكردنی هەلومەرجـــی ئێســـتای رۆژهەڵاتـــی  ـــد بوارێكـــی گرنگـــی دیكـــە. ب و چەن
ناوەڕاســـت و هـــۆكارو فاكتەرەكانـــی ئـــەو نائارامـــی و ناســـەقامگیرییەی باڵـــی بەســـەر ناوچەكـــەدا كێشـــاوە، 
ـــە،  ـــێكی دیك ـــد پرس ـــران و چەن ـــت ئێ ـــە ئاس ـــكا ل ـــی ئەمری ـــتراتیژیەتی نوێ ـــۆ هەڵســـەنگاندنی س ـــا ب هەروەه

ـــەوە.  ـــەم شـــێوەیە وەڵامـــی پرســـیارەكانی دای گـــوڵان دیمانەیەكـــی لەگـــەڵ ئەنجامـــدا، ئەویـــش ب

یەكێك لە ئاكام و 
دەرهاویشتەكانی سیاسەت و 
ستراتیژیەتی نوێی ئەمریكا 
لە ئاست ئێراندا ئەوەیە كە 
بارودۆخەكە بەرەو ئاقاری 
شەڕێكی دیكە لە رۆژهەڵاتی 
ناوەڕاستدا ببات

بەهاری عەرەبی نەبووە هۆی 
هێنانەدی ئەو گۆڕانكارییە 
ئیجابییەی كە زۆر كەس ئومێدی 
بۆ دەخواست، لەبەر ئەوەی 
چەند وڵاتێكی ئیقلیمیی بەهێز 
هەبوون كە هاوپەیمان بوون 
لەگەڵ هێزە نێودەوڵەتییەكاندا 
و توانییان ئەگەری هێنانەئارای 
گۆڕانكاری سیاسی تێكبشكێنن

بەرپرســـیارێتی لەبەرچـــاو بگریـــن. 
بەرپرســـیارێتی  لەســـەر  جەختتـــان  زۆر  ئێـــوە   *
بـــەڵام پرســـیارەكە  رژێمـــە خۆســـەپێنەكان كـــردەوە، 
و  جەمـــاوەری  بزووتنـــەوە  زۆربـــەی  كـــە  ئەوەیـــە 
بەرهەڵســـتكارییەكانیش، وەك ئـــەوەی لـــە بەهـــاری 
ئـــەوەی  هـــۆی  نەبوونەتـــە  بینیمـــان،  عەرەبیـــدا 
حوكمڕانیـــی باشـــی لـــێ بكەوێتـــەوە، تێڕوانینـــی ئێـــوە 

لـــەم رووەوە چییـــە؟
دەڵێـــم  مـــن  باشـــە.  زۆر  پرســـیارێكی  ئەمـــە   -
زەحمەتـــە بتوانیـــن بـــە یـــەك شـــێوە لـــە هەمـــوو ئـــەو 
تێـــدا  عەرەبیـــان  بەهـــاری  كـــە  بڕوانیـــن  وڵاتانـــە 
روویـــدا، چونكـــە دەكرێـــت ئێمـــە حاڵەتـــی تونـــس بـــە 
ئەزموونێكـــی ســـەركەوتوو لێـــك بكدەینـــەوە، بـــەڵام 
خۆســـەپێنەكان  رژێمـــە  دیكـــەدا  وڵاتانـــەی  لـــەو 
ســـەركەوتنیان بـــە دەســـت هێنـــا لەبـــەر ئـــەوەی شۆڕشـــی 
ـــۆ تێكشـــكاندنی ئەگـــەری  ـــرد، ب ـــان بەرپاك پێچەوانەی
گۆڕانكاریـــی سیاســـی، بـــۆ نموونـــە لـــە میســـردا 
ســـوپا بـــە هـــاوكاری ئەمریـــكا و چەنـــد وڵاتێكـــی 
دیكـــە بەهـــاری عەرەبیـــی لـــەو وڵاتـــەدا تێكشـــكاند. 
ــە هاوكاریـــی  ــەد بـ ــدا رژێمەكـــەی ئەسـ لـــە سووریاشـ
ـــەو بەرهەڵســـتكارییە تێكبشـــكێنێت،  رووســـیا توانـــی ئ
لێـــرەدا كـــە دەڵێـــم بـــە هـــاوكاری دەرەكیـــی رووســـیا، 
ئـــەوا ئەمـــە هیـــچ لـــەو راســـتییە ناگۆڕێـــت كـــە 
ئـــەو  ســـەرەكیی  بەرپرســـیارێتی  خـــۆی  ئەســـەد 
پشـــێویەیە كـــە لـــە وڵاتەكەیـــدا لەئارادایـــە. لـــە وڵاتـــی 
ـــۆ  ـــارد ب ـــە ســـوپای ن ـــوو ك ـــەوە ســـعودیە ب ـــدا ئ بەحرەین
تێكشـــكاندنی راپەڕینـــی ئـــەو وڵاتـــە، لـــە یەمەنیشـــدا 
دۆخێكـــی هاوشـــێوە هەیـــە. كەواتـــە ئەگـــەر وەڵامێكـــی 
ـــم  ـــەوا دەڵێ ـــەوە، ئ ـــان بدەم ـــی پرســـیارە گرنگەكەت كورت
بەهـــاری عەرەبـــی نەبـــووە هـــۆی هێنانـــەدی ئـــەو 
گۆڕانكارییـــە ئیجابییـــەی كـــە زۆر كـــەس ئومێـــدی 
ئـــەوەی چەنـــد وڵاتێكـــی  لەبـــەر  دەخواســـت،  بـــۆ 
بـــوون  ئیقلیمیـــی بەهێـــز هەبـــوون كـــە هاوپەیمـــان 
لەگـــەڵ هێـــزە نێودەوڵەتییەكانـــدا و توانییـــان ئەگـــەری 
هێنانەئـــارای گۆڕانـــكاری سیاســـی تێكبشـــكێنن. 
دواتـــر دەبێـــت ئێمـــە ئـــەو راســـتییەمان لەبەرچـــاو 
هێنانەئـــارای گۆڕانكاریـــی سیاســـی،  كـــە  بێـــت، 
پرۆســـەیەكی دژوارە و تێكۆشـــانێكی درێژخایەنـــی 
دەوێـــت و لـــە میانـــەی شـــەو و رۆژێكـــدا روونـــادات و 
دەبێـــت لـــە گۆشـــەنیگایەكی مێژوویـــی درێژخایەنـــەوە 
لـــەم پرســـە بڕوانیـــن. واتـــە ناكرێـــت پێشـــبینی ئـــەوە 
ـــە  ـــەوەی ل ـــۆی ئ ـــك ببێتەه ـــا رووداوێ ـــە تەنی ـــن ك بكەی

میانـــەی شـــەو و رۆژێكـــدا دەوڵەتێكـــی دیكتاتـــۆری و 
ســـەركوتكاری بگۆڕێـــت بـــۆ دەوڵەتێكـــی دیموكراســـی 

و لیبڕاڵـــی. 
ــە  ــكا لـ ــەتی ئەمریـ ــەر سیاسـ ــە سـ ــەر بێینـ * ئەگـ
ئاســـت ئـــەم ناوچەیـــەدا و بـــە دیاریكـــراوی باســـی 
ســـتراتیژیەتی نوێـــی ئەمریـــكا لـــە ئاســـت ئێرانـــدا 
بكەیـــن، ئـــەوا دەپرســـین ئایـــا چـــۆن لـــەم ســـتراتیژیەتە 
دەڕوانـــن و پێشـــبینیتان بـــۆ كاردانـــەوەی ئێـــران چییـــە؟
ـــاكام و دەرهاویشـــتەكانی سیاســـەت  ـــە ئ - یەكێـــك ل
و ســـتراتیژیەتی نوێـــی ئەمریـــكا لـــە ئاســـت ئێرانـــدا 
ئەوەیـــە كـــە بارودۆخەكـــە بـــەرەو ئاقـــاری شـــەڕێكی 
دیكـــە لـــە رۆژهەڵاتـــی ناوەڕاســـتدا ببـــات، لەبـــەر ئـــەوە 
ــاتبارە و گەلـــی  پێموایـــە ئەمـــە سیاســـەتێكی كارەسـ
ـــەپاندنەوەی  ـــی س ـــن قوربانی ـــە گەورەتری ـــش دەبن ئێرانی
ســـزاكان و پێگـــەی گەنجـــان و كۆمەڵگـــەی مەدەنـــی 
نێـــو  ســـەختگیرەكانی  هەڵوێســـتی  و  دەبێـــت  لاواز 
ئێـــران بەهێـــز دەبێـــت و مەزەنـــدەی ئـــەوەش دەكـــەم 
كـــە حكومەتـــی ئێـــران لـــە رێككەوتنـــە ئەتۆمییەكـــە 
پرۆگرامـــە  بـــە  بكاتـــەوە  دەســـت  و  بكشـــێتەوە 
ئەتۆمییەكـــە، ئـــەوەش لـــە ترســـی ئـــەوەی نەوەكـــو 
ــت،  ــی بكرێـ ــەڵاتی ئێرانـ ــی دەسـ ــەر گۆڕینـ كار لەسـ
ئـــەم هەلومەرجـــەش ســـیناریۆیەك دەخوڵقێنێـــت كـــە 
ئیـــدارەی ترەمـــپ بیـــر لـــە بەكارهێنانـــی گـــورزی 
بارودۆخێكـــی  ئەمـــەش  بكاتـــەوە،  ســـەربازی 
ناوچەكـــەدا،  لـــە  لێدەكەوێتـــەوە  كارەســـاتباری 
ـــە  ـــەی ل ـــەو پشـــێوی و نائارامیی چونكـــە ســـەرباری ئ
ناوچەكـــەدا هـــەن، ئـــەوا ئەگـــەر ئیـــدارەی ترەمپیـــش 
ـــە  ـــدات ل ـــاری هەڵگیرســـاندنی شـــەڕێكی دیكـــە ب بڕی
رۆژهەڵاتـــی ناوەڕاســـتدا، ئـــەوا دەتوانیـــن وێنـــای ئـــەوە 
بكەیـــن كـــە بارودۆخەكـــە بـــە كـــوێ دەگات. دواتـــر 
ئێمـــە دەزانیـــن كـــە ئەمریـــكا تاكـــە هێـــزی جیهانییـــە 
كـــە رازی نەبێـــت بـــە رێككەوتنـــە ئەتۆمییەكـــە و لێـــی 

كشـــاوەتەوە. 
ئابوورییەكانـــی  فشـــارە  پێتوانییـــە  كەواتـــە   *
ئەمریـــكا لەســـەر ئێـــران دەبنەهـــۆی ئـــەوەی ئێـــران 
لەســـەر  گفتوگۆكـــردن  بـــۆ  و  بـــكات  ســـازش 
رێككەوتنێكـــی نـــوێ لەگـــەڵ ئەمریـــكا ئامـــادە بێـــت؟
و  هـــۆكار  هیـــچ  چونكـــە  راســـتە،  ئەمـــە    -
ــران بچێتـــەوە نێـــو پرۆســـەی  پاڵنەرێـــك نییـــە كـــە ئێـ
ـــكا، چونكـــە رێككەوتنـــی  گفتوگـــۆوە لەگـــەڵ ئەمری
ـــتبەرداری  ـــدارەی ترەمـــپ دەس ـــوو و ئی ئەتۆمـــی هەب
ـــێ  ـــەوەی پ ـــەی ئ ـــت متمان ـــە چـــۆن دەكرێ ـــوو، كەوات ب



ـی
سـ
ـــا
سیـ

35 ژمارە )1182(  2018/8/14

ئەو دۆخەی دروست بووە، ئاكام 
و دەرهاویشتەی حوكمڕانیی 

نوخبەی دەسەڵاتدارانە كە لە 
زۆربەی كۆمەڵگەكانی ناوچەكەدا 

ئامادە نین دەسەڵات دابەش 
بكەن

تۆكمەبوون و باسك 
ئەستووربونی رژێمە 
خۆسەپێنەكان ئەو 

پەرەسەندنەیە كە مایەی 
زۆرترین نیگەرانییە، چونكە 

هەر دەوڵەتێكی ئەم ناوچەیە 
لە ئیسرائیلەوە بۆ توركیا و 

سعودیە و ئیمارات، رژێمەكانیان 
بەرەو سەركوتكاری زیاتر دەچن

بكرێـــت كـــە رێـــز لـــە رێككەوتنێكـــی دیكـــە بگرێـــت و 
پێـــوەی پابەنـــد بێـــت. دواتـــر لـــە نێـــو خـــودی ئێرانیشـــدا 
كەســـایەتییە  كـــە  هەیـــە،  داینامیكـــی  دۆخێكـــی 
لەگـــەڵ  گفتوگـــۆ  نایانەوێـــت  ســـەختگیرەكان 
ـــران  ـــە لای ئێ ـــەو بۆچوون ـــە ئ ئەمریـــكا بكرێـــت. كەوات
ـــو ســـەختگیرەكاندا-  ـــە نێ ـــی ل ـــووە- بەتایبەت دروســـت ب
ـــكادا هەنگاوێكـــی  ـــردن لەگـــەڵ ئەمری كـــە گفتوگۆك
تـــەواو ناواقیعییـــە و بـــە هیـــچ شـــێوەیەك هـــاوكار 
و یارمەتیـــدەر نابێـــت. لەبـــەر ئـــەوە پێموانییـــە ئـــەم 
ســـزایانە ببنەهـــۆی ئـــەوەی ئێـــران ســـازش بـــكات، 
بەڵكـــو دەرئەنجامەكـــەی بریتـــی دەبێـــت لـــە لاوازكردنی 
پێگـــەی هێـــز و كەســـایەتییە میانڕەوەكانـــی ئێـــران 
و بەهێزكردنـــی پێگـــەی ســـەختگیرەكان و ســـوپای 
ـــار  ـــدەدا گرفت ـــەو نێوەن ـــش ل ـــی ئێرانی ـــداران و گەل پاس
دەبێـــت و دەبێتـــە گەورەتریـــن قوربانیـــی ئـــەو دۆخـــە 
ســـزایانەوە  ئـــەو  بەهـــۆی  ناهەمـــوارەی  ئابوورییـــە 

دروســـت دەبێـــت. 
* بـــەڵام پێتوانییـــە ئیـــدارەی ئەمریـــكا گرەو لەســـەر 
ئـــەوە دەكات كـــە ئـــەو ســـزایانە ببنەهـــۆی ئـــەوەی 
ـــی و  ـــە دەربڕینـــی ناڕەزایەت ـــران دەســـت بدەن ـــی ئێ گەل

ـــان؟ ـــە دژی حكومەتەكەی بەرهەڵســـتی ل
- ئەمـــە راســـتە، چونكـــە ئێســـتا ناڕەزایەتـــی و 
ئـــەو  پێموانییـــە  بـــەڵام  لەئارادایـــە،  خۆپیشـــاندان 
خۆپیشـــاندانانە بـــە ئاســـتێك رێكخرابـــن كـــە ببنەهـــۆی 
لێبكەوێتـــەوە،  سیاســـییان  گۆڕانـــكاری  ئـــەوەی 
ـــە دوای  یاخـــود قۆناغـــی ئاڵوگـــۆڕی دیموكراســـی ب
خۆیـــدا بهێنێـــت. لەبـــەر ئـــەوە مـــن مەزەنـــدەی ئـــەوە 
ـــر  ـــران توندت ـــو ئێ ـــەختگیرەكانی نێ ـــزە س ـــە هێ ـــەم ك دەك
بەرەنـــگاری ئـــەو حاڵەتانـــە ببنـــەوە، بـــە پاســـاوی 
بیانـــووی  بـــە  و  نەتەوەیـــی  ئاسایشـــی  پاراســـتنی 
ــێك  ــۆ هێرشـ ــن بـ ــادە بـ ــووان ئامـ ــت هەمـ ــەوەی دەبێـ ئـ
كـــە ئەگـــەری ئـــەوە هەیـــە لـــە ئـــان و ســـاتدا بێـــت. 
ئابـــووری  پێموانییـــە ســـەپاندنی فشـــاری  كەواتـــە 
ــدا بـــە ئومێـــدی راپەڕینـــی خەڵـــك لـــە  بەســـەر ئێرانـ
پێنـــاوی گۆڕینـــی دەســـەڵاتی ئـــەو وڵاتـــەدا ئـــەو 
گۆڕانكارییـــە چاوەڕوانكـــراوەی لێبكەوێتـــەوە. مـــن 
ـــكا-  ـــدارەی پێشـــووی ئەمری ـــەم رووەوە سیاســـەتی ئی ل
دەبینـــم،  واقیعیبینانەتـــر  بـــە  ئۆبامـــا-  ئیـــدارەی 
ــەر  ــزاكان لەسـ ــەوەی دا سـ ــواری ئـ ــە كاتێـــك بـ چونكـ
ـــەوەی  ـــووە هـــۆی ئ ـــەوا ئەمـــە ب ـــت، ئ ـــران هەڵبگیرێ ئێ
دۆخـــی چینـــی ناوەڕاســـت لـــە ئێـــران باشـــتر بێـــت و 
ــان  ــازبكەن و خۆیـ ــان سـ ــر خۆیـ ــە بتوانـــن پتـ ــەو پێیـ بـ

رێكبخـــەن بـــۆ هێنانـــەدای ئاڵوگۆڕێكـــی لەســـەرخۆ 
ــە  ــن پێموایـ ــەوە مـ ــەم روانگەیـ ــەرەو دیموكراســـی. لـ بـ
سیاســـەتی ئیـــدارەی ترەمـــپ لـــە ئاســـت ئێرانـــدا 
دەرئەنجامێـــك تـــەواو پێچەوانـــەی لێدەكەوێتـــەوە. 

ئێســـتا  كـــە  هەیـــە  دیكـــە  مەســـەلەیەكی   *
دروســـتكردنی  ئەویـــش  دەكرێـــت  لێـــوە  باســـی 
ـــەوەی  ـــۆ بەرەنگاربوون ـــە ب هاوپەیمانێتییەكـــی ئیقليمیی

چییـــە؟ بارەیـــەوە  لـــەم  ئێـــوە  بۆچوونـــی  ئێـــران 
ـــەو پەرەســـەندنانەی  ـــەوە یەكێكـــە ل ـــە راســـتیدا ئ - ل
كـــە مایـــەی نیگەرانییەكـــی زۆرە، ئێمـــە دەزانیـــن 
ئێـــران-  بـــە   – دوژمنـــكار  كاراكتەرێكـــی  چەنـــد 
هەوڵـــی دروســـتكردنی هاوپەیمانێتییـــەك دەدەن بـــۆ 
كـــە  ناوچەكـــە  سیاســـەتی  داڕشـــتنەوەی  دووبـــارە 
پێكهاتـــوون لـــە ئیمـــارات و ســـعودیە و ئیســـرائیل 
ـــدا كـــە وەك هاوپەیمانێتییـــەك  لەگـــەڵ ئیـــدارەی ترەمپ
ـــادە  ـــەدا پی ـــە ناوچەك ـــوێ ل ـــت سیاســـەتێكی ن دەیانەوێ
بكرێـــت، كـــە پێموایـــە ئەمـــە مایـــەی كارەســـات دەبێـــت 

بـــۆ هەمـــووان. 
* چـــۆن لـــە ئاینـــدەی ناوچەكـــە دەڕوانیـــت لـــە 

مـــەودای نزیـــك و درێژخایەنـــدا؟
- پێموانییـــە دۆخەكـــە مایـــەی هیـــوا و ئومێـــد بێـــت 
لـــە ئاینـــدەی نزیكـــدا و رەنگـــە لـــە مـــەودای دووردا 
ــتادا  ــاراوە. چونكـــە ئـــەوەی لـــە ئێسـ ئومێدێـــك بێتەئـ
ــزە  ــە هێـ ــە كـ ــن، ئەوەیـ ــەدی دەكەیـ ــەدا بـ ــەم ناوچەیـ لـ
دەرەكییـــەكان بـــە دیاریكـــراوی ئەمریـــكا –ئیـــدارەی 
و  خۆســـەپێن  رژێمـــە  لـــە  پشـــتیوانی  ترەمـــپ- 
ســـەركوتكارەكانی ناوچەكـــە دەكـــەن، كەواتـــە ئەگـــەر 
ســـەرۆكێكی دیكـــە لـــە ئەمریـــكا دەســـەڵاتدار بووایـــە و 
پتـــر بـــە گوێـــرەی بەهاكانـــی ئەمریـــكا هەڵســـوكەوتی 
بكردایـــە، ئـــەوا رژێمـــە خۆســـەپێنەكانی ئـــەم ناوچەیـــە 
ـــە سیاســـەتەكانیان  ـــژە ب ـــەم شـــێوەیە درێ ـــی ب نەیاندەتوان
بـــدەن. تاكـــە ئومێدێـــك كـــە مـــن بـــەدی بكـــەم لـــەم 
ناوچەیـــەدا ئەوەیـــە كـــە سیاســـەتە خۆســـەپێنەكانی 
ئـــەم  پێموایـــە  كـــە  نابێـــت،  ئایندەیـــان  ناوچەكـــە 
دەســـەڵاتەكەی  سیاســـەتی  وەك  سیاســـەتانەش 
ئـــەل سیســـی لـــە میســـر و دەســـەڵاتدارانی ئێـــران 
و خانـــەوادە حوكمڕانەكانـــی وڵاتانـــی كەنـــداو بـــۆ 
ناچاركـــردن و زۆرلێكردنـــی هاووڵاتییەكانیـــان تەنیـــا 
هـــەر  دەكات،  تونـــدڕەوەكان  بـــە گرووپـــە  خزمـــەت 
ئەمـــەش هـــۆكاری ئەوەیـــە كـــە مـــن گەشـــبین نیـــم 
ـــە ئایندەیەكـــی  ـــە دروســـتبوونی گۆڕانـــی ئیجابـــی ل ب

ــدا.  نزیكـ

مەسەلەكە ئەوەیە چۆن رێز لە 
سەرجەم مرۆڤایەتی بگرین بە 
چاوپۆشین لەوەی پەیڕەوكاری 

هەر ئایینێك بن 

پڕۆفیسۆر محەمەد شەفیق  
بەڕێوەبەری جێبەجێكاری سەنتەری هیكی بۆ دیالۆگ و دیراساتی نێوان ئایینەكان لە كۆلێژی نازارێس بۆ گوڵان:

پڕۆفیســـۆر محەمـــەد شـــەفیق بڕوانامـــەی لـــە بـــواری دیراســـاتی ئایینـــی لـــە زانكـــۆی تێمپـــڵ 
ـــەراوردكاری و تیـــۆر و  ـــد بوارێكـــی گرنگـــە وەك ب ـــژەری چەن ـــژ و توێ ـــە ئێســـتادا وانەبێ ـــاوە، ل بەدەســـت هێن
میتۆدەكانـــی دیراســـاتی ئایینـــی، دیراســـاتی ئیســـامی، دیراســـاتی نێـــوان ئایینـــەكان. هەروەهـــا پڕۆفیســـۆر 
و بەڕێوەبـــەری جێبەجێـــكاری ســـەنتەری هیكـــی بـــۆ دیالـــۆگ و دیراســـاتی نێـــوان ئایینەكانـــە لـــە كۆلێـــژی 
نازارێـــس، كـــە دەكەوێتـــە وڵاتـــی ئەمریـــكا. پێشـــتریش وانەبێـــژ بـــووە لـــە كۆلێجـــی ســـەینت جـــۆن فیشـــەر 
 )Colgate Rochester Crozer Divinity School ( لـــە زانكـــۆی تاســـمانیا و ئێســـتاش وانەبێـــژە لـــە ســـكوڵی
ـــد پرســـیارێكی ئاراســـتە  ـــەی دیمانەیەكـــدا چەن ـــە میان ـــا. گـــوڵان ل ـــۆ تەكنەلۆژی ـــگای روشیســـتر ب و پەیمان
ـــت  ـــی سرووشـــتی و راســـتەقینەی خـــۆی ببینێ ـــت رۆڵ ـــەوەی چـــۆن ئاییـــن دەكرێ ـــوون ب كـــرد كـــە پەیوەســـت ب
بـــۆ بنیادنانـــی كۆمەڵگەیەكـــی باشـــتر و دادپەروەرتـــر و چـــۆن دەكرێـــت گیانـــی لێبووردەیـــی و پێكەوەژیانـــی 

ـــەوە. ـــیارەكانی دای ـــێوەیە وەڵامـــی پرس ـــەم ش ـــش ب ـــدا. ئەوی ـــاڵ بكێشـــێت بەســـەر كۆمەڵگەكان ئاشـــتییانە ب

دەبێت گفتوگۆیەكی زۆر ئەنجام 
بدرێت لە نێوان سوننە و شیعەدا 

وئەركی سەركردە ئایینییەكانە 
كە هەڵبستن بە ئەنجامدانی 

گفتوگۆ و دەبێت گوێ لە یەكتری 
بگرن

ــە  ــدا- كـ ــڵمانە جیاوازەكانـ ــە موسـ ــوان گرووپـ ــە نێـ لـ
كـــە  ئیســـامدان-،  لـــە چوارچێـــوەی  هەموویـــان 
پێموایـــە ئێمـــە كەموكوڕییمـــان هەیـــە لـــەم رووەوە و 
ــەرەڕای  ــە سـ ــوارەدا، ئەمـ ــەم بـ ــە لـ ــان هەیـ هەژاریمـ
ئـــەوەی چەندیـــن گرووپـــی موســـڵمانمان هەیـــە، 
بەتایبەتـــی لـــە عێراقـــدا. لێـــرەدا مەبەســـتم ئەوەیـــە كـــە 
دەبێـــت گفتوگۆیەكـــی زۆر ئەنجـــام بدرێـــت لـــە نێـــوان 
ـــە  ـــەت ل ـــن تەنان ـــە ئێمـــە دەزانی ســـوننە و شـــیعەدا، ك
ــن  ــیعەش چەندیـ ــوننە و شـ ــە سـ ــە لـ ــەر یەكـ ــو هـ نێـ
گـــرووپ هـــەن، كـــە پێموایـــە ئەركـــی ســـەركردە 
و  شـــێخ  دەڵێـــن  پێیـــان  ئەوانـــەی  ئایینییەكانـــە، 
ـــی گفتوگـــۆ  ـــە ئەنجامدان ـــاكان، كـــە هەڵبســـتن ب زان
ـــەم  ـــە یەكتـــری بگـــرن، چونكـــە ئەگـــەر ئ و گـــوێ ل
كارە بـــە شـــێوەیەك بكـــەن كـــە رێزگرتـــن لـــە یەكتـــر 
لەخۆبگرێـــت، ئـــەوا ئەمـــە كاریگەرییەكـــی گـــەورەی 

* هـــەروەك دەزانرێـــت لـــە ئێســـتادا كۆمەڵگـــە 
ـــووڵ  ـــن كێشـــەی ق ـــت چەندی ـــە دەس ـــڵمانەكان ب موس
و ئاڵـــۆزەوە گرفتـــارن، ئایـــا بـــە پەلەتریـــن هەنـــگاو 
ـــە كۆمەڵگـــە موســـڵمانەكاندا  ـــە پێویســـتە ل ـــە ك چیی

كاری لەســـەر بكرێـــت؟ 
- لـــە راســـتیدا دوو مەســـەلە هەیـــە كـــە مـــن 
دەمەوێـــت لەبارەیانـــەوە بدوێـــم، یەكێكیـــان بریتییـــە لـــە 
پەیوەندیـــی نێـــوان خـــودی گرووپەكانـــی ئایینێكـــی 
بریتییـــە  دووەمیـــان  و   ،)intra-faith( دیاریكـــراو 
 ،)inter-faith( ئایینـــەكان  نێـــوان  پەیوەندیـــی  لـــە 
ـــی  ـــە  گرووپەكان ـــە پەیوەســـتە ب ـــان ك ـــی یەكەمی خاڵ
نێـــوان  دیاریكراوەوە-پەیوەندیـــی  ئایینێكـــی  نێـــو 
گرووپەكانـــی نێـــو یـــەك ئاییـــن- بەتایبەتـــی لـــە 
وڵاتـــی عێـــراق و وڵاتانـــی دیكـــەی موســـڵماندا، 
ئـــەوا مەبەســـتمان لـــە بـــوون و ئەنجامدانـــی دیالۆگـــە 

ئەگەر موسڵمانەكان نەتوانن 
لە نێو خۆیاندا گفتوگۆ بكەن، 
چۆن دەتوانن دیالۆگ لەگەڵ 
پەیڕەوكارانی ئایینەكانی 
دیكەدا بكەن؟

لە ئیسلام و لە قورئاندا 
بایەخێكی زۆر دراوە بە رێزگرتن 
لە مرۆڤ. ئەوەتا لە قورئانی 
پێرۆزدا هاتووە: )لكم دینكم 
ولي الدین(، كە بە مانای ئەوە 
دێت هەر یەكەمان دەتوانین 
پەیڕەوی لە ئایینی خۆمان 
بكەین

دەبێـــت لەســـەر كۆمەڵگـــە بـــە گشـــتی. كەواتـــە 
دووپاتـــی دەكەمـــەوە بوونـــی گفتوگـــۆ لـــە نێـــوان 
بنەڕەتـــی  گرنگییەكـــی  ئایینییەكانـــدا  گرووپـــە 
هەیـــە. هەروەهـــا گفتوگـــۆی نێـــوان ئایینەكانیـــش، 
یەهودییـــەت،  و  مەســـیحییەت  و  ئیســـام  وەك 
بەتایبەتـــی لـــە عێـــراق و وڵاتانـــی دیكـــەدا، بـــە 
هەمـــان ئەنـــدازە گرنگـــە. بـــەڵام لێـــرەدا پرســـیارەكە 
ئەوەیـــە ئایـــا ئەگـــەر موســـڵمانەكان نەتوانـــن لـــە نێـــو 
خۆیانـــدا گفتوگـــۆ بكـــەن، چـــۆن دەتوانـــن دیالـــۆگ 
لەگـــەڵ پەیڕەوكارانـــی ئایینەكانـــی دیكـــەدا بكـــەن؟ 
inter- )لـــە راســـتیدا مـــن هاونووســـەری پەرتووكێكـــم 
لەبـــارەی   )faith Dialogue: A Guide for Muslims

ئەمـــە  پێموایـــە  و  ئایینـــەكان  نێـــوان  دیالۆگـــی 
ــی  ــە، بەتایبەتـ ــەدەری هەیـ ــە رادەبـ ــی لـ گرنگییەكـ
باڵـــی  زۆر  دابەشـــبوونێكی  كـــە  رۆژگارەدا  لـــەم 
بەســـەردا كێشـــاوە و ئێمـــە لـــەو پەرتووكـــەدا ئەوەمـــان 
خســـتۆتەڕوو كـــە بۆچـــی ئەمـــە پرۆســـەیەكی زۆر 

ــە. گرنگـ
ـــەم دیالـــۆگ  ـــارەی سرووشـــتی ئ *  دەكرێـــت لەب

ـــەوە روونكردنەوەیـــەك بدەیـــت؟ و گفتوگۆی
ـــە  ـــەكان ب ـــوان ئایین ـــە راســـتیدا گفتوگـــۆی نێ - ل
مانـــای ئـــەوە نایـــەت كـــە تـــۆ دەســـت لـــە بیروبـــاوەڕی 
ــای  ــە مانـ ــێوە بـ ــان شـ ــە هەمـ ــت، بـ ــۆت هەڵگریـ خـ
ئـــەوە نایـــەت كـــە تـــۆ ســـازش لەســـەر بیروباوەڕەكانـــت 
بكەیـــت، بەڵكـــو بـــە مانـــای ئـــەوە دێـــت چـــۆن بـــە 
بكـــەن.  یەكتـــری  لەگـــەڵ  هەڵســـوكەوت  رێـــزەوە 
چونكـــە ئێمـــە دەزانیـــن لـــە ئیســـام و لـــە قورئانـــدا 
ــرۆڤ.  ــە مـ ــن لـ ــە رێزگرتـ ــی زۆر دراوە بـ بایەخێكـ
ـــمْ  ـــمْ دِينُك ـــووە )لكَ ـــرۆزدا هات ـــی پێ ـــە قورئان ـــا ل ئەوەت
هـــەر  دێـــت  ئـــەوە  مانـــای  بـــە  كـــە  دِيـــنِ(،  وَلَِ 

یەكەمـــان دەتوانیـــن پەیـــڕەوی لـــە ئایینـــی خۆمـــان 
بكەیـــن، بـــەڵام لەگـــەڵ ئەوەشـــدا دەبێـــت فێـــری ئـــەوە 
ـــە چـــۆن  ـــن، وات بیـــن كـــە چـــۆن بتوانیـــن پێكـــەوە بژی
گرووپەكانـــی نێـــو ئایینـــی ئیســـام بتوانـــن پێكـــەوە 
ــام  ــت ئیسـ ــۆن دەكرێـ ــێوە چـ ــان شـ ــە هەمـ ــن، بـ بژیـ
پێكـــەوە  جوولەكەشـــدا  و  مەســـیحییەت  لەگـــەڵ 

بژیـــن. 
ــەم  ــە ئـ ــە كـ ــك هەیـ ــە و ئەزموونێـ ــا نموونـ * ئایـ

حاڵەتـــەی تێـــدا بەرجەســـتە بووبێـــت؟
ـــن  ـــتوورە بكەی ـــەو دەس ـــاژە ب ـــن ئام ـــە دەتوانی - ئێم
بێـــت(  كـــە پێغەمبـــەر )دروودی خـــوای لەســـەر 
بـــۆ شـــاری مەدینـــە دایڕشـــت كـــە بـــە »ميثـــاق 

بـــە  توانـــرا  ســـایەیدا  لـــە  و  ناســـراوە  المدينـــة« 
چەشـــنێك مامەڵـــە لەگـــەڵ ســـەرجەم بیروبـــاوەڕ 
و ئایینەكانـــی دیكـــەدا بـــكات كـــە پێكەوەژیانـــی 
ــی  ــە مافەكانـ ــت. واتـ ــەدی بێـ ــێ بـ ــتییانەی لـ ئاشـ
ــە  ــن كـ ــە دەزانیـ ــر ئێمـ ــوو. دواتـ ــەم كرابـ ــدا فەراهـ تێـ
لـــە قورئانـــدا وەك )اهـــل الكتـــاب( ئامـــاژە بـــە 

كـــراوە.  یەهودییـــەت  مەســـیحییەت و 
* كەواتـــە دەكرێـــت ئەمـــە بكرێتـــە سەرمەشـــق بـــۆ 

مامەڵەكـــردن لەگـــەڵ كێشـــەكانی ئێســـتادا؟
- مـــن دەڵێـــم ئەمـــە زۆر گرنگـــە بـــۆ ئـــەوەی 
لەگـــەڵ  مامەڵەكـــردن  بـــۆ  بگیرێـــت  لەبەرچـــاو 
مەبەســـتم  عێراقـــدا،  ئێســـتای  پەرەســـەندنەكانی 
ئەوەیـــە عێـــراق پێكەوەژیانـــی ئاشـــتییانە بـــە خۆیـــەوە 
ـــوان  ـــە نێ ـــۆگ ل ـــت، ئەگـــەر گفتوگـــۆ و دیال نابینێ
دەبێـــت  هەروەهـــا  نەكرێـــت.  ســـوننەدا  و  شـــیعە 
بـــە شـــیعە و ســـوننەوە دیالـــۆگ  موســـڵمانەكان 

بكـــەن.  لەگـــەڵ مەســـیحی و جوولەكەكانـــدا 
* بەڵام ئایا ئەمە هیچ كاتێك روویداوە؟

- ئێمـــە لێـــرەدا دەتوانیـــن ئامـــاژە بـــە رۆژگاری 
كاتێـــك  كـــە  بكەیـــن،  عەباســـییەكان  دەســـەڵاتی 
مەدرەســـە  دەچوونـــە  كاســـۆلیكییەكان  زانـــا 
ئیســـامییەكان- كـــە ئەوانیـــش بـــزن، یـــان مـــەڕ، 
و  بۆنەیـــەوە-  بـــەو  ســـەردەبڕی  مانگایـــان  یـــان 
بـــارەی  لـــە  دەبـــوو  دروســـت  گفتوگـــۆ  لەوێـــدا 
ـــە كاســـۆلیكییەتدا چـــۆن باســـی  ـــا ل ـــە ئای ـــەوەی ك ئ
حەزرەتـــی مەســـیح كـــراوە و ئایـــا لـــە قورئانـــدا چـــۆن 
ــڵمانەكان چ  ــا موسـ ــراوە و ئایـ ــە كـ ــەم زاتـ باســـی ئـ
بیروباوەڕێكیـــان هەیـــە لەبـــارەی مەســـیح و ئایـــا 
بیروبـــاوەڕی كاســـۆلیكییەكان چییـــە لـــەم رووەوە 
و بـــاس لـــەوە دەكـــرا كـــە رەهبانییـــەت چییـــە لـــە 
ئیســـامدا، واتـــە هەمـــوو ئـــەم پرســـانە قســـە و 
ــەوە  ــای ئـ ــە مانـ ــە بـ ــرا. ئەمـ ــارەوە دەكـ ــیان لەبـ باسـ
نەبـــوو كـــە بچنـــە ســـەر بیروبـــاوەڕی یەكتـــری، بـــەڵام 
ئـــەوان زۆر بـــە رێـــزەوە قسەوباســـیان لەگـــەڵ یەكتـــردا 
ـــەروەردەی راســـتەقینە و رێـــگای  دەكـــرد، ئەمـــەش پ

دروســـتە بـــۆ ئـــەوەی بیگرینەبـــەر. 
* كەواتـــە پێتوایـــە لـــە ئێســـتادا كێشـــە بنەڕەتـــی و 

جەوهەرییەكـــەی كۆمەڵگـــە موســـڵمانەكان چییە؟
- ئـــەوەی مـــن لـــە ئێســـتادا كاری لەســـەر دەكـــەم، 
ئەوەیـــە كـــە چـــۆن ئێمـــە بتوانیـــن كۆمەڵگەیەكـــی 
باشـــتر دروســـت بكەیـــن، واتـــە ئەگـــەر ئێمـــە پرســـیاری 
ئـــەوە بكەیـــن، بۆچـــی كۆمەڵگـــە موســـڵمانەكان 

عێراق پێكەوەژیانی ئاشتییانە 
بە خۆیەوە نابینێت، ئەگەر 

گفتوگۆ و دیالۆگ لە نێوان شیعە 
و سوننەدا نەكرێت. هەروەها 

دەبێت موسڵمانەكان بە شیعە و 
سوننەوە دیالۆگ لەگەڵ مەسیحی 

و جوولەكەكاندا بكەن

ئێمە بەدەست دابەشبوونێكی 
زۆرەوە دەناڵێنین و دژی یەكتری 

راوەستاوین و بەوەش وڵات 
و كۆمەڵگەكانیشمان دوچاری 

دۆخێكی خوێناوی كردووە

ئەدایەكـــی باشـــیان نییـــە؟ ئـــەوا هۆكارەكـــە ئەوەیـــە 
كـــە ئێمـــە بەدەســـت دابەشـــبوونێكی زۆرەوە دەناڵێنیـــن 
و دژی یەكتـــری راوەســـتاوین و بـــەوەش وڵات و 
ـــاوی  كۆمەڵگەكانیشـــمان دوچـــاری دۆخێكـــی خوێن
كـــردووە. كەواتـــە پرســـیارەكە ئەوەیـــە چـــۆن ئێمـــە 
بەرەوپێـــش بچیـــن؟ مـــن دووپاتـــی دەكەمـــەوە، دەبێـــت 
دیالـــۆگ لەگـــەڵ یەكتـــردا بكەیـــن، بـــەو مانـــای 
ـــن  ـــر بگری ـــە یەكت ـــن و گـــوێ ل ـــر بگری ـــە یەكت ـــز ل رێ
و گوزارشـــت و زمانـــی قسەكردنیشـــمان لەســـەر 
ـــن كـــە دەفەرموێـــت:  ـــە دابڕێژی ـــەو ئایەت رۆشـــنایی ئ
ـــا  ـــتَ فَظًّ ـــوْ كن ـــمْ  وَلَ ـــتَ لهَُ ـــهِ لنِ ـــنَ اللَّ ـــةٍ مِّ ـــاَ رحَْمَ )فَبِ
ـــوا مِـــنْ حَوْلـِــك  فَاعْـــفُ عَنْهُـــمْ  غَلِيـــظَ الْقَلْـــبِ لَنفَضُّ

وَاسْـــتَغْفِرْ لهَُـــمْ وَشَـــاوِرهُْمْ فِ الْمَْـــرِ(، هەروەهـــا قورئانـــی 

ــىَٰ  ــك لعََـ ــەر دەفەرموێـــت: )وَإنَِّـ ــە پێغەمبـ ــرۆز بـ پیـ
ـــە  ـــە ئەوەی ـــەم ئایەت ـــرەدا مەبەســـت ل ـــمٍ( لێ ـــقٍ عَظِي خُلُ

شـــێوازی  باشـــترین  هەوڵبـــدات  چـــۆن موســـڵمان 
هەڵســـوكەوت بگرێتەبـــەر بـــۆ ئـــەوەی بتوانێـــت بـــە 
راســـتی شـــوێن پـــێ هەڵگـــری پەیامهێنەرەكـــەی 

خـــوا بێـــت )دروودی خـــوای لەســـەر بێـــت(. 
* واتـــە مەبەســـتت ئەوەیـــە كـــە چـــۆن ئاییـــن 
ـــەی  ـــی و مای ـــان و تەبای ـــە هەوێنـــی پێكەوەژی بكرێت
خێـــر بـــۆ تـــەواوی بەشـــەرییەت هـــەروەك لـــە قورئانـــی 
ـــلْنَاك  ـــا أرَسَْ پیرۆزیشـــدا هاتـــووە كـــە دەفەرموێـــت: )وَمَ

ـــنَ(  لْعَالمَِ ـــةً للِّ إلَِّ رحَْمَ

لـــە  دەزانیـــن  ئێمـــە  دواتـــر  راســـتە.  ئەمـــە   -
 َ ــنَّ ــد تَّبَـ ــنِ  قَـ يـ ــراَهَ فِ الدِّ ــووە: )لَ إكِـ ــدا هاتـ قورئانـ
ـــە روانگـــەی قورئانیشـــەوە  ـــە ل ( وات ـــيِّ ـــنَ الْغَ ـــدُ مِ الرُّشْ

ــا  ــان تەنیـ ــە جیهـ ــەوە كـ ــەكا بووەتـ ــتییە یـ ــەو راسـ ئـ
یـــەك ئاییـــن لەخـــۆ ناگرێـــت، بەڵكـــو هەمیشـــە 
فرەیـــی دەبێـــت لـــەم رووەوە، واتـــە هەمیشـــە فرەیـــی 
ــە  ــو لـ ــدا، بەڵكـ ــو مرۆڤەكانـ ــارادا دەبێـــت لەنێـ ــە ئـ لـ
نێـــو خـــودی ئیســـام و مەسیحیەتیشـــدا فرەیـــی 
دروســـت دەبێـــت. ئەمـــە راســـتییە و لـــە راســـتیدا 
ئێمـــە پێویســـتمان بـــەم حاڵەتەیـــە. دواتـــر دەبێـــت ئێمـــە 
بزانیـــن كـــە ئێمـــە هەموومـــان نـــەوەی ئـــادەم و حەوایـــن 
ــان پەیـــڕەوكاری حەزرەتـــی ئیبراهیمیـــن  و هەموومـ
)دروودی خـــوای لەســـەر بێـــت(، كەواتـــە مەســـەلەكە 
ــی  ــەرجەم مرۆڤایەتـ ــزی سـ ــە رێـ ــۆن ئێمـ ــە چـ ئەوەیـ
ـــەر  ـــڕەوكاری ه ـــەوەی پەی ـــە چاوپۆشـــین ل ـــن، ب بگری
ئـــەوەی  داوای  قورئـــان  تەنانـــەت  بـــن.  ئایینێـــك 
ـــۆ  ـــن ب ـــی دیكـــە نەڵێی ـــە قســـە بەوان ـــە ئێم ـــردووە ك ك
ــە  ــەوە و قسـ ــەمان پـــێ نەڵێنـ ــەوەی ئەوانیـــش قسـ ئـ

ـــونَ  ـــنَ يَدْعُ ـــبُّوا الَّذِي ـــەوە )وَلَ تَسُ ـــە خـــوای ئێمـــە نەڵێن ب
ـــمٍ(. كەواتـــە  ـــرِْ عِلْ ـــدْوًا بِغَ ـــهَ عَ ـــبُّوا اللَّ ـــهِ فَيَسُ ـــن دُونِ اللَّ مِ

پێویســـتە موســـڵمانان ئـــەوە راســـتییەیان لەبەرچـــاو 
بێـــت كـــە دەبێـــت بـــە رێـــز و بەزەییـــەوە مامەڵـــە 
بكـــەن، ئەوەتـــا پێغەمبـــەر )دروودی خـــوای لەســـەر 
بێـــت( دەفەرموێـــت: )مـــن ل يَرحـــم ل يُرحـــم(. كـــە 
ئێمـــەش دەزانیـــن ســـەرەتا دەبێـــت بەزەیـــی و چاكـــەت 
لەگـــەڵ كەســـە نزیكەكانـــی خۆتـــدا هەبێـــت، واتـــە 
لەگـــەڵ خێزانەكەتـــدا، لەگـــەڵ بـــرا و خوشـــكەكانتدا 
 charity begins at بالمعـــروف-  اولـــی  )الاقربـــون 
ـــەواوی كۆمەڵگـــە  ـــت لەگـــەڵ ت ـــر دەبێ home(، دوات

و ســـەرجەم موســـڵماناندا بـــەم گیانـــەوە مامەڵـــە 
بكەیـــت، ئینجـــا لەگـــەڵ مەســـیحی و جوولەكـــەكان و 
بـــێ بـــاوەڕەكان و ســـەرجەم مرۆڤایەتیشـــدا. هەروەهـــا 
ــت  ــو دەبێـ ـــدا، بەڵكـ ــەڵ مرۆڤەكان ــا لەگـ ــەك تەنیـ نـ
لەگـــەڵ ســـەرجەم خوڵقێنراوەكانـــدا بـــە بەزەیـــی بیـــن، 
ئەوەتـــا لـــە فەرمـــوودەی پێغەمبـــەردا هاتـــووە و بـــاس 
لـــەو ئافرەتـــە دەكات كـــە گوناحـــی زۆر كـــردووە، 
لـــە تینوویەتـــی  ئـــەوەی ســـەگێك  لەبـــەر  بـــەڵام 
لێـــرەدا  بەهەشـــت.  دەچێتـــە  ئـــەوا  دەكات،  رزگار 
ـــدی  ـــە پەیوەن ـــت ئێم ـــە نابێ ـــم ك ـــە بڵێ ـــتم ئەوەی مەبەس
لەگـــەڵ یەكتـــردا بپچڕێنیـــن، كاتێـــك هـــاوڕا نابیـــن 
لەگـــەڵ یەكتـــردا، ئەمـــە ئیســـام نییـــە، كەواتـــە 
ـــراكان  ـــك و ب ـــان لەگـــەڵ خوش نابێـــت پەیوەندییەكانم

ــن.  ــدا بپچڕێنیـ ــەڵ باقـــی مرۆڤایەتیـ و لەگـ
* باشـــە كـــە ئێمـــە دەزانیـــن ئەمـــە پەیامـــی 
ئیســـامە، هـــەروەك ئێـــوەش زۆر بـــە روونـــی و بـــە 
ــەو  ــی ئـ ــەی بۆچـ ــرد، ئـ ــتتان لێكـ ــی گوزارشـ جوانـ
ــە بەرگـــی  ــدڕەو و توندوتیژانـ ــە تونـ ــوو گرووپـ هەمـ
و  كار  بـــە  و  دەكـــەن  خۆیانـــدا  بـــەر  بـــە  ئاییـــن 

كردەوەكانیشـــیان زیـــان بـــە ئیســـام دەگەیەنـــن؟
-  ئێمـــە لێـــرەدا دەبێـــت دەستنیشـــانی ئـــەوە بكەیـــن 
كـــە تونـــدڕەوی لـــە چییـــەوە ســـەرچاوە دەگرێـــت، بـــە 
ـــی و  ـــی گەندەڵ ـــە بوون ـــدڕەوی ل تێڕوانینـــی مـــن تون
ـــەوە  ـــەقامگیریی سیاســـی و بێكاریی ـــی ناس ـــە بوون ل
ســـەرهەڵدەدات، چونكـــە ئێمـــە دەزانیـــن هەنـــدێ 
وڵات هـــەن زۆر دەوڵەمەنـــدن، بـــەڵام بـــە راددەیەكـــی 
زۆر گەندەڵییـــان تێدایـــە. ئەمـــە لـــە كاتێكـــدا قورئـــان 
ــدەكان  ــت دەوڵەمەنـ ــە نابێـ ــردووە كـ ــەوەی كـ داوای ئـ
دەوڵەمەندتـــر بـــن و دەبێـــت بەشـــێك لـــە ســـامانەكەیان 
بـــۆ هـــەژاران تەرخـــان بكـــەن و هەلـــی كار بڕەخســـێنن، 
بـــەڵام بـــە شـــێوەیەكی رێكوپێـــك زەكات نـــادەن و 

لـــە  بۆیـــە  تێوەدەگلێـــن.  زۆرەوە  گەندەڵییـــە  لـــەو 
ـــد و  ـــڵمانەكاندا چینێكـــی زۆر دەوڵەمەن ـــە موس وڵات
چینێكـــی زۆر هـــەژار هـــەن، توندڕەوەكانیـــش كەڵـــك 

ـــرن.  ـــە وەردەگ ـــەم دۆخ ل
ــی و  ــە حوكمڕانـ ــەكە لـ ــە كێشـ ــە پێتوایـ * كەواتـ

ئیدارەدانـــی دەوڵەتدایـــە؟
كـــە ســـەرەڕای  بڵێـــم  ئـــەوە  - مـــن دەمەوێـــت 
ــتمێكی  ــەوا سیسـ ــردن، ئـ ــان پێكـ ــەی ئاماژەمـ ئەوانـ
كـــە  موســـڵمانەكاندا  وڵاتـــە  لـــە  نییـــە  سیاســـی 
بتوانێـــت ســـەقامگیریی سیاســـی بـــۆ كۆمەڵگـــە 
بگەڕێنێتـــەوە، لـــەم گۆشـــەنیگایەوە دەتوانیـــن بڵێیـــن: 
ـــت  ـــتەبەر دەكرێ ـــی دەس ـــەقامگیریی سیاس ـــك س كاتێ
و ئابووریـــی وڵاتەكـــەش ئەدایەكـــی باشـــی دەبێـــت، 
ــدڕەوەی  ــە تونـ ــە روو لـ ــن كـ ــانێك نابینیـ ــەوا كەسـ ئـ

بكـــەن. 
و  كەســـایەتی  ئـــەدای  لـــە  چـــۆن  باشـــە   *
ــانە  ــتنەڕووی ئـــەم كێشـ ــا ئایینییـــەكان بـــۆ خسـ زانـ

دەڕوانیـــت؟
- پێموایـــە خاڵێكـــی دیكـــە، یـــان كێشـــەیەكی 
ـــە وەك  ـــایەتی و زانایان ـــەو كەس ـــە ئ ـــە ك ـــە ئەوەی دیك
پێویســـت بـــاس لـــە پرســـی گەندەڵـــی و بەرتیـــل ناكـــەن 
و ئامـــاژە بـــەوە ناكـــەن كـــە تونـــدڕەوی ئایینـــی لـــە 
قورئانـــدا رێپێـــدراو نییـــە، كـــە پێویســـتە هەڵوەســـتە 
لەســـەر ئـــەم پرســـانە بكـــەن و باســـی بكـــەن. واتـــە 
ـــن  ـــت ئارامگرت ـــە دەبێ ـــەن ك ـــەوە بك ـــاژە ب ـــت ئام دەبێ
ـــت. چونكـــە  ـــدڕەوەی نەبردرێ ـــۆ تون ـــا ب ـــت و پەن هەبێ
ئێمـــە دەزانیـــن لـــە قورئانـــدا ئامـــاژە بـــەوە دەكات 
لـِــك  ـــةٍ أخُْرِجَـــتْ للِنَّـــاسِ( و )وكَذَٰ كـــە )كنتُـــمْ خَـــرَْ أمَُّ
ـــةً وَسَـــطًا(، ئەمـــەش بـــە مانـــای ئـــەوە  جَعَلْنَاكـــمْ أمَُّ

ــە دەبێـــت غەرقـــی لایەنـــی ماتریالـــی  ــە نـ دێـــت كـ
و گەندەڵـــی بیـــن و نـــە رووبكەینـــە رەهبانییـــەت. 
كەواتـــە نـــە دەبێـــت دەســـت لـــە ژیـــان هەڵبگریـــن و نـــە 
دەبێـــت گەندەڵییـــش بكەیـــن، بەڵكـــو بـــە چەشـــنێك 
ــەڵال  ــی حـ ــە رزقـ ــت بـ ــە پشـ ــدا كـ ــە جیهانـ ــن لـ بژیـ
ببەســـتین، چونكـــە لـــەو كاتـــەدا خەڵكانێكمـــان نابێـــت 
كـــە زۆر دەوڵەمەنـــد بـــن و خەڵكانێكـــی دیكـــەش 
زۆر هـــەژار بـــن. بـــەڵام ئەگـــەر ئێســـتا ئەمـــە لـــە 
ـــە موســـڵمانەكاندا  ـــە وڵات ـــەوا ل ـــن، ئ ـــە بڕوانی دۆخەك
گەندەڵییەكـــی زۆر هەیـــە، لەنێویانـــدا پاكســـتان و 
عێـــراق و میســـر و وڵاتانـــی دیكـــە، بـــۆ بڕوانـــە 
ـــەڵام زۆر  ـــدن، ب ـــە زۆر دەوڵەمەن ـــداو ك ـــی كەن وڵاتان
ــە  ــەم رووەوە بـ ــتە لـ ــە پێویسـ ــن. كەواتـ گەندەڵكاریشـ

لە فەرموودەی پێغەمبەردا 
هاتووە و باس لەو ئافرەتە 
دەكات كە گوناحی زۆر كردووە، 
بەڵام لەبەر ئەوەی سەگێك لە 
تینوویەتی رزگار دەكات، ئەوا 
دەچێتە بەهەشت

قورئان داوای ئەوەی كردووە 
كە نابێت دەوڵەمەندەكان 
دەوڵەمەندتر بن و دەبێت 
بەشێك لە سامانەكەیان بۆ 
هەژاران تەرخان بكەن و 
هەلی كار بڕەخسێنن، بەڵام 
بە شێوەیەكی رێكوپێك زەكات 
نادەن و لەو گەندەڵییە زۆرەوە 
تێوەدەگلێن

ــەر پرســـی  ــتین و كار لەسـ ــان هەڵبسـ ئەركـــی خۆمـ
ــاوی  ــە پێنـ ــن لـ ــن و كۆشـــش بكەیـ گەندەڵـــی بكەیـ
تـــۆ  كـــە  چونكـــە  دادپەروەریـــدا،  بەدیهێنانـــی 
نەهێشـــت،  گەندەڵیـــت  و  بەرپاكـــرد  دادپەروەریـــت 
ئـــەوا توندڕەوییـــش كۆتایـــی پێدەهێنیـــت. كاتێـــك 
ئەفریقیـــا  و  ئاســـیا  وڵاتانـــی  روودەكەمـــە  مـــن 
ئـــەوەی  ئـــەوا  گفتوگۆكـــردن،  مەبەســـتی  بـــۆ 
ــە  ــە كـ ــت، ئەوەیـ ــاوم دەكەوێـ ــەم و بەرچـ ــەدی دەكـ بـ
هەمیشـــە شـــێخەكان و كەســـایەتییە ئایینییـــەكان 
باســـی بەهەشـــت و دۆزەخ دەكـــەن و خۆیـــان بـــە 
ـــە  ـــی رۆژان ـــە باســـكردنی كاروبارەكان دوور دەگـــرن ل
و ئـــەوەی روودەدات. مەبەســـتم ئەوەیـــە مەســـەلەی 
ئـــەوە ناخەنـــە بـــەر بـــاس كـــە چـــۆن كۆمەڵگـــە 
موســـڵمانەكان بكرێنـــە كۆمەڵگەیەكـــی دادپـــەروەر و 
چـــۆن موســـڵمانەكان لـــە گەندەڵییـــەوە تێوەنەگلێـــن 
ـــە چ شـــێوەیەك هاوكاریـــی كۆمەڵگەكـــە بكـــەن.  و ب
واتـــە ئاســـاییە باســـی ئـــەوە بكـــەن كـــە ئەگـــەر 
كەســـێك چەنـــد كردەوەیەكـــی دیاریكـــراو ئەنجـــام 
ـــەڵام دەبێـــت باســـی  ـــەوا دەچێتـــە دۆزەخ، ب ـــەدات، ئ ن
ـــە  ـــە ل ـــڵەتەكانی ئێم ـــت خەس ـــە دەبێ ـــەوەش بكـــەن ك ئ
ــدا  ــی خۆمـ ــە خوتبەكانـ ــن لـ ــن. مـ ــۆن بـ ــدا چـ ژیانـ
زیاتـــر جەخـــت لەســـەر دادپـــەروەری لـــە ئیســـامدا 
دەكەمـــەوە و بـــاس لـــەوە دەكـــەم كـــە چـــۆن ئیســـام 
ـــی و بەدەســـتهێنانی ناشـــەرعییانەی  ـــا و گەندەڵ ریب
ســـەروەت و ســـامانی قەدەغـــە كـــردووە. هەروەهـــا 
لـــە قورئانـــدا بـــاس لـــەوە كـــراوە كـــە چـــۆن دەبێـــت 
ســـەروەت و ســـامان دابـــەش بكرێـــت )كْي لَ يَكـــونَ دُولـَــةً 

بَـــنَْ الْغَْنِيَـــاءِ مِنكـــمْ( 

* كەواتـــە پوختـــەی مەســـەلەكە ئەوەیـــە كـــە 
پێویســـتە دادپـــەروەری بنەمـــای حوكمڕانـــی بێـــت؟
- ئەمـــە راســـتە، مـــن زۆر جـــار ئـــەو پرســـیارە 
هـــەن  خەڵكانێـــك  هێشـــتا  بۆچـــی  كـــە  دەكـــەم 
شـــوێنكەوتەی تاڵیبانـــن، چونكـــە تاڵیبـــان ســـوود 
ــرن  ــەروەری وەردەگـ ــی و نادادپـ ــی گەندەڵـ ــە بوونـ لـ
و گەنجەكانیـــش باوەڕیـــان پێدەكـــەن و تاڵیبانیـــان 
پێڕاســـتە. كەواتـــە دووپاتـــی دەكەمـــەوە پێویســـتە 
بەرەنـــگاری گەندەڵـــی و نادادپـــەروەری ببینـــەوە. بـــە 
ـــكاری  ـــە گۆڕان ـــە هەلومەرجەك ـــەوەی ك ـــدی ئ ئومێ
بەســـەردا بێـــت و گفتوگۆیەكـــی باشـــتر بكرێـــت 
بـــاڵ بەســـەر وڵاتـــە  و ســـەقامگیرییەكی زیاتـــر 
موســـڵمانەكاندا بكێشـــێت و هەلـــی زیاتـــری كاركـــردن 

بڕەخســـێندرێت. 

سیستمێكی سیاسی نییە لە 
وڵاتە موسڵمانەكاندا كە بتوانێت 
سەقامگیریی سیاسی بۆ كۆمەڵگە 
بگەڕێنێتەوە، لەم گۆشەنیگایەوە 

دەتوانین بڵێین: كاتێك 
سەقامگیریی سیاسی دەستەبەر 
دەكرێت و ئابووریی وڵاتەكەش 
ئەدایەكی باشی دەبێت، ئەوا 
كەسانێك نابینین كە روو لە 

توندڕەوەی بكەن

هەمیشە شێخەكان و كەسایەتییە 
ئایینییەكان باسی بەهەشت 
و دۆزەخ دەكەن و خۆیان بە 

دوور دەگرن لە باسكردنی 
كاروبارەكانی رۆژانە و ئەوەی 

روودەدات. مەبەستم ئەوەیە 
مەسەلەی ئەوە ناخەنە بەر باس 
كە چۆن كۆمەڵگە موسڵمانەكان 

بكرێنە كۆمەڵگەیەكی دادپەروەر 
و چۆن موسڵمانەكان لە 

گەندەڵییەوە تێوەنەگلێن و بە چ 
شێوەیەك هاوكاری كۆمەڵگەكە 

بكەن

پێویستە دەسەڵات لەگەڵ 
دەستەبژێری كۆمەڵایەتی ئاشت 
ببێتەوە و پشت بە دەستەبژێری 
دەسەڵاتدار نەبەستێت، كە 
بووەتە مایەی كارەسات بۆ 
كۆمەڵگەكەمان

گرفتی پەیوەندیی نێوان 
دەستەبژێرو دەسەڵات لە عێراقدا 

ئێمـــەدا  كولتـــووری  لـــە  گرفـــت  چەندیـــن 
ســـەریانهەڵداوە كـــە دەگەنـــە رادەی رێكنەكەوتـــن 
لەســـەر پێناســـەی زاراوەیـــەك لـــە زاراوەكان، كاتێكیـــش 
ئـــەو هەمـــوو پێناســـانە تێكـــەڵ دەبـــن، چەمكـــەكان 
ــە  ــن، ئەوكاتـ ــەوەكان تێكدەچـ ــن و لێكدانـ ــەرت دەبـ پـ
هـــەر توێژێـــك داكۆكـــی لـــە دیـــدو بۆچوونـــی خـــۆی 
بـــەڵام  رەتدەكاتـــەوە،  بەرامبەریـــش  رای  دەكات، 
ـــەو  ـــەركردنی ئ ـــۆ چارەس ـــەرەوە ب ـــتی یەكلاك ـــە ش تاك
ـــە دەرهاویشـــتەكانی واقیعـــی  كێشـــانە پشتبەســـتنە ب
كارو ژیـــان، لـــەو چەمكانـــەش كـــە درزیـــان خســـتۆتە 
نێـــو ریزەكانـــی كۆمەڵگـــە چەمكـــی دەســـتەبژێرە 
حـــەزدەكات  ئێمـــەش  لـــە  یـــەك  هـــەر   ،Elite

ـــە لای كۆمەڵگـــە  دەســـتەبژێر بێـــت، مەبەســـتم ئەوەی
پەســـندكراوبێت، یـــان كەســـێكی كاریگـــەر بێـــت، 

ـــدەكات؟  ـــە كـــێ ئەمـــە دیاری ـــەڵام پرســـیارەكە ئەوەی ب
ـــەو كەســـە  ـــە ئ ـــەی هەی ـــەو شـــەرعییەتە رەهای كـــێ ئ

ــێنێت ؟ ــتەبژێر بناسـ ــی دەسـ ــە مرۆڤـ بـ
ی   Eligere وشـــەی  لـــە   Elite چەمكـــی 
ــی  لاتینییـــەوە وەرگیـــراوە، هەروەهـــا لـــە فەرهەنگـ
دەســـتەبژێر   Oxford Dictionaryئۆكســـفۆرد
كۆمەڵگـــەدا  لـــە  كەســـێكن  كۆمەڵـــە  بەهێزتریـــن 
و شـــوێنێكی گونجـــاوو دیاریـــان هەیـــە، چونكـــە 
مرۆڤـــی دەســـتەبژێر یـــان چینـــی دەســـتەبژێر بریتیـــن 
كـــە  هەڵبژێـــردراو  كۆمەڵایەتـــی  توێژێكـــی  لـــە 
ئاســـتی رۆشـــنبیری و مەعریفـــی و فیكرییـــان لـــە 
توێژەكانـــی دیكـــەی كۆمەڵگـــە بەرزتـــرە، هـــاوكات 

كاریگەرییـــان لەنێـــو كۆمەڵگـــەدا هەیـــە. 
پێشـــكەوتووەكاندا  وڵاتـــە  لـــە  كێشـــەیە  ئـــەم 

مرۆڤی دەستەبژێر یان چینی 
دەستەبژێر بریتین لە توێژێكی 

كۆمەڵایەتی هەڵبژێردراو كە 
ئاستی رۆشنبیری و مەعریفی و 
فیكرییان لە توێژەكانی دیكەی 

كۆمەڵگە بەرزترە

رووی  لـــە  كـــە  وڵاتانـــە  ئـــەو  چارەســـەركراوە، 
شارســـتانی )لایەنـــی مـــاددی( و كولتووری)لایەنـــی 
ــەر  ــە ئەگـ ــەندووە، بۆیـ ــان سـ ــەوە پەرەیـ مەعنەوی(یـ
زاراوەیـــە  دوو  ئـــەو  لەنێـــوان  كـــرد  جیاوازیمـــان 
Oxford Diction� كولتـــووری و   )شارســـتانی 
بابەتـــی  لـــە  دەبێـــت  لەئـــارادا  رێككەوتـــن   ary

چۆنێتیـــی  ناســـنامەو  دەســـتەبژێردا،  مرۆڤـــی 
ــە  ــە لـ ــەو مرۆڤـ ــك ئـ ــراوە، كاتێـ ــە دیاریكـ ــەو كەسـ ئـ
رووی شارســـتانی و كولتوورییـــەوە پێشـــدەكەوێت، 
درووســـت  كۆمەڵگـــەدا  لەنێـــو  پشـــێوییەك  هیـــچ 
ناگرێـــت،  لـــێ  رێگـــەی  كەســـیش  نـــاكات، 
بەڵكـــو هەمـــووان حەزدەكـــەن لاســـایی بكەنـــەوە، 
ــەر  ــتەبژێر لەهـ ــی دەسـ ــكەوتنی مرۆڤـ ــە پێشـ چونكـ
كۆمەڵگەیەكـــی پێشـــكەوتوودا بێـــت هێـــزی ئـــەو 

كۆمەڵگەیـــە زیـــاددەكات، تاكەكانیشـــی هانـــدەدات 
ئـــەو كەســـە خـــۆی  ئـــەو بگرنەبـــەر،  رێچكـــەی 
پێگەیانـــدووەو لـــە رووی رۆشـــنبیری و زانســـت و 
خەرجكـــردووە،  توانـــای  ســـایكۆلۆجیاوە  ئیـــدارەو 
ـــە دەســـتەبژێر  ـــك نەبۆت ـــە شـــەوو رۆژێ ـــە ب ـــەو مرۆڤ ئ
ـــەر  ـــە بڕیارێكـــی ســـەرەوەی خـــۆی، بەڵكـــو ه ـــان ب ی
ـــووە لەســـەر ســـایكۆلۆجییەتی  ئـــەو كاریگەریـــی هەب
ـــە دەســـتەبژێر وەســـفی  ـــی ب كۆمەڵگـــە تاكـــو تاكەكان
بكـــەن، گەلیـــش خـــاوەن بڕیـــارە كـــە ئەمـــەی پـــێ 

بینیـــوە. رەوا 
پێناســـەكردنی  جیاوازەكانـــدا  كۆمەڵگـــە  لـــە 
بەرزنەكراوەتـــەوە،  چونكـــە  هەڵەیـــە،  دەســـتەبژێر 
ــەپێنراوە، ئەمـــەش بۆتـــە  ــوارەوە سـ لەســـەرەوە بـــۆ خـ
مایـــەی رق و ناچاربـــوون و چەوســـاندنەوە، مرۆڤـــی 

بۆ گوڵان نووسیویەتی

د.عەرەفات كەرەم ستونی

دەســـتەبژێر ئـــەو مرۆڤـــە نەناســـراوەیە كـــە گـــەل 
نایناســـێت و بـــە زۆرداری بەســـەریدا ســـەپێنراوە، 
نەرێنـــی،  بەشـــێوەی  بـــەڵام  بێـــت،  بـــاش  رەنگـــە 
ئەمـــەش خـــۆی لـــە خۆیـــدا بـــە نەرێنـــی بەســـەر ئـــەو 
دەســـەڵاتەدا دەشـــكێتەوە كـــە هەڵیبـــژاردووە، دەكـــرێ 
ئەمـــە بـــە باڵاخانەیەكـــی بـــەرز وەســـف بكەیـــن، 
ئومێدێـــك  هیـــچ  دەهەژێـــت  ژێـــرەوەی  كاتێـــك 
بناغەكـــەی  نامێنێـــت، چونكـــە  ســـەرەوە  لـــەلای 
لـــە ژێرەوەیـــە، لەســـەر دەســـەڵاتیش پێویســـتە وریـــا 
بێـــت لەهەمبـــەر ئـــەو هاوكێشـــەیەدا، پشتبەســـتن 
بـــە دەســـتەبژێرێكی كۆمەڵایەتـــی پشتبەســـتنە بـــە 
خـــودی میللـــەت، چونكـــە هـــەر میللەتـــە كـــە بـــەم 
ــرا  ــل بـــووە، بـــەڵام ئەگـــەر فەرزكـ دەســـتەبژێرە قایـ
ئـــەوا بناغەیەكـــی پووچـــی لـــێ دەردەچێـــت، بگـــرە 
لەدەســـتدانی دەرفەتێكـــی گەورەشـــە، بۆیـــە پێویســـتە 
نێـــوان  لێكنزیكـــەی  رایەڵـــە  و  پەیوەنـــدی  ئـــەو 
دەســـەڵات  نێـــوان  و  كۆمەڵایەتـــی  دەســـتەبژێری 
بەهێزبكرێـــت. ئەمـــەش دەبێتـــە هـــۆكارو زەمانەتێـــك 
بـــۆ مانـــەوەی دەســـەڵات و پەرەســـەندن و پێشـــكەوتن 

و ســـەركەوتنی ئـــەو دەســـەڵاتە.   
بۆچـــی  كـــە  دەردەكەوێـــت  بۆمـــان  لێـــرەدا 
ســـەرۆك بارزانـــی ســـوور بـــوو لەســـەر ئـــەوەی كـــە 
هەڵبژاردنـــی ســـەرۆكی هەرێـــم لەلایـــەن گەلـــەوە 
بێـــت، نـــەك لـــە رێگـــەی پەرلەمانـــەوە بێـــت، چونكـــە 
ئـــەو  هـــەر  و  دەســـەڵاتەكانە  ســـەرچاوەی  گـــەل 
خـــاوەن بڕیـــاری بەهێـــزە، هەمـــوو تاكەكانـــی گـــەل 
دەكـــەن،  ســـەرۆكەكەیان  هەڵبژاردنـــی  بەشـــداریی 
ــە  ــەوە كـ ــە پەرلەمانـ ــژاردن لـ ــەی هەڵبـ ــە پێچەوانـ بـ
لێكگەیشـــتنەوە  و  ســـازان  و  گرێبەســـت  لەرێـــی 
ئەنجامدەدرێـــت، بۆیـــە دەبینیـــن ســـەرۆك كۆمـــاری 
عێـــراق لاوازەو هیـــچ بڕیارێكـــی بەدەســـت نییـــە، 
چونكـــە لـــە رێـــی ســـازانی كوتلـــە سیاســـییەكان و 
ــی  ــە ئەنجومەنـ ــەوە لـ ــی پەرلەمانتارەكانییانـ ــە رێـ لـ
رێـــی  لـــە  ئـــەو  هاتـــووە،  عێـــراق  نوێنەرانـــی 
ــە  ــەو دەوڵەتانـــەی كـ ــووە، كەچـــی لـ ــەوە نەهاتـ گەلـ
ـــت،  ـــەوە هەڵدەبژێردرێ ـــەن گەل ـــە لای ســـەرۆكەكانیان ل
و  دەســـەڵات  بەهێزتریـــن  ســـەرۆك  كـــە  دەبینیـــن 
لـــە  هەروەكـــو  هەیـــە،  جەماوەریـــی  هەیبەتـــی 
ئەمریـــكاو فەرەنســـاو میســـر و توركیـــاو. تـــاد. 

ئـــەوەی بەداخـــەوە لـــە عێـــراق روودەدات ئەوەیە كە 
لـــە زۆر كاتـــدا دەســـەڵات بـــە پێچەوانـــەوە كاردەكات، 
ــر  ــتگوێخراوە، زیاتـ ــی پشـ ــتەبژێری كۆمەڵایەتـ دەسـ

پشـــتیان بـــە دەســـتەبژێری دەســـەڵاتدار بەســـتووە، 
ـــی  ـــێوی و پەرتەوازەی ـــە كێشـــەو پش ـــە ك لەبـــەر ئەوەی
ســـەرهەڵدەدات و ئاســـتی ئیداریـــی دامەزراوەكانـــی 
كـــە  ئەوەیـــە  هۆكارەكەیشـــی  دابەزیـــوە،  دەوڵـــەت 
بـــەو قۆناخانـــەی  ئـــەم دەســـتەبژێرە دەســـەڵاتدارە 
دەســـتەبژێری كۆمەڵایەتیـــدا تێنەپەڕیـــون. ئـــەوان 
لەخۆباییـــن و بەفیـــزەوەو ملهوڕیـــی رەفتاردەكەن، ئەو 
ـــزاری و  ـــی و بێ ـــەش گـــەلان هەڵوێســـتی تووڕەی كات
جۆشـــدانی پەســـتی دەیانگرێتـــەوە. لەمـــەش ســـەیرتر 
ـــتێك  ـــچ ش ـــی هی ـــێ رەچاوكردن ـــتەبژێرە بەب ـــەو دەس ئ
دامەزراوەكانـــی  لـــە  گرتۆتەدەســـت،  دەســـەڵاتیان 
ـــارو هەڵســـوكەوتی  ـــە و رەفت ـــدا پۆســـتیان هەی دەوڵەت
ناماقـــووڵ بەرامبـــەر خەڵكانـــی دیكـــە ئەنجامـــدەدەن، 
ــە  ــتانییان كۆمەڵگـ ــراپ و ناشارسـ ــتی خـ ــە رەوشـ بـ
دەكـــەن،  دواكەوتوویـــی  و  شـــپرزەیی  دووچـــاری 
بەمـــەش ئـــەو خەڵكـــە لـــە راســـتگۆیی و پاكـــی 
و دڵســـۆزی و ئینتیمـــا بـــۆ نیشـــتمان و نەتـــەوە 

ــت. بەدووردەبێـ
بێگومـــان گرنگتریـــن فاكتـــەری هەڵوەشـــانەوەی 
ژێرخانـــی كۆمەڵگـــەی هـــەر وڵاتێـــك ئـــەم خاڵەیـــە 
كـــە ئاماژەمـــان پێكـــرد، قوتابییەكـــم لێـــی پرســـیم، 
ـــە ئیشـــەكەی دڵســـۆزە،  ـــاوا ل ـــی رۆژئ بۆچـــی مرۆڤ
ــە پێچەوانەوەیـــە؟ نموونـــەی  لـــە وڵاتـــی ئێمـــەش بـ
ــان  ــاوا یـ ــە رۆژئـ ــم: لـ ــەوەو گوتـ ــۆ هێنایـ ــم بـ وڵاتانـ
لـــە هـــەر وڵاتێكـــی پێشـــكەوتوودا، كاتێـــك كەســـێك 
ـــەر چـــی  ـــەی ه ـــە پلەك ـــرن ك ـــتێك هەڵدەبژێ ـــۆ پۆس ب
ــن،  ــەفات دادەنێـ ــەرج و مواسـ ــن مـ ــەوان دێـ بێـــت، ئـ
هـــەر  زانســـتین.  و  لۆژیـــك  مەرجگەلـــی  كـــە 
ــەو  ــایەنی ئـ ــوو شـ ــدا بـ ــەی تێـ ــەو مەرجانـ ــێ ئـ یەكـ
پۆســـتە دەبێـــت، كاتێكیـــش پۆســـتەكە وەردەگرێـــت، 
خـــۆی چـــاك دەزانێـــت كـــە مرۆڤێكـــی دەســـتەبژێرە 
لـــە خـــوارەوە، جـــا خـــوارەوەش دانـــی پێدانـــاوە نـــەك 
ســـەرەوە، بۆیـــە بـــە بڕیـــاری گـــەل چۆتـــە ئـــەو 
ـــی  ـــە هەمـــوو كەســـێكیش پیرۆزبای ـــەو كات شـــوێنە، ئ
ــە  ــكەوتنی لـ ــەركەوتن و پێشـ ــوای سـ ــدەكات، هیـ لێـ
پۆســـتەكەی بـــۆ دەخوازێـــت، هەمـــوو تاكێكیـــش 
لـــەو دامەزراوانـــەدا هەوڵـــدەدەن شـــوێن پێـــی ئـــەو 
پیـــرۆز  كێبڕكێیەكـــە  كاتـــە  ئـــەو  جـــا  هەڵگـــرن، 
و  پێشـــكەوتن  فاكتەرێكـــی  دەبێتـــە  و  دەبێـــت 
پەرەســـەندن لـــە وڵاتـــدا. بـــەڵام لـــە عێـــراق پرســـەكە 
ــە  ــدا رەتدەبێـــت، كـ ــد فلتەرێكـــی نابەرپرسـ ــە چەنـ بـ
بۆتـــە مایـــەی ئیحراجكردنـــی كۆمەڵگـــە، چونكـــە 

سەرۆك بارزانی سوور بوو لەسەر 
ئەوەی كە هەڵبژاردنی سەرۆكی 
هەرێم لەلایەن گەلەوە بێت، 
نەك لە رێگەی پەرلەمانەوە 
بێت، چونكە گەل سەرچاوەی 
دەسەڵاتەكانە و هەر گەلیش 
خاوەن بڕیاری بەهێزە، هەموو 
تاكەكانی گەل بەشداریی 
هەڵبژاردنی سەرۆكەكەیان 
دەكەن، بەپێچەوانەی 
هەڵبژاردن لە پەرلەمانەوە 
تەنیا لە رێی گرێبەست و سازان 
و لێكگەیشتنەوە ئەنجام دەدرێت

لە كۆمەڵگە جیاوازەكاندا 
پێناسەكردنی دەستەبژێر 
هەڵەیە، چونكە 
بەرزنەكراوەتەوە، لەسەرەوە 
بۆ خوارەوە سەپێندراوە، 
ئەمەش بووەتە مایەی رق و 
ناچاربوون و چەوساندنەوە، 
مرۆڤی دەستەبژێر ئەو مرۆڤە 
نەناسراوەیە كە گەل نایناسێت 
و بە زۆرداری بەسەریدا 
سەپێندراوە، رەنگە باش 
بێت، بەڵام بەشێوەی نەرێنی، 
ئەمەش خۆی لە خۆیدا بە 
نەرێنی بەسەر ئەو دەسەڵاتەدا 
دەشكێتەوە كە هەڵیبژاردووە

دەستەبژێری دەسەڵاتدار 
گرنگترین هۆكاری دواكەوتنی 

كۆمەڵگەن، دیارە وڵاتە 
پێشكەوتووەكان بە قەدەر 

بایەخدانیان بە بواری 
تەكنۆلۆجیا و ئاوەدانی، 

بایەخدانیشیان بە رۆشنبیری 
كەمتر نییە، بەڵام لە 

كۆمەڵگەكانی ئێمەدا ئەو شتە 
كەموكوڕی تێدایە، پێشكەوتنی 
سەرسوڕهێنەری ماددی دەبینین، 
كەچی رۆشنبیرییمان دواكەوتوو 

و پڕ كەموكوڕییە

لە رۆژئاوا، یان لە هەر 
وڵاتێكی پێشكەوتوودا، كاتێك 

كەسێك بۆ پۆستێك هەڵدەبژێرن 
كە پلەكەی هەر چی بێت، 

ئەوان دێن مەرج و مواسەفات 
دادەنێن، كە مەرجگەلی لۆژیكی 

و زانستین. هەر یەكێ ئەو 
مەرجانەی تێدا بوو،ـ شایەنی 
ئەو پۆستە دەبێت، كاتێكیش 

پۆستەكە وەردەگرێت، خۆی چاك 
دەزانێت كە مرۆڤێكی دەستەبژێرە 

لە خوارەوە

ــەك  ــت نـ ــەرەوە دەردەچێـ ــەكە لەسـ هەڵبژاردنـــی كەسـ
بـــە رەزامەندیـــی خـــوارەوەو ئـــەو مەرجانـــەش تەنیـــا 
ــە،  ــان نییـ ــاگای لێیـ ــەل ئـ ــاون و گـ ــەڵات داینـ دەسـ
تەنیـــا ئـــەوەی ســـەر بـــەو دەســـتەبژێرە دەســـەڵاتدارەش 
بێـــت دەتوانێـــت ئـــەو مەرجانـــە بێنێتـــەدی، پەیوەندیـــی 
بـــە چینـــی خـــوارەوە نییـــە واتـــا گـــەل، چونكـــە 
ئەگـــەر تەنیـــا پشـــتی بـــە خـــوارەوە ببەســـتایە ئـــەوا 
تاهەتایـــە هـــەر لـــە خـــوارەوەدا دەمایـــەوە، ئـــەوەش 
نەبـــووە،  پۆســـتە  ئـــەو  شـــایانی  ئـــەوەی  لەبـــەر 
ناشـــتوانێت ســـەركەوێت مەگـــەر بـــە دوو مـــەرج 
نەبێـــت، یەكەمیـــان مـــەرج و مواســـەفاتە لۆژیكـــی و 
زانســـتییەكان بێنێتـــەدی كـــە پێشـــتر باســـمان كـــردن، 
ئەمـــەش زۆر زەحمەتـــە بـــە هیـــچ شـــێوەیەك ناتوانێـــت 
بیانـــكات، هەتـــا ئەگـــەر هەوڵیشـــی دا ئـــەوا بـــۆ ئـــەو 
ــت  ــدا شكسـ ــە كارەكەیـ ــە لـ ــێت و رەنگـ ــتە ناشـ پۆسـ
بهێنێـــت، دوومیـــان ئەوەیـــە كـــە بڕیارەكـــە لـــە ســـەرەوە 
ـــارەزووی خـــوارەوە دەرچێـــت، ئەمـــەش ســـوود  دژی ئ
ـــۆ دەســـەڵات  ـــت و كارەســـات ب ـــەو كەســـە دەگەیەنێ ب
درووســـتدەكات، چونكـــە هەرچەنـــد بڕیـــاری ســـەرەوە 
بـــەر خـــوارەوە بكەوێـــت ئـــەوا زیانەكـــە پشـــكی ســـەرەوە 
دەبێـــت هەتـــا ئەگـــەر دوای ماوەیەكـــی دیكـــەش بێـــت، 
ــەڵاتە لاوازو  ــەم دەسـ ــە تێپەڕبوونـــی كات ئـ ــە بـ بۆیـ
ـــت. ـــەرەس دەهێنێ ـــەواوی ه ـــە ت ـــا ب ـــت ت ـــاو دەبێ داڕم
2003وە  ســـاڵی  لەوەتـــەی  بۆچـــی 
حكومەتەكانـــی عێـــراق واتـــا دوای رووخانـــی رژێمـــی 
ــە  ــەر ئەوەیـ ــارە لەبـ ــاوە؟ دیـ ــتیان هێنـ ــس شكسـ بەعـ
كوتلـــە سیاســـییەكانەوە  لەلایـــەن  كـــە حكومـــەت 
پێكهاتـــوون، نـــەك لـــە رێـــی لیژنـــەی پســـپۆڕی 
كەســـایەتیی  كوتلەیەكیـــش  هـــەر  زانســـتییەوە، 
حزبیـــی خـــۆی بەســـەر ئـــەو كەســـەدا ســـەپاندووە 
ــە  ــپێردراوە، كـ ــەت راسـ ــی حكومـ ــۆ پێكهێنانـ ــە بـ كـ
نابـــێ لاریـــی هەبێـــت، بەڵكـــو هـــەر چۆنێـــك بێـــت 
ئـــەو كاندیـــدە قبوڵبـــكات، هەتـــا ئەگـــەر گەندەڵـــكارو 
بێـــت،  بكوژیـــش  تایفەگـــەرو  و  شكســـتخواردوو 
ــە پەرلەمانـــی  ــە لـ ــەی متمانـ ــا حكومەتەكـ ئەگەرنـ
ــێ  ــایەتیی بـ ــن كەسـ ــت، چەندیـ ــەوە وەرناگرێـ عێراقـ
توانـــا پۆســـتی گرنگیـــان لـــە دەوڵـــەت پێبـــڕاوە، 
وەزارەتیـــان  پۆســـتی  گەندەڵكاریـــش  چەندیـــن 
وەرگرتـــووە، پەرلەمانـــی عێراقیـــش بـــێ دوودڵـــی 
و لاریبـــوون و رەخنـــە متمانەیـــان پـــێ دەبەخشـــێت، 
چونكـــە نەیـــارە سیاســـییەكان لەســـەر دابەشـــكردنی 
ئـــەو  كێكەكـــە رێككەوتـــوون، جێگـــەی داخیشـــە 

ــەوە.  ــتەكانیان ماونەتـ ــە پۆسـ ــەر لـ ــە هـ گەندەڵكارانـ
گرنگتریـــن  دەســـەڵاتداریش  دەســـتەبژێری 
هـــۆكاری دواكەوتنـــی كۆمەڵگـــەن، دیـــارە وڵاتـــە 
بـــە  بایەخدانیـــان  قـــەدەر  بـــە  پێشـــكەوتووەكان 
بـــواری تەكنۆلۆجیـــا و ئاوەدانـــی، بایەخدانیشـــیان 
لـــە  بـــەڵام  نییـــە،  كەمتـــر  رۆشـــنبیری  بـــە 
كۆمەڵگەكانـــی ئێمـــەدا ئـــەو شـــتە كەموكـــوڕی 
مـــاددی  پێشـــكەوتنی سەرســـوڕهێنەری  تێدایـــە، 
ــنبیرییمان دواكەوتـــووو پـــڕ  دەبینیـــن، كەچـــی رۆشـ
ـــە پێشـــكەوتووەكاندا  ـــوو وڵات ـــە هەم ـــە، ل كەموكوڕیی
شارســـتانی و كولتـــوور پێكـــەوە رێدەكـــەن، لـــە لای 
ــە  ــۆ نموونـ ــووە، بـ ــگ بـ ــەنگییەكە نەنـ ــە هاوسـ ئێمـ
هەیـــە،  نایابـــی  تەلارێكـــی  و  كۆشـــك  كەســـێك 
زۆرو  پارەیەكـــی  و  مودێـــل  دوا  ئۆتۆمبیلێكـــی 
ـــە رووی  ـــە و ل ـــەنگی هەی ـــۆخ و ش ـــەرێكی ش هاوس
ــە،  ــت نییـ ــی پێویسـ ــتانی(یەوە هیچـ ماددی)شارسـ
ـــنبیرییەكەی لاوازو بەرتەســـكە، هەســـت  ـــەڵام رۆش ب
كەســـایەتییەكەی،  لـــە  دەكات  كەموكوڕیـــی  بـــە 
دێـــت  كەموكورتییـــە  ئـــەم  قەرەبوكردنـــەوەی  بـــۆ 
رەفتـــاری ناشـــیاو و نامـــۆو مامەڵـــەی ناشارســـتانی 
قســـەی  بـــە  هەمیشـــە  دەبینیـــن  بۆیـــە  دەكات، 
دەقۆزێتـــەوە  خـــۆی  پێگەكـــەی  و  دەكات  خـــۆی 
راســـتگۆ  و  دەســـتپاك  دەردەچێـــت،  خۆویســـت  و 
نییـــە، تۆزقاڵێـــك نیشـــتمانی لا خۆشەویســـت نییـــە 
ــە  ــتمان بـ ــت، نیشـ ــی نازانێـ ــتایەتی و برایەتـ و دۆسـ
هـــی خـــۆی دادەنێـــت ئەگـــەر بەرژەوەندییەكانـــی 
ســـەربگرن، بـــە پێچەوانـــەوەش هـــەر ســـۆزی بـــۆی 
نابێـــت، ئـــەو بـــۆ خـــۆی دەژیێـــت و خێـــرو خۆشـــی 
بـــۆ كـــەس وكارو نیشـــتمان و نەتەوەكـــەی نییـــە، 
النـــاس  )خیـــر  دەفەرموێـــت:  پێغەمبەریـــش)دخ( 
ـــەن  ـــك ئەوان ـــن خەڵ ـــا چاكتری ـــاس(، وات ـــع الن ـــن نف م
ســـوودیان بـــۆ خەڵـــك هەبێـــت، بۆیـــە هەنـــدێ جـــار 
ــتكەوت  ــەرەوە دەسـ ــە سـ ــتێكی لـ ــەر شـ ــە ئەگـ ئەوانـ
بەقـــەد ئـــەو دەســـتكەوتە دڵســـۆز دەبێـــت، ئـــەو وەك 
ئـــەوە وایـــە كـــە خـــوای گـــەورە باســـی دەكات }ومـــن 
النـــاس مـــن يعبـــد اللـــه علـــى حـــرف فـــإن أصابـــه 
خيـــر اطمـــأن بـــه، وإن أصابتـــه فتنـــة انقلـــب علـــى 
وجهـــه، خســـر الدنيـــا والآخـــرة، ذلـــك هـــو الخســـران 
ـــم پێویســـتە دەســـەڵات لەگـــەڵ  ـــە دەڵێ ـــن{. بۆی المبي
دەســـتەبژێری كۆمەڵایەتـــی ئاشـــت بێتـــەوەو پشـــت 
كـــە  نەبەســـتێت،  دەســـەڵاتدار  دەســـتەبژێری  بـــە 
بووەتـــە مایـــەی كارەســـات بـــۆ كۆمەڵگەكەمـــان.

پێشكەوتنی مرۆڤی دەستەبژێر 
لەهەر كۆمەڵگەیەكی 

پێشكەوتوودا هێزی ئەو 
كۆمەڵگەیە زیاددەكات، 

تاكەكانیشی هان دەدات رێچكەی 
ئەو بگرنەبەر، ئەو كەسە خۆی 

پێگەیاندووەو لە رووی رۆشنبیری 
و زانست و ئیدارەو سایكۆلۆجیاوە 

توانای خەرجكردووە، ئەو 
مرۆڤە بە شەو و رۆژێك، یان 
بە بڕیارێكی سەرەوەی خۆی 

نەبووەتە دەستەبژێر 

پارێزگای كەركووك بە درێژایی 
حوكمڕانیی حكومەتە یەك 
لەدوای یەكەكانی عێراق 
رووبەڕووی پەراوێزخستن و 
پشتگوێخستن و هەژاری و 
ستەمكاری بووەتەوە، بێ ئەوەی 
بزانێت تاوانەكەی چی بووە

ئایندەی كەركووك بە پێكهاتەكانیەوە 
لە بەرنامەی داهاتووی حكومەتدا

ئەگـــەر هاتـــوو حكومەتێكـــی تـــازە بـــە ســـەلامەتی 
یـــان  نەشـــتەرگەری،  دەســـتتێوەردانی  بـــێ  و 
ــتە  ــەوا پێویسـ ــوو، ئـ ــەری لەدایكبـ ململانێـــی تایفەگـ
ــە  ــەی كوتلـ ــو بەرنامـ ــە نێـ ــووك بخرێتـ ــی كەركـ رەوشـ
سیاســـییەكانی بەشـــدار لـــە پێكهێنانـــی حكومەتـــە 
نییـــە رەوشـــی  تازەكـــەدا. چونكـــە رەواو ماقـــووڵ 
بخرێـــت،  پشـــتگوێ  دیكـــە  جارێكـــی  كەركـــووك 
چونكـــە هەمـــوو پێكهاتـــەكان بەدەســـت ئـــەو رەوشـــە 
ناجێگیـــرەوە مانـــدوون، ئەگـــەر بێـــت و لـــە ئاینـــدەی 

نەوەكانیـــان لـــەو پارێزگایـــەدا دڵنیـــا نەبـــن.
ـــی  ـــی حوكمڕانی ـــە درێژای ـــووك ب ـــزگای كەرك پارێ
عێـــراق  یەكەكانـــی  لـــەدوای  یـــەك  حكومەتـــە 
و  پشتگوێخســـتن  و  پەراوێزخســـتن  رووبـــەڕووی 
ئـــەوەی  بـــێ  بووەتـــەوە،  ســـتەمكاری  و  هـــەژاری 
بزانێـــت تاوانەكـــەی چـــی بـــووە و هەمیشـــە ئـــەو 
هـــەر  رایانـــدەدا،  رانەمـــەڕ  هـــەروەك  حكومەتانـــە 
لەكۆنـــەوە پێكهاتەكانـــی عـــەرەب و كـــوردو توركمـــان 
پەیوەندیـــی  و  ژیـــاون  بەیەكـــەوە  كلدوئاشـــووری  و 

بەهێـــزی كۆمەڵایەتـــی لەنێوانیانـــدا هەبـــووەو هەیـــە، 
بـــەڵام پێویســـتە سیاســـەتوانانی عێـــراق بوێـــر بـــن و بـــە 
ئاشـــكرا چارەســـەری ریشـــەیی كێشـــەی كەركـــووك 
ــە  ــا كۆتایـــی بدرێتـ ــەیە تـ ــەو كێشـ ــت ئـ ــەن، ناكرێـ بكـ
بۆیـــە  بمێنێتـــەوە،  بـــێ چارەســـەر  قـــەدەرو  دەســـت 
دەبـــێ كۆتایـــی بـــەم دۆخـــە بـــێ ســـەروبەر بهێنرێـــت 
ئـــەوەی  بـــۆ  بـــەڵام  كەركووكـــدا.  پارێـــزگای  لـــە 
یـــان  ریفرانـــدۆم،  پێـــش  قۆناخـــی  نەگەڕێینـــەوە 
جێبەجێكردنـــی مـــاددەی 140ی دەســـتوور، چونكـــە 
ـــە  ـــان ل ـــە ریفراندۆمەكـــە زۆرینـــەی خەڵكەكـــە دەنگی ل
بەرژەوەندیـــی ســـەربەخۆبوونی هەرێـــم دا، لەوانـــەش 
پارێـــزگای كەركـــووك، بۆیـــە بـــە دیـــدو بۆچوونـــی 
مـــن كێشـــەی كەركـــووك بـــە ســـێ رێگـــە چارەســـەر 

دەبێـــت:
ســـەر  بخرێتـــە  پارێـــزگای كەركـــووك  یەكـــەم- 
هەرێمـــی كوردســـتانەوە، بـــەڵام بـــە دۆخێكـــی تایبـــەت 
كـــە مافـــی هەمـــوو پێكهاتـــە نەتەوەییەكانـــی بـــە 
یەكســـانی تێـــدا رەچـــاو بكرێـــت، ئـــەم مافانـــە بـــە 

پێویستە پەنابەرینە بەر 
چارەسەری نێودەوڵەتی لە 

رێگەی هاوپەیمانان بە 
سەرۆكایەتیی ئەمریكاو 

دادگاكانی نێودەوڵەتی، بەڵام 
پەنا نەبەینە بەر نەتەوە 

یەكگرتووەكان، چونكە تا ئێستا 
كێشەو ململانێی ناوخۆی هیچ 
دەوڵەتێكی چارەسەر نەكردووە

روونـــی و راشـــكاوی لـــە دەســـتووری كوردســـتاندا 
بچەســـپێن، تاكـــو هەمـــوو هاووڵاتیـــان لـــە مافەكانیـــان 
دڵنیـــا بـــن، لـــەو دەســـتوورەدا ناوچەكانـــی زۆرینـــەی 
ــاو  ــتیان رەچـ ــود كریسـ ــان، یاخـ ــان توركمـ ــەرەب، یـ عـ
بكرێـــن، هەروەهـــا بەڕێوەبردنـــی ئـــەو ناوچانـــە لەلایـــەن 
زۆرینـــەوە بێـــت، بـــۆ ئـــەوەی لـــە رووی ئیـــدارەوە 
ئـــازادی بدەینـــە ئـــەو ناوچانـــە، ئـــەوەی كـــە پەیوەســـتە 
بـــە ئازادیـــی رادەربڕیـــن و گوزارشـــت و پیادەكردنـــی 
ئازادییەكان بە شـــێوەیەك كە دیموكراســـیی راســـتەقینە 
لـــەو ناوچانـــە رەنگبداتـــەوە. ئەمـــە وێـــڕای ئـــەوەی كـــە 
دابەشـــكردنی وەزیفـــەو فەرمانبـــەران لـــەو ناوچانـــە 
ــە  ــەش لـ ــت، ئەمـ ــتووان بێـ ــتەی دانیشـ ــی شایسـ بەپێـ
ــوو  ــە هەمـ ــت بـ ــەڵاتەكانیش پەیڕەوبكرێـ ــوو دەسـ هەمـ
قـــەزاو ناحییەكانـــەوە و كەركووكیـــش نوێنەرایەتیـــی 
هەرێمـــی  پەرلەمانـــی  لـــە  هەبێـــت  راســـتەقینەی 
پەرلەمانـــی  لـــە  ئافرەتیـــش  هەروەهـــا  كوردســـتان، 
كوردســـتان پێگـــەی خـــۆی هەبێـــت، واتـــە كەركـــووك 

ــتاندا.  ــتی كوردسـ ــە ئاسـ ــەك لـ ــە نموونەیـ ببێتـ

پێشـــوو  بگەڕێینـــەوە حكومەتەكانـــی  دووەم – 
ــكردنی  ــە دابەشـ ــە لـ ــە بریتییـ ــاڵی 2003، كـ ــەر سـ بـ
كـــە  رۆژئـــاوا  بەشـــی  بـــەش:  دوو  بـــۆ  كەركـــووك 
ــدا(.  ــدڕاڵ )بەغـ ــی فیـ ــە حكومەتـ ــت بـ ــدراو بێـ گرێـ
بەشـــی رۆژهـــەڵات بخرێتـــە ســـەر هەرێمـــی كوردســـتان 

ــەوە. ــەو قەزاكانیـ ــوو ناحیـ ــە هەمـ بـ
ســـێیەم: لـــە كاتێكـــدا ئەگـــەر هـــەر یـــەك لـــەم 
ئـــەوا  نەكـــرا،  جێبەجـــێ  ســـەرەوە  چارەســـەرانەی 
پێویســـتە پەنابەرینـــە بـــەر چارەســـەری نێودەوڵەتـــی لـــە 
رێگـــەی هاوپەیمانـــان بـــە ســـەرۆكایەتیی ئەمریـــكاو 
دادگاكانـــی نێودەوڵەتـــی، بـــەڵام پەنـــا نەبەینـــە بـــەر 
ــەو  ــتا كێشـ ــا ئێسـ ــە تـ ــووەكان، چونكـ ــەوە یەكگرتـ نەتـ
ململانێـــی ناوخـــۆی هیـــچ دەوڵەتێكـــی چارەســـەر 
نەكـــردووە. بـــەڵام لـــەو ســـێ حاڵەتـــەی پێشـــوودا كـــە 
ئامـــاژەم پێیـــان كـــرد، پێویســـتە توانـــا و بوێریمـــان 
هەبێـــت بـــە ئاشـــكراو راشـــكاوی و موجامەلـــە نەكەیـــن 
لەســـەر حیســـابی دەســـتكەوتی تەســـكی تایبەتـــی و 

ــە.  ــە خواوەیـ ــەركەوتنیش لـ ــی، سـ ــە كەسـ تاكـ

بۆ گوڵان نووسیویەتی

ئەندامی ئەنجومەنی پارێزگای كەركووك
شێخ ریاز محەمەد دانوك ئەلعوبەیدی

